
1. INLEIDING 
 

As daar iets is wat vir die ware christen baie kosbaar is, dan is dit die kerk van Jesus 

Christus. Paulus bevestig: ‘Julle is die liggaam van Christus…’ – 1 Kor 12:27. Raak 

die verslag van die laaste Sinode ons nie in die harte nie. Duisende kinders verdwyn 

net uit die Ned.Geref.Kerk.  

 

In Jeugfokus Nov.2004 lees die opskrif: NG Kerk – Jeug Verdwyn Vinnig. Vanaf 2000 

tot 2004 het die dooplidmatetal van die NG Kerk met 33 699 (10,75%) gedaal. In 

2000 was daar 313 589 dooplidmate; daar is nou 279 890. Hierdie statistiek vorm 

deel van die amptelike verslag oor die jongste resultate van Kerkspieël wat in 

November 2004 verskyn. 

 

Verder verskyn die volgende inligting op die verslag:  

 

In ‘n gesprek met Dr. Kobus Schoeman, projekleier van die 

jongste Kerkspieël-verslag, het hy skokkende statistieke 

aan die Kerkbode onthul. ‘Die afname van dooplidmate is 

erg, maar wat nog meer onrusbarend is, is die daling in 

getalle van kinders in die junior en senior kategese. 

• In 2000 was daar 119 908 kinders in die kategese 

van Gr.1-6 

• In 2004 is daar 80 495 

• Iewers het 39 413 (32,9%) kinders verdwyn. 

 

By die senior kategese lyk dit nie beter nie: 

• In 2000 het 89 964 kinders die kategese bygewoon. 

• Tans is daar in die Gr 7-11 kategese slegs 64 506 

kinders. 

• Dit impliseer ‘n verlies van 25 458 of 28,3% kinders.’ 

 

Volgens Dr. Schoeman lyk die situasie by die verskillende 

jeugaksies van die kerk selfs slegter as by die kategese. 

• By die junior aksies (Gr 1-6) het die getalle gedaal 

van 45 000 na 20 000. 

• In die Gr 7-11 groepe het die getalle van 32 000 na 

15 000 gedaal. 

• Die aantal kategese het ook afgeneem van 20 888 

na 13 000. 

(Die Kerkbode 2004: 5) 

 

Ek het ook die gedagte dat baie van die ouers ook net wegraak. Wat sou die 

probleem wees? Is dit nie ons plig en taak om radikale vrae te vra oor waarom ons 

kinders wegraak nie? 

 

Die verhandeling wil saaklik kyk na die kind in die erediens. Ek is egter van oordeel 

dat dit tyd geword het om meer ingrypend, en meer intensief ondersoek in te stel na 

wat eintlik in die erediens aangaan of nie aangaan nie, ten opsigte van die 

verbondskind / -tiener in die postmoderne milieu. Ons sal ook moet besef dat daar 

maklik en selfverdedigend aan die status quo vasgebyt word terwyl die jongmense 

onder ons uit beweeg en heel dikwels verlore gaan. Ek vertrou dat ons die 

postmoderne kind sal aanvaar as ons verantwoordelikheid en daadwerklik in die 

geloof sal begin optree. 

 

Strauss se beskrywing is insiggewend: ‘Kerklosheid, geestelike tamheid en 

sielsontnugtering is aan die orde van die dag. Boetman is die hoenders in vir almal 

behalwe homself, sussie is geëmansipeer en o, so selfstandig, terwyl pa en ma 

hunker na geestelike pensioen. Die meeste ‘lidmate’ het meer kritiese vrae as 

antwoorde.’ (Botha 2001:37) 

 

Die verhandeling wat hoofsaaklik ‘n literatuur ondersoek is na die kind in die kerk 

beweeg van die kind hier in die kerk na die tydsgees waarin hulle hul tans bevind. 

(Die Amerikaanse kind). Die wêreldglobalisasie het reeds deur die Internet, so glo ek, 

so ‘n impak gemaak op die postmoderne Ned.Geref. kind in Suid-Afrika, dat kultuur 

en tegnologie ‘n onmiskenbare rol speel by die postmoderne kind. Die onderhoude 

wat gevoer is by die Finalejaar Katkisante van 2004 het in die skrywer se gemeente 

alreeds bewys dat die verlede nie tel nie; dat hulle positief is oor die toekoms en dat 

die Drie Formuliere van Eenheid nie noodwendig vir hulle belangrik is nie. Geloof is 

‘n realiteit, terwyl die toekoms die uitkoms sal bepaal. 

Dit gaan met ander woorde nie net om die kind in die kerk nie; maar eerder wie is die 

kind wat ons dan in die kerk wil kry, en watter noodsaaklike aanpassing moet ons in 

die liturgie maak om by die postmoderne kind uit te kom. 

 

2. DIE LITURGIE EN DIE POSTMODERNE KIND 
 

2.1 Die verbondskind in die Bybel 
 

Die Bybel is tog die plek waar die kind as uitverkorene ingelyf word tot eiendom van 

God. Juis daarom is die kind vir God belangrik. Telkens staan ‘n mens verbaas oor ‘n 

kind wat ‘n opdrag van God nakom en dit gebeur nie sonder die volle 

geloofsbetrokkenheid van die kind nie. God se betrokkenheid by die kind word juis in 

sy Woord sò deurlopend uitgespel dat daar geen misverstand kan wees oor God se 

heilige kennis van die mens in al sy ontwikkelingsfases nie. Dit is God se 

uitverkiesende genade wat die kind inlyf in sy genadeverbond. En dit weerspieël God 

se heilige liefde vir die behoud van elke kind. 

 

Vanuit die verbond wat God met Abraham aangaan (Gen 17), word iets beleef van 

die Heilige God. Hy roep ‘n vreemde man en gaan met hom ‘n verbond aan. Die 

Skepper God se verhouding met sy skepping word hierdeur sterk aangespreek. 

Hierdie verbond skep ook egter die geleentheid om met God te kommunikeer. ‘The 

nature of this contract is that God has a covenantal right to humankind – but that 

covenant also stipulates that humankind has the right to address God.’ (Senter III et 

al 2001:14)   

 

God stap ‘n pad met sy volk en die instelling van die paasfees vind met die tiende 

plaag plaas. Juis ook hier is die hele gesin betrokke. Eks 12:3  “Sê vir die hele 

gemeente van Israel: Elkeen moet sorg dat hy op die tiende van hierdie maand ‘n 

lam vir sy gesin het, vir elke huisgesin een.” 

 

Deuteronomium 6:7 bly die gewilde aksent as daar staan: “Jy moet dit inskerp by jou 

kinders en met hulle daaroor praat as jy in jou huis is en as jy op pad is, as jy gaan 

slaap en as jy opstaan.” Dat God se wet en voorskrifte en bepalings nie vreemd vir 

die jonger geslag mag wees nie is baie duidelik. God is nie net ‘n God vir 

volwassenes nie. 

Ook die huttefees was ‘n fees vir almal, insluitend seuns en dogters. Lev 16:14 “Jy 

moet bly wees op hierdie fees, jy en jou seuns en dogters, jou slawe en slavinne, al 

die Leviete, vreemdelinge , weeskinders en weduwees van jou omgewing.” 

 

Alhoewel die eersgebore seuns aan God behoort het, en daarom toegewy is om die 

tempeldiens te verrig, is God besonders kieskeurig en kies Hy wie Hy wil. Die 

tweelingseuntjies is na mekaar gebore. Esau was eerste en Jakob tweede. Die Here 

het vir Rebekka gesê: ‘…die oudste sal die jongste dien.’ (Gen 25:23) Die kinderlose 

Hanna moes aanmekaar die spot van Peninna, wat seuns en dogters gehad het (1 

Sam 1:4) by die aanbidding in Silo verdra. Hanna het gebid en God het aan haar ‘n 

seun gegee: Samuel. Samuel is as kind in die tempel grootgemaak onder Eli se 

toesig. Daar praat die Here met die ‘seun Samuel’. Dawid was die jongste en die 

geringste toe God hom bestem het om deel te word van Sy handeling met Israel.  

Om nie te vergeet van die jong dogtertjie uit Israel (2 Kon 4:2) wat deur die Arameërs 

ontvoer is en aan die melaatse Naäman geloofsraad gegee het nie. Daniël was 

volgens sommiges ook in sy vroeë adolosente jare toe hy standpunt ingeneem het vir 

sy God teen die heidense koning. 

 

In die Nuwe Testament wanneer Jesus met sy bediening van die koninkryk van God 

besig is, maak Hy dit onmiskenbaar duidelik dat die kind ingesluit is. Juis die 

Koninkryk-saak is misgekyk toe Jesus net twaalf jaar oud was.  “Almal wat Hom 

gehoor het, was verbaas oor sy insig en sy antwoorde.” Sy antwoord aan sy 

ontstelde ouers was dan ook gewees: “Waarom het u na My gesoek? Het u nie 

geweet dat Ek in die huis van my Vader moet wees nie?” (Luk 2:47, 49)  

 

Die gesindheid van kind-wees speel dan ook die noodsaaklike rol in Sy Koninkryk. 

“Dit verseker Ek julle: As julle nie verander en soos kindertjies word nie, sal julle 

beslis nie in die koninkryk van die hemel kom nie.” (Matt 18:3)   “Maar Jesus het 

gesê: “Laat staan die kindertjies en moet hulle nie verhinder om na My te kom nie, 

want die koninkryk van die hemel is juis vir mense soos hulle. Nadat Hy hulle die 

hande opgelê het, het Hy daarvandaan weggegaan.” (Matt 19:14,15).   Op 

Pinksterdag antwoord Petrus op die vraag: “Wat moet ons doen, broers? Bekeer julle 

en laat elkeen van julle gedoop word in die Naam van Jesus Christus. Dan sal God 

julle vergewe, en julle sal die Heilige Gees as gawe ontvang. Wat God belowe het, is 

vir julle en vir julle kinders en vir almal wat daar ver is, vir almal wat die Here ons 

God na Hom toe sal roep.” (Hand 2:38, 39) Daar is verskeie voorbeelde in die Nuwe 

Testament waar hele huisgesinne tot geloof kom: die huisgesin van die 

staatsamptenaar (Joh 4:53); die huisgesin van Saggeus (Luk 19:9); die huis van 

Kornelius (Hand 10:1-48); Lidia en haar huisgesin (Hand 16:15); die tronkbewaarder 

en sy gesin (Hand 16:31,34); Krispus die hoof van die sinagoge in Korinthe en sy 

hele huisgesin (Hand 18:8); en ook die gesin van Stefanus (1 Kor 1:16). 

 

Die Bybel bied egter geensins ‘n idealistiese beeld van die kind nie. Ook die kind 

staan onder die vloek van die sonde. Hy/sy word in sonde ontvang en gebore: “Ek 

was al skuldig toe ek gebore is, met sonde belaai toe my moeder swanger geword 

het.” (Ps 51:7). Juis daarom is die geloofbetrokkenheid van die ouers so noodsaaklik 

t.o.v. die doop; as dit maar net verstaan word. Net so, moet die verbondsuitlewing 

karakter kry in die belydenisaflegging. Die ideaal sou wees dat alle nuwe belydende 

lidmate ‘n totale inspuiting vir die kerk beteken. Die teenoorgestelde is egter al vir 

jare waar. Hulle raak afwesig en slegs sommiges kom terug. Wat bly van die kerk 

oor? 

 

Ons kan egter onomwonde bevestig dat die ouerhuis vanuit die genadeverbond in 

die christelike kerk, die verantwoordelikheid teenoor God dra vir die kind. Juis vanuit 

die ouerhuis moet die verbondskind grootgemaak word met die besef van die 

Almagtige God se omgee en liefde. Wat egter tans in die postmoderne tyd gebeur is 

dat die ouer nie eers meer sy verantwoordelikheid teenoor sy eie kinders besef nie, 

en alles oorlaat aan die onderwysstelsel en soms aan die kerk. 

 

Danzfuss maak die volgende stellings (Danzfuss 1998:170) “As Kobus Victor sê: ‘Die 

getuienisse in die Bybel is oorvloedig dat die kind vanaf die vroegste ouderdom 

deelnemer aan die kulties-liturgiese ontmoetings tussen God en sy volk was’ dan kan 

‘n mens alleen met sò ‘n stelling saamstem indien dit meer gekwalifiseer word, en 

indien dit nie veralgemeen word nie.” Hy gaan verder en vra: “Op watter wyse het 

kinders deelgeneem? Eerstens was kerk en staat, godsdiens en politiek, kulties-

liturgiese handelinge en kulturele gebruike, volksfeeste en godsdiensfeeste, 

bevryding van die vyand en bevryding van die sonde, seën van die ewige lewe en 

aardse seëninge soos ‘n goeie oes, so nou inmekaar geweef, dat dit moeilik was om 

dit te skei en selfs te onderskei. (Deut 28) Tweedens was ook hul gewone daaglikse 

lewe en hul godsdienstige seremonies baie nou inmekaar verweef. Gevolglik kan met 

reg gevra word of ‘n heel klein kindjie wat saam aansit by bv. ‘n pasga maaltyd besig 

was met godsdiens, of met ‘n volksfees, of met ‘n bloot gewone ete waarvan die 

spyskaart so bietjie verskil.” 

Francois Wessels skryf oor die Joodse Feeste en beaam dat die kind betrek moet 

word op alle vlakke, sodat die kind betrokke en deelnemend sy geloof verskerp deur 

die voorbeeld van die ouers. In sy ontleding van die Sabbat-fees sê Wessel die 

volgende (juis om die kind se aandeel te illustreer):  

 

Die Sabbat is die belangrikste Joodse fees. Dit word weekliks 

(Vrydagaand tot Saterdagaand) en nie jaarliks gevier nie. Waar word dit 

gevier? Die fees word in die huis en sinagoge gevier. Dit begin met die 

twee kerse wat die moeder in die huis met sononder op Vrydae 

opsteek, en die seënbede (b’racha) daaroor uitspreek. Daarna volg die 

diens in die sinagoge, gevolg deur die Sabbatsmaal tuis. Dit is ‘n 

spesiale maaltyd, wat deur die hele uitgebreide gesin bygewoon word. 

Purim – die fees van Ester. Waar word dit gevier? Purim word in die 

sinagoge begin, waar die boek Ester deurgelees word en almal (met die 

kinders aan die voorpunt) ‘n groot geraas maak as die naam van die 

skurk in die verhaal – Hamman – genoem word. (Nell 2003:10) 

 

As ons kinders maar net sò betrokke kon wees by ons eredienste, sou hulle dalk iets 

van ‘n fees by ons eredienste en die liturgie belewe. Is dit nie juis die probleem wat 

maak dat die kind niks teen die kerk het nie, want hy/sy het niks aan die kerk nie. 

Pedagogiek sal baie gou bevestig dat die kind dit word wat hy in sy kinderjare beleef; 

en as hy/sy ware godskennis deur kerk en staat, godsdiens en politiek, kulties-

liturgiese handelinge en kulturele gebruike, volksfeeste en godsdiensfeeste beleef 

het, sal daar in die postmoderne kind iets vassteek van die waarheid van die Skrif en 

die verlossingsleer. As die kind en ouer dit nie kry nie, soos duidelik blyk uit 

statistieke, maak die kerk sy deure toe. Ons simbole en rituele is só beperk. Die kerk 

sal geweldige aanpassing moet ondergaan om by die postmoderne jeug uit te kom.  

 

2.2 Die verbondskind in die vroeë kerk 
 

Louw verwys na Cyprianus wat in ongeveer 250 nC melding gemaak het van ‘n 

gereelde gebruik van die kerk om kinders te doop (Louw 1973:10) Die Apostoliese 

Konstitusies gee opdrag dat die kinders ook Nagmaal moet gebruik. Augustinus het 

die gebruik van Nagmaal deur kinders as noodsaaklik geag (Aalbers 1971:18) Op 

grond van die besondere plek van die doop en die Nagmaal in die gemeentelike 

lewe, oordeel Botterman dat die kinders ‘volwertiger Teil der Kirchengemeide 

 9

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



angesehen wurden’. (Groenewald 1989:38) Die Rooms-Katolieke sakramentalisme 

het daartoe aanleiding gegee dat die kinders van die Nagmaal geweer is en al hoe 

minder betrokke was by die erediens. Die besondere ‘heiligheidsgedagte’ van die 

Rooms-Katolieke Kerk het daartoe gelei dat alle kinders die erediens moes verlaat 

sodra die Nagmaalbediening begin het. In die kloosters, aan die anderkant, het die 

kinders ten volle deelgeneem aan die erdiens. Teen ongeveer 1400 nC was dit 

algemene gebruik dat die bywoning van die erediens ’n deel van die kinders se 

kategese was. 

 

2.3  Die verbondskind tydens die Reformasie 
 

Luther het die klem gelê op die eenheid tussen kerk, skool en ouerhuis. Die gesin en 

die skool sien hy as die instansies wat verantwoordelik is vir die godsdiensonderrig. 

Die kerk was verantwoordelik om ‘door haar catechismusprediking nadere uitlegging 

te geven’ (Bijlsma 1969:66) Hy het geëis dat daar in die prediking met die kind 

rekening gehou moet word. Calvyn het ‘n besondere kategese deur die kerk  

voorgestaan. Hy het, net soos Luther, die kinders by die kategismusprediking betrek. 

Kategismusprediking is volgens HAD du Toit oorspronklik bedoel vir kinders. 

(Groenewald 1989:52) In die tyd van die Reformasie het sporadiese kinderdienste 

voorgekom. J E van Gunzburg het bepaal dat ‘n kinderdiens op ‘n Sondagmiddag in 

elke gemeente gehou moet word. Onder leiding van Zwingli het kinderdienste in 

Switserland algemeen geword. Daar is onder andere elke Sondag tussen elfuur en 

twaalfuur in Grösmunster ‘n diens net vir kinders gehou. Kinderpreke het op ‘n vroeë 

stadium algemeen in Lutherse kerke voorgekom. 

 

Tot in 1618 het die kategese in Nederland hoofsaaklik bestaan uit 

kategismusprediking. Tydens die Sinode van Dordt het daar verandering gekom. Die 

kategese sou voortaan deur kerk, skool en ouers waargeneem word. (Beukes 

1990:623) Kategismus prediking word deur die sinode ook aanbeveel en predikante 

moes voortgaan om gereeld kategismuspreke te hou ‘behoorlijk kort en voor het 

begrip der volwassenen en der jongelui gepast’. (Hagenbeek 1947:32) 

 

Die Piëtiste en die Rasionaliste met hulle klem op die gevoel en die verstand, het in 

teenstelling met die Reformatore, vir die kind ruimte geskep in die erediens naas die 

gewone erediens (Groenewald 1989:61) 

2.4 Die verbondskind in die Gereformeerde Kerke in Suid-Afrika 
 

In Suid-Afrika het afsonderlike kinderdienste baie sporadies in die Gereformeerde 

Kerke en die Nederduitsch Hervormde Kerk van Afrika voorgekom. Aan die begin 

van die eeu het afsonderlike kinderdienste veral in die Nederduits Gereformeerde 

Kerk in die Vrystaat voorgekom en slegs sporadies in die ander provinsies van die 

kerk. Gedurende die periode voor 1966 het kinderdienste in die Nederduitse 

Gereformeerde Kerk voorgekom sonder dat daar enige diepgaande besinning op die 

sinodes oor hierdie saak plaasgevind het. Uiteindelik het die ‘aparte kinderdiens in 

die Nederduitse Gereformeerde Kerk misluk.’ (Groenewald 1989:131) Die 

belangrikste redes vir hierdie mislukking is volgens Groenwald die ferm standpunt 

wat die teologiese fakulteite daarteen ingeneem het in die persone van H A D du Toit 

en D W de Villiers en die deeglike besinning en verantwoordelike besluite wat deur 

die Algemene Sinode geneem is. (Groenewald 1989:130)  

 

2.4.1 Die Besluit van die Algemene Sinode van die Nederduitse Gereformeerde 
Kerk 
 

Die amptelike beleid van die Nederduitse Gereformeerde Kerk in verband met die 

kind in die erediens, word weergegee in die Algemene Sinode besluit van 1978 wat 

in 1986 herbevestig is (Nededuitse Gereformeerde Kerk 1978 = NGK 1978). Vanweë 

die belangrikheid van hierdie besluit word dit volledig aangehaal. 

 

• Dat huisgesinne soveel as moontlik aangemoedig word om as ‘n eenheid na 

die huis van die Here te kom en ook, waar immers moontlik, in dieselfde bank 

sit. 

• Dat eredienste so ingerig moet word en die prediking so aangebied moet 

word dat dit rekening hou met al die ouderdomsgroepe in die gemeente. 

• Dat nie net die broers en susters nie, maar ook die kinders meer 

aangespreek moet word tydens die prediking. 

• Dat daar by geleentheid (soos byvoorbeeld met die opening of afsluiting van 

die kategese of met die biddag vir die kategese en/of die studerende jeug) ‘n 

erediens waarin die klem van die Woordbediening in die besonder op die 

kinders val, gehou moet word. Dit kan ‘n gesinsdiens wees waar daar dan in 

die teenwoordigheid van die ouers en die hele gemeente oor ‘n teks of ‘n 

Skrifgedeelte gepreek word waarby die kinders besondere belang het. Dit kan 

ook die vorm van ‘n ‘leerkerk’ aanneem waaroor basiese waarhede gepraat 

word. 

• Dat aparte kinderdienste, waar daar vir kinders afsonderlik en gelyktydig met 

die erediens of in die plek van die erediens gepreek word, nie goedgekeur 

kan word nie. 

• Dat kinderdienste gelyktydig met Nagmaaldienste ook nie aan te beveel is nie 

en gemeentes versoek word om liewer soos gewoonlik kategese te hou. Dit 

kan so gereël word dat die personeel maklik nog die Nagmaalsdiens kan 

bywoon. 

• Dat die kategese wat gelyktydig met of gedeeltelik met die erediens gehou 

word, ten sterkste afgekeur word. Daar moet steeds duidelik onderskei word 

tussen erediens en kategese. 

• Dat die kundige en versigtige gebruik van visuele hulpmiddels tydens dienste 

nie verkeerd is nie, mits die waardigheid van die kansel en erediens in ag 

geneem word en die beelde steeds Skriftuurlik-eksegeties verantwoord is 

binne die bepaalde verband. 

• Dat die leraars sal poog om met elke preek so bevatlik te preek dat die 

kinders ook iets sal ontvang vir hulle geestelike opbou. 

• Dat die middagkinderdiens waartydens doop bedien word, ook nie 

goedgekeur kan word nie, aangesien die sakrament in die teenwoordigheid 

van die gemeente bedien moet word. Ook hierdie diens moet liewer as ‘n 

gesinsdiens ingerig word, selfs al sou die prediking op die kinders afgestem 

wees. 

• Dat, mits praktiese omstandighede dit onmoontlik maak vir kinders om die 

gewone Pinksterbyeenkomste by te woon, gemeentes versoek word om dit 

baie sterk te oorweeg om twee reekse kinderbyeenkomste tydens Pinkster 

(vir kleiner en groter kinders) te hou. 

 

2.4.2 Die gevaar om die verbondskind in die erediens te ignoreer 
 

A C Barnard het in 1988 die problematiek in hierdie verband goed 

verwoord. ‘n Groot gedeelte van veral die oggend-eredienste is 

kinders. Hierdie kinders word egter in die meeste gemeentes 

tydens die erediens vergeet. Hulle teenwoordigheid maak geen 

verskil aan die inkleding van die liturgie of die aanbieding van die 

preek nie. Alles is opgestel en word aangebied vir volwassenes. Dit 

het tot gevolg dat die kind nie deur die erediens aangespreek word 

nie. Hy raak verveeld en die gevoel van ‘belangeloosheid, 

onbetrokkenheid en waardeloosheid ontstaan. Dit lei daartoe dat 

die kind naderhand gewoond raak daaraan om op ‘n baie vroeë 

stadium tydens elke erediens af te skakel. 

 

Indien die verveling voortduur en die afskakeling ‘n gewoonte word, 

is die volgende stap dat die kind afsydig, vervreemd raak van die 

erediens … Oplaas kan dit lei tot ‘n negatiewe gevoel en selfs 

weerstand en verset teen die erediens en die prediking… Kinders 

word dan onder die prediking uit die kerk gepreek, en word in die 

erediens van die erediens vervreem. (Barnard 1988:352)     

 

Volgens Capon (Capon 1967:1) is dit doodgewoon diskriminasie wat teen die kinders 

in die erediens plaasvind. 

There is no one in the whole Church more likely to be 

underestimated than the child. …The child is a second-class citizen 

in the kingdom of God. We deny, in word and deed, that he is a full 

member of the Church. When we think of the Church or of Church 

members, we mentally exclude one of the largest groups of all – 

those under the age of thirteen. 

 

Ook Dr. Kobus Victor bevraagteken die toepaslikheid van die huidige aanbieding van 

die erediens vir die kind in die kerk:  

Die huidige inkleding en vormgewing van die erediens hou 

waarskynlik nie genoegsaam met die kind en die jongmens in al die 

fases van sy groei en ontwikkeling (fisies, emosioneel en 

sielkundig) rekening nie. 

In aansluiting hierby kan die vraag ook gevra word of die kerk in sy 

beskouing oor die erediens die klem nie te veel op die rasionele lê 

nie. Die affektiewe en die emosionele word dikwels 

onderbeklemtoon. 

Die konteks waarin God se Woord in die modus van die kerugma 

tot die gemeente kom, is die erediens. Daarom kan die prediking 

alleen beoordeel word as daar duidelikheid verkry is oor wat die 

erediens is. (Victor 1996:239) 

Volgens Beukes (Beukes 1990:615) is daar twee grondmodelle ten opsigte van die 

vraag na die kind in die erediens:  

a. die kind word beskou as ‘n integrale deel van die gemeente en word as 

sodanig in die gemeente en in die erediens geakkomodeer; of 

b.  die kind word nie beskou as ‘n integrale deel van die erediens nie en word op 

verskillende wyses los van die gewone erediens van die gemeente 

geakkomodeer. 

 

2.4.2.1 Verbondskinders in die erediens saam met die res van die gemeente: 
 

Die tradisionele siening: 

Dit is Vrijlandt (1987:338), Coetzee (1987:8), Barnard (1988:123), en 

Groenewald (1989:28) wat pleit vir die behoud van die kind in die gewone 

erediens saam met die ander lidmate van die kerk. Hulle maak in besonder 

gebruik van teologiese argumente om afsonderlike eredienste vir kinders af te 

wys. 

Groenewald sê: Kinders is van die begin af aanvaar as deel van die 

gemeente, hulle is gedoop en onderrig as kinders van die verbond, hulle is 

betrek by en het deel gehad aan die amptelike godsdiensoefening. So is hulle 

dan ook kulties begelei vanaf geboorte en daar is geen bewys dat hulle op 

enige lewensstadium by enige kultiese handeling uitgesluit is nie. Die verbond 

het natuurlik hierin ‘n groot rol gespeel. Dit was korporatief en inklusief van 

aard en was sterk aan die kind as nageslag en erfgenaam van God se 

verbondseën gebind. Dit het egter ook die verbondspligtinge op die kind gelê. 

Hy moes dit getrou nakom en dit kon net geskied met getroue begeleiding 

deur die volwassene. Dit het uit die aard van die saak ook deelname deur die 

kind beteken. Nêrens is ‘aparte’ deelname aan die godsdiens geskep nie. 

(Groenewald 1989:28) 

 

2.4.2.2 Verbondskinders los van die gewone eredienste van die gemeente. 
 

N T van Loggerenberg (1982) lewer ‘n sterk pleidooi vir aparte kinderdienste. 

Die ontwikkelingspeil van die kind en die inkleding van die gewone eredienste 

lei tot ‘n negatiewe belewenis van die erediens.  

Opvoedkundige navorsing toon egter dat ‘n kind wat aanhoudend blootgestel 

word aan waarhede wat hy nie begryp nie, op die dag wanneer hy ryp genoeg 

is om dit wel te verstaan, geen betekenisvolle reaksie toon nie: eerder ‘n 

verveelde houding omdat die oorbekende gegewens dan vir hulle trefkrag 

verloor het. Is hierdie eerste jare wat ‘n kind dikwels verveeld in die erediens 

sit, nie miskien die rede waarom baie kinders later heeltemal onverskillig 

staan teenoor die erediens nie?  (Van Loggerenberg 1982:37). 

 

Omdat die verskil in aanvoeling en benadering later in die referaat nog sterker word, 

is Beukes (Beukes 1990:617) se aanhaling van Roux ook van toepassing: “Daar 

word veral erkenning gegee dat die kind ‘n Godgegewe gawe is wat ook tot ‘n diep 

geestelike geloofslewe in staat is. Die besondere aanbieding van Bybelse waarhede 

waar die kind se behoeftes aangespreek word, bly een van belangrikste aspekte van 

Woordbediening aan die kind.” (Roux 1988:32) 

 

Deur middel van ‘n hermeneutiese-empiriese analise in vyf Nederduitse 

Gereformeerde gemeentes met vyftig kinders tussen die ouderdom van 7 en 13 jaar, 

stel Roux vas dat predikers in die Nederduitse Gereformeerde Kerk oor die 

algemeen nie ‘n hermeneutiese raamwerk vir kinderprediking gebruik nie en waar dit 

wel gebruik word, word òf die teks, òf die kind, of albei, geweld aangedoen. (Roux 

1988:46) 

 

2.5 Kinderbediening  
 

Die Nederduitse Gereformeerde Kerk Verwoerdburgstad (Centurion) het ‘n leraar wat 

spesifiek kinderbediening bedryf in hulle kerk.  Dr. Leon van Zyl is hier 

verantwoodelik vir die Senior Jeug (tot 11, 12 jariges). Hy skryf:  

 

Om kinders dus maksimaal te bedien, moet hulle binne hul 

bepaalde ontwikkelingsfase bedien word. Dit beteken dat daar nie 

net ‘n oog vir kinderbediening in ‘n gemeente moet wees nie, maar 

ook die differensiëring van hierdie bediening kragtens die 

onderskeie ontwikkelingsfases. Hoe langer ‘n mens met kinders 

werk, hoe duideliker en belangriker word dit. Die enigste plek waar 

die beginsel deurgans erken en toegepas word, is in die kategese, 

aangesien kinders kategese kragtens hulle ontwikkelingsfase/ 

ouderdom bywoon. 

In die erediens, die belangrikste plek waar leeroordrag plaasvind, 

word die beginsel so dikwels geïgnoreer. Om slegs een maal per 

kwartaal ‘n kinderdiens te hê, is ver van kindervriendelik af, wat nog 

van te praat van kindergedifferensieerde kinderdienste kragtens die 

onderskeie ontwikkelingsfases. Dis ondenkbaar dat al die 

voorskoolse en laerskoolkinders, soos so dikwels in die verlede, 

sinvol saam bedien kan word. Die inhoud en inkleding van die 

byeenkomste sal kragtens die onderskeie ontwikkelingsfases 

verskillend moet wees. (Van Zyl 2001:21,22) 

 

Van Zyl se beskrywing van ‘n kindervriendelike kerk bou ook die kerkbegrip by die 

kind. Hy sê: “Wanneer die fokus van kinderbediening op die kind val, beteken dit 

eerstens dat dit kindervriendelik sal wees (Mk10:14) In ‘n kindervriendelike bediening 

sal kinders: * tuis in die kerk voel, * positief oor die kerk voel, * ‘n trots in die kerk 

ontwikkel, * voel dat dit die plek is waar hulle graag wil wees, * uitsien in plaas van 

opsien om kerk toe te gaan en * hul ouers begin kerk toe sleep.” (Van Zyl 2001:15) 

 

2.6 EE III SA – Evangelism Explosion – Dr. D. James Kennedy 
 

Alhoewel die EEIII SA beweging nie ‘n kerk is nie, is dit tog ook belangrik om iets te 

verstaan van hulle kinderbediening. Hulle kantoor in Suid-Afrika is by die Nederduitse 

Gereformeerde Gemeente Moreleta-Park. Die aanbieding bestaan uit 13 eenhede 

wat aangebied word en aan die einde van die kursus ontvang elke getroue bywoner 

‘n uitkenningsteken van EE III. 

 

In die Dosente Handleiding word ervaring en leer as volg gestel: “Die vroeë lewe en 

leer van kinders begin met hul ervaring van die liefde en warmte van ouers. Daarna 

begin hulle simbole leer wat daardie ervarings voorstel. Hierdie simbole, genoem 

woorde, dien as etikette. Indien dit kinders ontbreek aan woorde vir hulle geloof, 

beteken dit nie noodwendig dat hulle nie ervaring van geloof het nie – hulle het net 

nie etikette vir die ervaring nie. Kinder EE help kinders met ‘n woordeskat om hul 

geloof uit te druk.” (EE III SA 2002 :ix) 

 

Die aanbieding van die Kinder EE III kursus in die Nederduitse Gereformeerde 

Gemeente Nigel waar die skrywer leraar is, het dit vreeslik maklik gemaak om die 

kind by die erediens te betrek. Die Graad 4 tot 6 groep het dit bygewoon en hulle is 

nie slegs meer in ‘n kinderdiens of met ‘n kinderpreek betrek nie, maar het ‘n 

integrale deel soos sondebelydenis prakties in die erediens kom uitbeeld, nadat hulle 

dit in die EE III geleer het. Hulle het hardop gesê: Die loon van die sonde is die dood, 

ens. Die ritueel het deel van hulle geloofsbesit geword. Hulle het tydens spel en 

beweging Skrifgedeeltes gememoriseer wat tydens die lesaanbiedings herhaal is. 

 

Die groep is ook net so effektief gebruik om die Nagmaaltekens by ‘n 

Nagmaalsgeleentheid in die kerk in te dra. 

  

Hulle word ‘n uitgelese groep wat met hulle besondere vermoëns geloofswaarhede 

sonder ‘vedraaiings’ aanvaar en dan uit  lewe met ‘commitment’.  

 

Die betrokkenheid van hierdie groep was tydens die aanbieding net so aangrypend. 

Verskeie ouers het in positiewe gesprekke laat deurskemer dat hulle selfs ‘n 

weggaan naweek moes opoffer omdat die senior verbondskind nie bereid was om 

een les mis te loop nie. Dit skenk ‘n mens moed as ‘n senior verbondskind die 

kategese bywoning hoër ag as ‘n wegnaweek. Die potensiaal van hierdie groep is 

onbeperk en daarom moet hierdie versluierde talent ontdek word. Die regte en 

nodige aandag is noodsaaklik om hierdie senior verbondskinders in die kerk te hou, 

ten spyte van die stormende jare wat voorlê. 

 

Julian Müller se standpunt is dat die erediens in sy wese ‘n fees is en dat dit in ons 

tyd al hoe meer ‘n feeskarakter moet aanneem “Die erediens is uiteindelik ook maar 

‘n empiriese verskynsel, ‘n menslike bouwerk wat in ‘n bepaalde tyd, onderhewig aan 

die wetmatighede van die wêreld en die samelewing vorm aanneem.” (Müller 1990:1)  

 

Daarmee verwys hy na die vorm wat die erediens in ons eie tyd moet aanneem sodat 

dit die mens (ook die kind en jongmens) in sy unieke situasie vandag kan aanspreek 

en iets kan laat beleef van die dinamiese teenwoordigheid van God in die erediens. 

“Daarom is die oplossing nie ‘n kwartaallikse kinderpreek of ‘n afsonderlike 

kinderkerk nie, maar ‘n voortdurende liturgiese erkenning van die feit dat groot en 

klein deel is van die gemeente.” (Müller 1990:1) 

 

Die erediens word ook beskryf deur Barnard as die hart van die gemeente se 

werksaamhede. (Barnard 1985:61) Loop daar iets met die hart verkeerd, werk dit 

deur na die hele liggaam. Verbeeldinglose eredienste wat in koue ritualiteit en 

vormlikheid verval, en nie rekening hou met die harde werklikheid van die lewe 

waarmee lidmate elke dag gekonfronteer word nie, slaag nie altyd daarin om lidmate 

opgewonde te maak om die boodskap verder uit te dra nie. 

 

3. DIE EREDIENS 
 

Ons moet dan ook vra: Wat is die erediens?  In die Kerkorde van die Ned.Geref Kerk 

(Nederduitse Gereformeerde Kerk 1994 = NGK 1994) word die erediens as volg 

gedefinieer: “Die erediens is, onder die genadige werking van die Heilige Gees, die 

openbare samekoms van die gemeente tot ontmoeting met God en onderlinge 

gemeenskap van die heiliges onder leiding van die besondere ampte en deur die 

bediening van die Woord, die bediening van die heilige sakramente, die gebed, 

kerklied en dankoffers.”  

 

Hierdie ontmoeting, soos enige ander, behels twee persone, en as dit by die kerk 

kom en dit gaan oor God wat die inisiatief neem om ons te ontmoet, dan moet dit 

inderdaad feestelik wees. God se ware ontmoeting met die mens laat die mens nooit 

onaangeraak nie. Weer beskryf Müller dit angrypend: “Eers wanneer ons die 

byeenkoms van Sondag ervaar as ‘n intrede van God in ons plat bestaan, begin ons 

werklik erediens hou.” (Müller 1990 :4) 

 

Of soos Prof. Leonard Sweet in September 2004 by die Ned.Geref. Gemeente 

Weltevrede dit in sy lesing gestel het: “In die tradisionele aanbidding sing ons liedere 

oor God. In die moderne aanbidding sing ons liedere vir God.” 

 

Victor (Victor 1996:243) beskryf die wesenskenmerke van die erediens as volg: 

 

• Die kerk ‘gebeur’ op God se inisiatief en word deur die drie-

enige God gekonstitueer. 

• Hierdie ontmoeting en gesprek geskied in die Naam van die 

Vader en die Seun en die Heilige Gees. 

• Die versamelde gemeente in die erediens is ‘n erkenning en 

belydenis van die gemeente se verbondenheid aan die drie-

enige God. 

• Die erediens is ook die sigbaarwording van die 

geloofsgemeenskap wat bestaan. 

• Die erediens staan ook in die teken van aanbidding van die 

Here wat die volgende onder andere behels (Barnard 1981  

437-444): dankbaarheid; die erkenning van God; die 

belangrikste spits van die erediens; die mooiste geskenk; 

selfoorgawe; die konkrete gawes; die verheerliking van God en 

volmaakte aanbidding. 

• Die hoogste doel van die erediens is om God te eer. 

• Die erediens is nooit ‘n doel op sigself nie. Vanuit die erediens 

moet die gemeente die wêreld ingaan om die beginsels van die 

koninkryk van God op elke terrein te gaan uitdra en uitleef. 

 

Dit is vir my as skrywer byna ‘n mono perspektief van die erediens. God as 

persoon verander nooit nie; maar die kerkmense voortdurend. Dit is uiteindelik 

Babin en Barna en Sweet wat vir ons die meerklankige effek van die ontmoeting 

met God beskryf. Dit gaan nie net oor die kind of die jongmens in die erediens nie; 

maar dit gaan oor die postmoderne kind in die erediens wat die geweldige impak 

van kultuur en tegnologie met hul saamdra wat onteenseglik ‘n globale, 

verwarrende, nuwe effek op kerkwees plaas. Die waarheid verander nie, die 

kultuur verander! En die oomblik as die kerk nie hierdie gaping lees nie, staan hy 

voor konkrete verminderde getalle. Om oor die erediens te praat moet ons ook 

direk praat oor die postmoderne kind en dan gaan leer om te verstaan en te 

verander.  

 

3.1 Die vorm van die erediens 
 

Die vormgewing word die liturgie genoem. Victor sê die erediens moet ‘n 

gestruktureerde en geordende ontmoeting en gesprek wees (Victor 1996:244-245) 

En verder: die smaak en voorkeure van die mens mag nooit die deurslaggewende 

saak wees nie. Die kerk, sê hy, is nie ‘n demokrasie waar die meerderheidsgevoel 

van die volk die inkleding van die erediens bepaal nie. (Victor 1996:243) Hy sê ook 

dat daar aan die wese van die erediens nooit verander mag word nie. Aan die vorm 

kan ons wel verander – trouens, dit het noodsaaklik geword dat die kerk indringend 

na die huidige vormgewing van die erediens moet kyk. Dit is ook waar dat die vorm 

van hierdie ontmoeting en gesprek verskil van kerk tot kerk. 

Müller sê tereg dat dit in die erediens gaan om ‘n liturgiese fees. Dit beteken dat dit 

nooit die karakter mag dra van ‘n vermaaklikheidsprogram met ‘n verskeidenheid van 

items wat aangebied word nie. Dit moet steeds gaan oor die diens van die gemeente 

en nie om die vermaaklikheidswaarde van ‘n program nie.  “Die kriterium is nie hoe 

effektief die gemeente vermaak word met ‘n verskeidenheid van interressanthede 

nie, maar hoe effektief die gemeente betrek is by die teologies-verantwoordbare 

liturgie.” (Müller 1990:11) 

 

Weereens is die kultuur van die dag nie hier ter sprake nie. Ook die tegnologie wat 

ons teen ‘n oorweldigende spoed tref word nie erken nie. Ons sal ernstig moet gaan 

besin oor hierdie aspekte om  nuut oor die erediens wat kinder-en jeugvriendelik is te 

dink. 

 

3.2 ‘n Kommunikatiewe handeling 
 

Victor is sinvol beskrywend in sy begrip van kommunikatiewe handeling:  

Die erediens is ‘n vertikale tweerigtingverkeer: van God na die 

mens en van die mens na God. God kom na die mens toe en die 

mens kom na God toe – langs verskillende kanale. Die Woord van 

God kom in baie gestaltes na die mens en die mens antwoord op 

hierdie aansprake op verskillende maniere. Dit is in die tweede plek 

ook ‘n horisontale tweerigtingverkeer: van gelowiges en die 

gemeente na die medemens en na die wêreld, en van die 

medemens en die konkrete wêreld na die erediens en na die 

gelowige. Hierdie dubbele tweerigting gerigtheid van die erediens 

hang onafskeidbaar saam en beïnvloed mekaar wederkerig. Dit 

impliseer dat elke handeling van die erediens in wese ‘n 

kommunikatiewe handeling is – gemik op maksimale outentieke 

kommunikasie. (Victor 1996:245) 

 

 

Die mens in sy ontmoeting met God moet deeglik beskryf word, 

anders word die aanname dat almal dieselfde is aanvaar.  Dit is juis 

die krisis in die kerk. Ons is almal verskillend. Indien die 

kommunikatiewe handeling effektief uitgebou wil word moet daar 

erkenning gegee word aan die kultuur en die tegnologie waarbinne 

die jongmens lewe. 

 20

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



 

 

Makismale outentieke kommunikasie vir die postmoderne gelowige is niks anders as 

musiek en mistiek en ritueel uit God se Woord nie. Jesus is Een God met drie 

Persone! Niks van vorm en niks regied en in plek nie. Alles los en onvoorspelbaar en 

in hierdie mistieke ruimte word daar deur musiek en die gedeelde woord gesoek na 

waarhede en aspekte wat vir hulle sin maak en waaraan hulle hul lewe wil koppel! 

 

Müller wys darem op die inkonsekwensie wat in die kerk bestaan. “Ons het dus ‘n 

pragtige teorie en beginsel, naamlik dat kinders, net soos hulle ouers, lidmate van die 

gemeente is, maar in praktyk word hulle doodgewoon as aanhangsels van hulle 

ouers behandel. In die erediens word hulle selde of ooit direk aangespreek.” (Müller 

1990:15-17) 

 

Hy noem twee redes vir hierdie inkonsekwensie, naamlik: 1. die gesindheid van 

volwassenes, en 2. die andersoortige behoeftes van die jeug.  

 

Die uitdaging waarvoor ons staan, is om ons kinders se kultuur te begryp, sowel as 

om die tegnologiese oorname van die 21ste eeu te probeer begryp en dan te vra: 

Wat bied die kerk aan sulke jongmense wat daagliks toegegooi word met 

derduisende aspekte rakende informasie waaruit hulle moet kies. Wat bied die kerk 

die postmoderne jeug om van te kies?   

 

Die volgende beginsel is ook in die Kerkorde van die Ned.Geref.Kerk vasgelê: “Die 

jeug as wesenlike deel van die gemeente is die verantwoordelikheid van die kerk en 

hierdie verantwoordelikheid is onvervreembaar en onoordraagbaar.” (Kerkorde van 

die Ned Geref Kerk, 1994: Artikel 50.1) 

 

Victor gee sewe voorstelle om die erediens te vernuwe (Victor 1996:253,254): 

 

1 Die erediens moet allereers baie meer die karakter van ‘n korporatiewe 

byeenkoms kry. 

2 Die erediens moet baie meer die vorm en karakter van ‘n 

gesinsbyeenkoms kry. 

3 Die erediens moet ‘n feesgeleentheid in die ware sin van die woord wees. 

Die tradisionele erediens (en die prediking) met sy monoloë karakter, 

rigiede liturgie en rasionele prediking staan volgens sommige mense 

totaal vreemd teenoor die leefwêreld van die eietydse mens. 

4 Die erediens moet ook die karakter van ‘herdenking’ kry: die feestelike 

herdenking van die evangelie van Jesus Christus.  

4.1 Wat die taalveld van die liturgie betref, moet eerder van 

ontmoetingstaal gebruik gemaak word sodat die heil in 

eenvoudige taal teenwoordig gestel kan word.  

4.2 Tweedens moet die uitsonderlikheid of uniekheid van hierdie 

fees sterk beklemtoon word. Tydens ‘n fees kry die mens die 

geleentheid om op ‘n sosiaal aanvaarbare manier uitdrukking te 

gee aan emosies wat in die gewone gang van die lewe dikwels 

onderdruk word.  

4.3 Die gemeenskaplikheidsaard van ‘n fees moet beklemtoon word. 

Geen mens kan op sy eie feesvier nie. En feesviering sonder 

kinders is geen fees nie. Die hele gemeente moet in hierdie fees 

deelhê en deelneem. Kinders maak die erediens ‘n fees. Sonder 

kinders is dit ‘n fees sonder vrolikheid en kinderlike 

spontaneïteit.  

4.4 In elke feesgeleentheid is daar altyd ‘n moment van oordrywing. 

Daarom kenmerk uitbundigheid en vrolikheid ‘n fees. Die doel 

van die erediens moet onthou word: om God te vereer. 

5 Die erediens is die geleentheid waar die jongmens kan ervaar dat 

Christenwees saamwees beteken. In die erediens moet hy die rykdom 

van geestelike gemeenskap, waarsonder sy lewe as Christen leeg en vaal 

sal wees, beleef. Eers in die liggaam kom elke lid van die liggaam tot sy 

reg. By die jeug is daar egter ‘n groeiende individualisering van die 

godsdiens te bespeur. Dit beteken dat die jeug nie juis ‘n intense behoefte 

aan sinvolle en verrykende saamwees met ander het nie. 

6 Die erediens is ‘n dialogiese ontmoetingsgebeure. 

7 ‘n Volgende terrein waarop daar dringend na vernuwing gekyk moet word, 

is ten opsigte van sang in die erediens.  

4. DIE NUWE ERA  
 
4.1 Die nuwe tyd in die kerk 
Babin kom in 1991 en skets vir ons wat alreeds in Amerika en Europa gebeur met die 

elektroniese jeug. Teen 2004 moet ons seker begin luister want dit het ons en ons 

kerk lankal getref. Die syfers wat by die pas afgelope Sinode van die Ned.Geref.Kerk 

2004 voorgelê is - rakende kinders wat uit die kerk weg is - bewys dit onomwonde 

(sien inleiding). 

 

4.2 Die nuwe taal: oudiovisueel 
 

Babin sê: “…ek was nieteenstaande geskok toe Pastor A. Wyler, toe die direkteur 

van die Protestante Kantoor vir Kategetiese Studies in Geneve, Switserland, vir my 

sê: ‘Die boeke oor religieuse onderrig wat jy geskryf het het ons geweldig gehelp, 

maar deesdae praat mense ‘n ander taal – die oudiovisuele taal.’” (Babin 1991:3) 

 

Babin gaan verder om te sê: “Sedert daardie tyd het een vraag my gedurig besig 

gehou: Watter verwantskap het die oudiovisuele taal met die evangelie? My soeke 

na ‘n antwoord het my daartoe gelei dat ek drie fases van ontdekking identifiseer ten 

opsigte van die oudiovisuele media: 1. ek het die krag van oudiovisuele metodes as 

‘n ‘hulp tot onderrig’ besef. 2. ek het erken dat oudiovisuele materiaal nie slegs ‘n 

‘hulp’ is nie, maar ‘n taal op sigself is, en 3.  moes ek verstaan dat oudiovisuele 

media saam met dit ‘n nuwe alles omvattende kultuur bring.” (Babin 1991:3) 

 

Hy skryf dat jongmense ses tot sewe ure per dag voor die televisie spandeer en deur 

die strate met Walkmans in hulle ore loop. Hulle dans op rock musiek en vind hoogs  

plesierige momente in disko’s. Hulle leef hul uit in die klanke en beelde van musiek- 

video’s, en hulle vind hul rekenaars fassinerend - tot by die punt van verslawing. 

Hierdie aktiwiteite verander hulle lewensroetines drasties, en hulle is nie meer 

ingestel op abstakte leerstelligs en formules nie. (Babin 1991:3)  

 

Hulle is ingestel - gedekodeer - om boodskappe in te neem wat in hulle vibreer en 

waarvoor hulle gevoelig is; wat tot hulle harte spreek, en wat hulle begeertes wakker 

maak. 

 

Hy sê dat die probleem met eenvoudige audiovisuele kommunikasie, toe, was nie die 

oudiovisule kommunikasie op sigself nie, maar die radikale verandering in die kultuur 

van die jongmense wat dadelik geroep het na dieselfde radikale verandering in die 

vorms van kommunikasie. ‘n Nuwe tipe menslike funksionering, ‘n nuwe tipe skool, 

familie en gemeenskap was besig om gebore te word. (Babin 1991:4) 

 

Volgens Babin kan die geskrewe – of gesproke - woord nie meer betekenis gee vir 

alles nie.  Oudiovisueel is ‘n ander mode van kommunikasie; ‘n mode wat heeltemal 

verskillende aspekte van ons begrip en ons persoonlikheid na vore bring. 

Oudiovisuele georïenteerde mense is gebore en ons kan nie meer met hulle praat 

soos in die verlede nie. Die kerk se opvoedings- en pastorale werk moet verander. 

Babin herken drie karaktertrekke van die moderne lewe wat ons in gedagte moet hou 

in ons benadering tot die jonger generasie: 1. die herlewing van die verbeelding;  2. 

die belangrikheid van emosionele verhoudings en waardes; en 3. die ontbinding van 

nasionale en kulturele grense. (Babin 1991:4) 

 

Die sentrum van Babin se denke is kommunikasie-tegnologie – die medium wat die 

boodskap is. Hy het egter verskeie ontmoetings met Marshall McLuhan gehad wat 

geleidelik daartoe bygedra het dat hy sy tradisionele siening van die funksie van 

kommunikasie deeglik herdink het. Hy sê: “….hy (McLuhan) het daarin geslaag om 

hulle te laat verstaan hoe tegnologie, of meer spesifiek, die oudiovisuele medium van 

kommunikasie die sleutel is om kontemporêre kultuur te interpreteer.” (Babin 1991:5) 

 

Dit is insiggewend dat ook Babin sy tradisionele siening moes verander. Dit is ook vir 

ons – die Ned.Geref.Kerk - dringend nodig. Die probleem is dat dit ons uit ons 

gemaksone  neem na die terrein wat eintlik vir ons nuut is – die postmoderne tyd. 

 

Babin vra: “Wat dan was McLuhan se bydra tot my manier van dink? Kortliks, hy het 

die ideologiese struktuur van my religieuse opvoeding onderstebo gekeer. Soos baie 

van my generasie, word my lewe geregeer deur die leerstelling dat idees die wêreld 

regeer. McLuhan het my oë geopen vir die feit dat die kritieke faktore om kultuur en 

menslike gedrag te verander nie slegs idees, filosofieë en gelowe behels nie, maar 

meer fundamenteel die tegnologiese nuwighede van die tyd is, veral wanneer dit kom 

by kommunikasie.” (Babin 1991:5) 

 

Vir McLuhen was dit belangrik om die siening van die hele sisteem te beskou, saam 

met al die interverhoudinge van die dele. Dit beteken dat wanneer die fondasie steen 

van die struktuur verander, die hele sisteem verander, sowel as die betekenis van 

elke deel daarvan. Dus, die bekendstelling van elektroniese media het die betekenis 

van al ons kulturele instellings verander, sowel as elke aspek van ons strukture van 

gedagte, insluitende veranderings aan sowel religieuse instellings en teologiese 

konsepte. (Babin 1991:5) 

 

Babin sê: Toe McLuhen gevra is of die formule ‘die medium is die boodskap’ op 

Christus van toepassing is, het hy dadelik geantwoord: “Natuurlik. Dit is die enigste 

geval waar die medium en die boodskap perfek identies is.” En om die term 

‘boodskap’ te verduidelik, het McLuhen gesê dat dit nie die woorde is wat deur 

Christus gespreek is nie, maar Christus self - en al sy bedieninge wat ‘n verlengstuk 

van Hom is - wat ‘n effek op ons bewerk. ‘The message is conversion.’ (Babin 

1991:6) 

 

Beslis ‘n radikale transformasie van ons idees oor religieuse kommunikasie.  

 

Babin sê: McLuhen se insigte van die elektroniese vorms van oudiovisuele media 

beklemtoon dat die boodskap nie in die woorde is nie maar in die effek wat dit 

teweegbring deur die een wat praat. Dit wil daarop wys dat die modulering 

(stemregulering of stembuiging) die wese van oudiovisuele taal is, soos woorde en 

hulle volgorde die wese van die geskrewe taal is. Die term modulering word 

doelbewus hier gebruik weens sy fisiese en tegniese betekenis.  Prakties gesproke 

beteken modulering/regulering vibrasie frekwensies, wat verskil in lengte, intensiteit, 

harmonika en ander nuanses. Hierdie vibrasies word opgevang deur ons sintuie en 

skep emosies, beelde, selfs idees (as sekere sosiale kodes gevolg word). Die 

belangrikste is egter dat hulle gebaseer is op natuurlike ooreenstemmings en 

gewoontevormende effekte van die verstand. 

 

Babin gebruik die volgende voorbeeld: die vioolspeler gebruik trilling (vibrato) om die 

snaar te verleng of korter te maak sodat ‘n trillende breekbaarheid tot die klank 

gevoeg word. Die oor tel hierdie huiwerende en verwarde vibrasies op, die 

vagussenuwee reageer, en die informasie word oorgedra na die brein. Die hoorder 

voel emosies waarin onsekerehede, verwagtinge en vertwyfeling gemeng is. ‘n 

Hoorder mag – baie vaag – ‘n analogie (ooreenstemming) met sy/haar eie ontstelde 

en vals stem waarneem. Uiteindelik word beelde in die gedagte gevorm, vae 

herinneringe, kleure, vorme en begeertes. Dit is die taal van regulering (modulation) 

en die manier waarop dit ons raak. Natuurlik is daar in oudiovisuele meer as net 

regulering, soos daar in skrywe meer as net woorde is. (Babin 1991:6)  

Babin sê dat, van wat hy gesien en gestudeer het, die kwaliteit van regulering die 

bepalende faktor is om die spesifieke effekte te produseer waardeur die hoorder die 

boodskap ontvang. Vanuit hierdie insigte, het ‘n nuwe konsep ontwikkel oor die 

kommunikasie van geloof: 

 

• Die boodskap van geloof is nie heel eerste informasie wat 

my begrip affekteer nie. Dit is die effek wat in my geskep 

word deur die hele kompleksiteit bekend as medium. In die 

kommunikasie van geloof, omvorm die boodskap my. 

• Die boodskap is nie eerste en laaste die wesenlike voertuig 

van kommunikasie nie. Die boodskap is die hele kompleks 

van bedieninge en kondisies wat benodig word om ‘n effek 

te produseer. In die kommunikasie van geloof, is daar die 

kerk, die plekke van kommunikasie, die gesig, die gebare, 

en selfs die klere van die geestelike leerder. Die boodskap 

is die onderlinge verband tussen  die gedrukte media, die 

elektroniese media, die gebruik van drama, en die 

verkondigde woord. Dit is ook die wyse van finansiering, 

sowel as die bemarking en die administrasie geassosieer 

met geloof. Al bogenoemde is deel van die medium wat ons 

kommunikasie noem. Al hierdie kondisies lei tot 

geloofsontwikkeling en bekering. 

• Die inhoud van die geloofsboodskap is nie primêr die idees 

of die onderrig nie, maar eerder die hoorders self in so ver 

hulle geraak word deur die medium. In die kommunikasie 

van geloof is die inhoud nie eerste en laaste die lering van 

Christus nie. Eerder, dit is hulle wat geleer word, in so ver 

hulle geraak word deur Christus en sy kerk; in so ver hulle 

deur die medium beïnvloed word.  

 

Waarom hierdie veranderinge? Onder die invloed van elektronika 

en nuwe tegnologieë, het die funksionering van die wêreld 

verander. As jy die wêreld wil verstaan moet jy jou manier waarop 

jy na die wêreld kyk verander sowel as die manier waarop jy sy 

onderlinge verbindings waarneem. (Babin 1991:6-7) 

Celek en Dieter bevestig hierdie aspek ‘n paar jaar later: 

“Postmodernity is, in our opinion, the single most powerful force in 

shaping the mindset, attitudes and values of the Buster generation. 

…However, if we want to understand and minister to this 

generation, postmodernity is our starting point because from now 

on, the way this and following generations will look at and process 

truth will change the way we communicate and reason with people. 

The old styles of preaching and teaching will need to be modified 

and replaced by new approaches to telling the ‘old, old story.” 

(Celek&Dieter 1996:51) 

 

4.3 Om geloof te kommunikeer in die eeu van die elektroniese media 
 

Babin is uitgesproke daaroor dat die inisiële dae van die hervorming egter verby is, 

en die foute wat gemaak is en die buitensporighede wat gepleeg is tydens die 

bekendstelling van die geskrewe literatuur het oor ons ontplof net soos oor hulle van 

die mondelingse kultuur in die verlede.  

 

Hy gaan verder en sê: Dit sal nie verkeerd wees om te sê dat die drukkuns stadig 

maar seker daartoe gelei het dat die aksent geplaas is, oorspronklik deur kerkleiers 

en offisiële onderwysers, op presiese konsepte en streng definisies, formuliere van 

groot eenheid, en logiese sisteme en ideologieë van baie wye dimensies, almal wat 

van ‘n enkele uitgangspunt beskou is. Stadig maar seker het rasionele analise, die 

praktyk om logiese onderskeidings en verbindings te maak, en die kultuur van 

gehoorsaamheid aan formules sowel as aan die kanonitiese wet, meer belangrik 

geword as om jouself een met die kerk te voel of om ‘n aktiewe deelname aan die 

liturgie te beleef. 

 

Babin sê: Daarom kan ons sê, dat aan die een kant was daar ‘n 

verwarde christelike lewe terwyl, aan die ander kant, daar ‘n lewe 

was wat gedomineer is deur abstrakte korrektheid. Die emosionele 

geloof van Christene in die Middeleeue was vaag, maar dit was ‘n 

lewende realiteit – daar was lewe. Dit is stadig maar seker vervang 

deur ‘n meer verstandelike vorm van geloof; deur die eeue heen, is 

pypleidings van reëls en formules stadig maar seker en geduldig 

geformuleer en gekonstrueer. Op ‘n dag word ons wakker met die 

feit dat, vir die meerderheid van die mense, die lewende realiteit 

van geloof gevlug het. Die pragtige geboue is steeds daar, maar 

die misterie het hulle verlaat!  Daar is niks behalwe leë pype nie. In 

daardie geval, wat beteken dit dat daar een persoon was met twee 

nature in Jesus Christus? Maar nou het oudiovisuele tegnologie en 

elektroniese media op die toneel verskyn, en weereens word die 

kaarte deeglik geskommel. Ons word, in der waarheid 

gekonfronteer met twee tipes krisisse en twee tipes nuwe media.  

(Babin 1991:29) 

 

 

Volgens Babin is die twee tipes krisisse: 

Die eerste is die Gutenburg krisis. Aandag is aan die saak gegee in die 1950s deur 

die kategese beweging, wat gereageer het teen ‘n denkbeeldige en ‘n verstandelike 

geloof wat te kort geskied het aan enige spirituele wortels of enige persoonlike krag. 

Tweedens is dit die krisis wat ontstaan het deur die vinnige verspreiding van die 

media en humanitêre studies t.o.v al die areas van die lewe, wat dan ook daartoe 

gelei het dat die geloof in sy intellektuele fondasies net so vinnig gedestruktureer het, 

en volgens Babin die groeiende krag van die gode wat dormant is in ons bloed. 

Hierdie tweede krisis het daartoe gelei dat, aan die een kant, dogmatiese en kultiese 

formules verwerp is. Daar word gesê dit is nie meer ingestem is op die samelewing 

nie, en aan die ander kant, as daar gesoek word na religie dan is dit fundamenteel ‘n 

soeke na verstaan en na die onbeperkte. (Babin 1991:30) 

 

Babin hou vol dat die kerkbywoon tradisie al hoe minder gewig dra en dat die meeste 

jong mense wat kerk toe gaan, dit doen omdat hulle op soek is na iets meer – iets 

radikaals, betekenis en liefde, ‘n gevoel van skoonheid, en selfs entoesiasme en ‘n 

mistieke ervaring.. Hulle geloof word nie deur dogma versterk nie maar deur die 

fundamentele vorme en impulse van die verbeeldingryke. Die jeug soek geloof met 

natuurlike en kosmiese wortels. (Babin 1991:30) 

 

Die beelde en die krag van daardie natuur word vandag vergroot deur die 

elektroniese media. Wat is die gevolge hiervan? Vir baie mense het geloof ‘n 

Dionistiese fondasie verkry, afhanklik van stimulasie deur verdowingsmiddels, 

kragtige visuele en ouditiewe sensasie, en video ‘clips’, almal wat verby die 

beperking van tyd en ruimte gaan en alle grense verbysteek in die soeke na ‘alles op 

dieselfde tyd’. 

Babin beskryf die invloed van musiek op die jeug en geestelike diepte, as volg: Dit is 

beswaarlik verbasend dat jong mense uit elke vlak van die samelewing dag en nag 

luister na waansinnig, rasend, dol, koorsagtig, uit sy vel, musiek. Dit maak hulle 

opgewonde en voorsien hulle van ‘n alternatief vir geloof. Die musiek openbaar 

primtiewe hemele vir hulle en gee aan hulle die illusie van die paradys en ‘n geestes-

ervaring van ekstase. Dit is ook simptomaties om ‘n drang na die geestelike te 

belewe en ‘n groot deel van pop musiek is religieus in sy toonaard en selfs in sy 

uitdrukking. Maar dit is oorheersend ‘n religie van aardse gode, en een wat fyn 

ingestel is met die groot kragte van die natuur. Dit is ‘n geloof wat uitgedruk word in 

terme van mededeelsaamheid, vibrasie, vervulling en genesing. (Babin 1991:31) 

 

Met die Dionistiese en kosmiese botone, vorm die musiek van die jong mense deel 

van hulle protes teen kern-oorlogtoerusting, die vernietiging van die natuurlike 

omgewing, kontemporêre manifestasies van fascisme en die gevangenisneming van 

politieke aktiviste. Hulle maak beswaar teen die onmenslike behandeling van die 

humanitêre wêreld. Dit is die uitdrukking van die realiteit en pragmatistiese aspekte 

van die jonger generasie. Hulle revolusionêre gesindheid, wat uitdrukking kry in 

opmarse en demonstrasies, word nooit gesien as suiwer plig nie; dit word altyd 

gedoen in ‘n feestelike gesindheid van ‘n kollektiewe gemeenskap. (Babin 1991:30) 

 

Babin sê dat ons gekonfronteer word met nie slegs twee tipes van krisisse nie, maar 

ook twee tipes van media. Die twee media tipes is verskillend, en hulle 

korrespondeer tot die huidige situasie van religie, wat grootliks beïnvloed word deur 

onlangse tegnologiese nuwighede. Die eerste tipe is die oudiovisuele media. Dit 

word meestal geassosieer met plesier en vermaak. Die tweede tipe is die data-

geprosesseerde media en die rekenaar, wat gekoppel word aan informasie en 

berekeninge. (Babin 1991:31) 

 

Semmelik (Botha 2001:47,48) sê die kerk kan egter nie agter elke gril of gier in die 

moderne wêreld aanhardloop net om die jongmense te beïndruk of daarheen lok nie, 

maar kan ook nie verwag dat die jongmens moet [terug]kom as die kerk nie vir hulle 

iets bied nie. Begrip vir die jongmens, sy behoeftes, omstandighede en 

belangstelling, asook die wyse waarop die kerk sy boodskap oordra, moet deel 

uitmaak van die uitreik na die moderne mens. 

Wat moet ons pastorale reaksie wees t.o.v hierdie nuwe media, t.o.v die gevare van 

die huidige situasie en die geleenthede wat dit ons bied? Dit is natuurlik, die 

verskillende vrae wat ons konfronteer. (Babin 1991:31) 

 

4.4 Die oudiovisuele weg 
 

Babin is baie uitgesproke oor die feit dat jy nie ‘n oudiovisuele vorm van kategese, 

een wat die hart aanspreek sowel as die menslike gevoel, kan skei van ‘n suiwer 

denkbeeldige vorm, een wat meer presies gerig is op die intellek en rede nie. Hy 

noem die gekombineerde religieuse onderrig, stereo-kategese. Dit sal gebaseer word 

op twee soorte media, die een van vermaaklikheid en die een van data prosessering, 

waarvan die laaste gekombineer word met die gedrukte media. 

Die grootste gevaar wat geloof dreig vandag, waarvan hy oortuig is, is nie die 

afwesigheid van informasie en beslisde instruksie nie, maar die min belang in Jesus 

Christus en die mislukkings van ons hart om ons te bekeer. Ons het kennis en 

somtyds beoefen ons dit selfs, maar ons harte bly onaangeraak. Diep binne-in ons 

regeer die ou gode oorheersend. Dus is hy oortuig dat ons eerste van alles die 

oudiovisuele en simboliese kategese moet kies, met ‘n beroep op die verbeelding en 

op ons soeke na totale vervulling. (Babin 1991:32) 

 

Babin sê: Om Christus se boodskap oudiovisueel uit te druk, is om die ervaring wat 

ons van Christus het te kommunikeer; sy wese en sy woorde. Dit veronderstel dat 

ons die fundamentele ervaring van Christus en sy dissipels al vir onsself ontdek het. 

Die essensie van oudiovisuele kategese is alreeds uitgedruk deur die 

openingswoorde van 1 Joh.1: 1-3 “Ons het Hom self gehoor; ons het Hom met ons 

eie oë gesien; ja, ons het Hom gesien en met ons hande aan Hom geraak. … en ons 

verkondig aan julle die Ewige Lewe wat by die Vader was en aan ons geopenbaar 

is.” 

 

Oudiovisuele kategese is die elektroniese ekstensie van ‘n persoon se spirituele 

vibrasie as ‘n gelowige. In die ware sin van die woord, vervul dit die beroep wat deur 

die televisie regisseur Claude Santelli gemaak is: ‘Om die taal van T.V. te praat is om 

mense idees te laat aanvaar deur hulle emosies.’ 

 

In sy skrywe oor ‘n nuwe benadering tot ‘n morele lewe skets Babin drie soorte 

lewens. Die eerste is die gestruktureerde waaruit hy kom. Dan kry jy die veld waar 

die elektroniese media oorgeneem het en die derde een is waar die persoon ‘n 

geheime skakel is wat deur sy/haar innerlike lewe ontdek moet word. Hy noem ook 

hierdie fase: die opbreek van strukture. Televisie is ‘n groot stootskraper, maar dit 

kan ook sag wees. Hier vind ‘n proses plaas van destrukturering wat onvermydelik is. 

Stadig maar onvermydelik bring die media alles in my huis in. Alle vorme van geweld 

en al die opinies van die wêreld word ingedra tot in die binnekring van die gesin. 

Gevolglik word ons ‘gefragmenteerde’ mense. Ons verkrummel tot fragmente omdat 

alles wat ons sien op televisie, alles wat ons hoor oor die radio, alles wat ons lees in 

die tydskrifte aan ons voorgestel word, stukkie vir stukkie, sonder enige logiese 

verbande – vanaf die advertensie, ‘n lied, ‘n katastrofe, ‘n verslag, of die pous se 

seën. (Babin 1991: 39) 

Ons is mal oor ekstase en sensasie. Wat dan, sal van ons word na ‘n paar jaar van 

hierdie ervarings? Ons dink dit is normaal. En wat kan ‘n kind dink wat sy lewe voor 

die T.V. deurbring? Definitief dat daar geen reëls meer is nie. Wat opwindend is, is 

die lewe self, en in so ‘n lewe is alles moontlik en alles toelaatbaar. (Babin 1991:44) 

 

Babin praat van ‘n ‘geheime skakel’ en klassifiseer dit as volg: “Daar is ‘n geheime 

skakel tussen elektronika en die gees van die mens. Elektronika sal nie die 

gemeente of die kerk gemeenskappe vernietig, net so min as wat dit die plaaslike 

drankwinkel sal vernietig. Maar ons word gebind om te erken dat ander vorme van 

kommunikasie moet ontstaan as gevolg van elektronika.” (Babin 1991:52) 

 

Babin is baie duidelik daaroor dat ons nie die ander vorme van kommunikasie  in die 

elektroniese eeu mag miskyk nie. Dat die Reformasie met die drukkuns gepaard 

gegaan het was fantasties. Dat die reformasie van die postmoderne mens agterweë 

gebly het gaan die christendom nog duur te staan kom. Gelukkig is daar gelowiges 

wat saam met die kultuur en die tegnologie van die postmoderne tyd beweeg en ons 

bid dat hulle die verloregaande jeug sal intrek. Dit beteken nie dat ons maar stagnant 

kan voort sukkel nie. Ons moet verandering ken, wat saam met tegnologie en kultuur 

‘n direkte aanspraak op ons maak om die Evangelie nuut te verkondig.  

 

5. DIE VERBONDSKIND / - TIENER IN DIE POSTMODERNE TYD 
 
Om die postmoderne kind in die kerk verder te begryp is dit nodig om ouderdomme 

te vergelyk, veral tussen die volwasse kind (9-11) en die vroeë adolessent  (12-14). 

Die EEIII SA handleiding, stel dit sò:  

Alhoewel kinders van hierdie ouderdom deur hulle maats beïnvloed 

word, is hierdie invloede nog nie permanent nie Hulle word nog 

opgewonde oor wat hulle leer, en wil hê dat hul vriende ook 

betrokke moet wees. Sommige van die kinders sal abstrakte 

begrippe kan verstaan, maar die meeste dink hoofsaaklik in 

letterlike en konkrete terme. Dit bepaal hoe hulle God verstaan. 

 

Dit is belangrik om in gedagte te hou dat kinders van hierdie 

ouderdom daarvan hou om uit die Bybel te leer, en dit graag wil 

doen. Hulle wil hê dat dinge regverdig moet wees, en hulle dink in 

terme van reg en verkeerd, goed en sleg. Hulle is besig om 

persoonlike waardes en ‘n selfbewustheid te ontwikkel. Hulle 

ontwikkel ook ‘n bewustheid van sonde en begin behoefte voel aan 

‘n persoonlike verhouding met God. 

 

Die jong tiener en die vroeë adolossent word as volg vergelyk: 

 

Die jong tiener:    Die vroeë adolossent: 
Verstandelik - ontvanklik  Verstandelik - krities 

Fisies – avonturier   Fisies – verandering 

Sosiaal – bende, groep   Sosiaal – behoefte aan vriende 

Emosioneel – uitdrukking  Emosioneel – wisselend 

Geestelik – Aanbidder  Geestelik – verandering. 

(EEIII SA 2002:x-xi) 

 
 

Wie is die tieners in 2004? ‘n Reuse strikvraag. Kom ons gaan kyk na wat Barna sê 

op grond van wetenskaplike toetsing in Amerika 2001.  Barna bevestig dat jy ‘n 

generasie alleen kan koppel aan ‘n 15-20 jaar tydperk. Hy beskryf die Amerikaanse 

tiener van vandag (2001) en die skrywer glo dat die jeug van die Ned.Geref.Kerk van 

vandag nie totaal hiervan veskil nie, omdat globalisasie ‘n werklikheid is. 

 

Barna se ondersoeke het ontdek dat ‘n persoon se lewenslange gedrag en sieninge 

oor die algemeen ontwikkel is toe hulle jonk was – spesifiek voordat hulle die 

tienerjare beleef. As bewys hiervoor het Barna se navorsing vier kritieke uitkomste 

gespesifiseer. 

 

 32

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



• ‘n Persoon se morele fondasies is oor die algemeen in plek 

teen die tyd dat ‘n kind nege jaar oud word. Terwyl sulke 

fondasies nog baie verfynd is en die toepassing van daardie 

fondasies tot ‘n sekere mate mag verander soos wat die 

individu ouer word, is hulle fundamentele perspektiewe t.o.v 

waarheid, integriteit, betekenis, geregtigheid, moraliteit en 

etiek reeds gevorm in hulle vroeë jare. Na die eerste 

dekade, is meeste mense net besig om hulle sieninge te 

verfyn, sonder ‘n totale verandering in hulle neigings. 

 

• ‘n Persoon se reaksie t.o.v die betekenis en persoonlike 

waarde van Jesus Christus se lewe, dood en opstanding 

word gewoonlik bepaal voordat ‘n persoon die ouderdom 

van 18 bereik. Hy sê dat die meerderheid van Amerikaners 

‘n vaste besluit neem oor die persoonlike betekenis van 

Christus se dood en opstanding op die ouderdom van 12. 

 

• Barna wys data wat aandui dat in die meeste gevalle 

persone se geestelike geloof onherroeplik gevorm word 

wanneer hulle (‘pre-teens’) voor tienertyd is. In beginsel, sê 

Barna, wat jy glo teen die tyd wat jy 13 jaar oud is, is 

waarmee jy sal sterwe. Natuurlik is daar baie individue wat 

deur lewens-verandering ondervindings gaan, wat een of 

meer kernwaarhede aanraak. Die meeste mense se 

gedagtes is egter reeds opgemaak en hulle weet wat hulle 

nodig het om geestelik te weet teen die tyd wat hulle 13 jaar 

oud is. Hulle fokus op religieuse onderwysing na dié 

ouderdom, is om herbevestiging te verkry en opnuut 

verseker te word van wat hulle alreeds glo, eerder as om 

nuwe insigte op te doen wat hulle fondasies sal herdefinieer.  

 

• Die ondersoek toon dat volwasse kerkleiers ernstig betrokke 

was by die kerklike lewe en onderrig toe hulle jonk was. 

Statistieke wat deur Barna se firma versamel is t.o.v 

pastore, kerklede en leke predikers, toon aan dat vier uit 

elke vyf van daardie leiers deurlopend betrokke was by die 

bediening aan kinders vir ‘n hele aantal paar jare voor die 

ouderdom van 13. Een implikasie hiervan is dat die 

individue wat die kerk se leiers twee dekades van nou sal 

wees, heel moontlik aktief in die kerk vandag is. (Barna 

2003: www.barna.org) 

 

5.1 Families en kerke werk saam 
 

Ondersoeke bevestig dat ‘n groot gedeelte van mense wat kerk bywoon uitval tussen 

die ouderdom van 18 en 24 jaar. Barna hou vol dat diè navorsing, die belangrikheid 

dat families, nie kerke nie, die leiding moet neem vir die geestelike ontwikkeling van 

die kind bevestig. Hy sê: In situasies waar kinders volwasse christene word vind ‘n 

mens gewoonlik ‘n simboliese vennootskap tussen hulle ouers en hulle kerk. 

Hy wys daarop: Die kerk wys ouers om die geestelike ontwikkeling van hulle kinders 

te prioritiseer, en werk hard om hulle toe te rus vir die uitdaging. Ouers moet hulle 

kinders grootmaak in die konteks van ‘n geloof gebaseerde gemeenskap wat 

voorsien in: sekuriteit, om te behoort, geestelike en morele opvoeding, en 

verantwoordelikheid. Nog die ouers nog die kerk kan dit alleen doen! 

 

5.2 Die verskillende tydvakke - Barna 
 

Dit is Barna wat baie sterk die Amerikaanse tydvakke spesifiseer om daardeur te 

kenne te gee waarom sekere ‘ouderdomsgroepe’ sekere denkstyle het. 

 

Die toepassing is nie vreemd in die Suid-Afrikaanse konteks nie, aangesien 

globalisasie erkenbare eienskappe in die gedrag van senior kinders en jongmense 

oor wêreldgrense uitstuur wat baie duidelik ook hier opgevang word. 

 

Barna is uitgesproke oor die tydvak wat ‘n sekere generasie-groep bestaan. Hy reken 

dit kan nie net 5-10 jaar bestaan nie. Hy wil liewer die tydvak vir die bestaan van ‘n 

sekere uitkenbare denkgroep in die geskiedenis koppel aan 15-20 jaar. 

 

Sy klassifiaksie is soos volg en is van toepassing op Amerika: 

 

Die ‘Seniors’ – gebore 1926 en vroeër 

Die Builders – 1927-1945 

Die ‘Baby Boomers’ – 1946-1964 

Die ‘Baby Busters’ – 1965-1983 

Die Mosaics – 1984-2002 

(Barna 2001:12) 

 

Hierdie laaste groep se naam is deur Barna bepaal.  Hy sê: “Die oudstes van die 

Mosaic groep is al ongeveer ‘n dekade en ‘n half by ons. Dit is omdat ‘n groep eers 

die ouderdom van ongeveer 12 moet bereik voordat sosiale wetenskaplikes en 

bemarkers begin om aandag aan die groep te gee – en om uiteindelik ‘n groep te hê, 

sodat kredietwaardige informasie oor hulle bekom kan word, sodat gevolgtrekkings 

oor die groep gemaak kan word.” Hy reken ons is nou uiteindelik (2001) by die punt 

waar ons kan begin om die natuur van die Mosaics te projekteer.  

Hy reken die ‘Baby Busters’ was die afgelope 15 jaar (voor 2001) besig om die 

wêreld te verander. Hulle het die onbenydenswaardige taak gehad om oor te neem 

by die ‘Baby Boomers’ sodat hulle hul eie roemtydperk kon beleef. Hierdie 

selfopgelegde taak was baie moeilik – en nie begeerlik nie – omdat die ouer 

generasie, die Boomers nie deur enigiemand ‘ge-upstage’ wou word nie. (Barna 

2001:12) 

 

Barna sê: Boomers het baie gou agtergekom dat die Busters nie meer respek betoon 

nie. Om die waarheid te sê, Busters het nie slegs misluk in die namaak van die 

Boomers se smake, lewenswyses, ideologieë en prioriteite nie; hulle het met groot 

geraas die Boomers vertrap en woordeliks alles verwerp waarvoor hulle staan. 

 

As daar ooit ‘n groep was wat die nood verstaan het om ‘n kulturele terrein binne te 

gaan met ‘n belangrike standpunt, dan was dit die Boomers. Na alles, het hulle die 

‘Builder’ generasie vervang in die 60s met ‘n reeks hoë-profiel, opsigtelike 

veranderinge. Elvis Presley en Chuck Berry, die mees radikale musikale pioniers wat 

geëer is deur die laaste groep van die ‘Builder’ tieners, was engele in vergelyking 

met die wilde hare, gewaagde lirieke en oorverdowende ‘rock’ van die Beatles, Jim 

Hendrix, The Who en Led Zeppelin. Woodstock, die kulturele uitkom partytjie van die 

Boomers, was anders as enigiets wat die Builders ooit gedroom het, wat nog van uit 

te voer. In plaas daarvan om omstandighede te aanvaar soos hulle is, het die 

Boomers alles bevraagteken – totdat hulle die antwoorde gekry het wat hulle pas. In 

plaas van langdurige liefdesverhoudings, was Boomers die kampioene van  saambly; 

en as dit nie uitwerk het nie het hulle geskei en dit beskou as ‘n kostelose oplossing 

vir moeilike en irriterende verhoudings. Alkohol, die Satan se dwelm-middel volgens 

hulle ouers en grootouers, het sy prominensie verloor en marijuana, herioïen en 

 35

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



kokaiëne het die modegier geword. Terwyl die Builders hulleself verbind het om ‘n 

nasie van voorspoed en vooruitgang te kweek, het Boomers geveg om die kontrole 

van die besluitnemingsprosesse van dag een oor te neem, met die doel om outoriteit 

te verfyn, hulle begrawe tradisie en vergroot hulle profiel in besigheid en die 

staatsdiens. Die koms van die Boomers het die einde gespel van voorspelbaarheid, 

die reël van eerlikheid en die idee van algemene goedheid. (Barna 2001:13) 

 

Barna gaan verder in sy beskrywing: Dit sal ‘n groot fout wees om te reken dat die 

snobistiese maniere van die Busters ‘n storie was. Op verskeie wyses het die 

jongmense van die 80s en vroeë 90s slegs gevolg in die ongelukkige voetspore van 

hulle voorgangers. Hulle trek eenvoudig al die stoptekens uit en verklaar hulle 

oorwinnend in die spel van ‘Kulturele Noodtoestand’. Die Boomers het ‘n nuwe 

neiging in ons kultuur ingelei; ‘n volledige en onapologetiese verontagsaming en 

oneerbiedigheid vir die heersende kulturele norme. Boomers het ‘n enkele doel: om 

op hulle eie terme te wen. Dit is nie verrassend nie dat hulle opvolgers al die lesse en 

beginsels geabsorbeer het wat Boomers die geleerdstes, gevreesde, gewaardeerde, 

weersinswekkendste en suksesvolste generasie in Amerika se geskiedenis gemaak 

het. 

 

Barna sê: ‘Die verhouding tussen die Builders en die Boomers is geken as die 

generasie gaping. Die interaksie tussen die Boomers en die Busters kan die beste 

beskryf word as die Algemene Koue Oorlog. Verhoudings tussen die twee groepe bly 

kil tot vandag toe. Om die waarheid te sê: die Boomer-Buster skripsie lees soos ‘n 

definisie van teenoorgestelde pole.  Boomers was die laaste van die moderniste; 

Busters is die eerste post-moderniste. Boomers was die uiterste kapitaliste; Busters 

het trots gevoel op hulle slordige werkswyses, hulle nie-geïnteresseerd wees in hulle 

beroepe en hulle weiering om geleerd te wees net om ‘n beter lewe te lei. Boomers 

glo in intrepeneurskap, maar die groot ironie is dat die mees suksesvolste Boomer 

entrepeneurs diè was wat wins geslaan het uit die tegnologiese deurbrake wat deur 

die Busters ontwikkel is.” (Barna 2001:14) 

 

Barna sê: Onder die lang-termyn bestuur van Boomers, het rock 

musiek sy impak verloor. Hierdie invalshoek is opgetel deur twee 

musiek-style wat deur die Busters voorgehou is: ‘rap and grunge’. 

Dit is style wat grens aan woede, sarkasme, onafhanklikheid en 

wanklanke.  Boomers is trots daarop om die besigheidsnorm 

informeel te maak, terwyl Busters ‘n tree of twee verder gaan. Om 

die waarheid te sê, die mees gewaagdes van die Boomers het bont 

slordige haarstyle, onversorgde baarde and ‘bandanas’. Busters lag 

vir sulke tydelike vertoon van disrespek, soek daarteenoor na 

permanente tekens van kulturele minagting en self-beskikking 

d.m.v tattoeëermerke en ‘body-piercing’. 

 

As die straat leuse van Boomers was: ‘Get ahead or get even’ dan 

was die tema van die Busters ‘Get lost and get a life’.  

 

Die postmoderne tyd is die nuwe kode woord vir missie, ‘n nuwe manier om 

verandering af te dwing, maar nie net verandering nie - spesifieke veranderinge wat 

besondere ideologiese veronderstellings inhou. ‘n Mens kan ‘n noot van fatalisme 

bespeur in die uitdagings wat grens aan tirannie: ‘Get with it or get left behind.’ 

(Sweet 2003:110) 

 

Anders gestel: ‘A postmodern mind, presented with seemingly irrefutable logic and a 

pile of verifiable facts, is likely to say, ‘So what? That’s your bag. If it works for you, 

great. But don’t force it on me.’ (Celek&Dieter 1996:48) 

 

Boomers het vrye bandelose seksuele plesier gesoek; betrokke geraak by periodieke 

huwelike en ‘n rekord getal buite-huwelikse afsprake. Busters het die huwelik vermy 

as ‘n teken van minagting vir die emosionele verlatenheid wat hulle moes belewe as 

die produk van miljoene gebroke verhoudings. 

 

Na ‘n kort flirtasie met Oosterse religieë, het Boomers verrassend die Christelike 

geloof aanvaar as die geloof van hulle keuse (alhoewel met min diepte wat 

toewyding aan betref). Busters het die werk voltooi wat Boomers net begin het. Hulle 

het ‘n nuwe tydperk ingelui; ‘n donker toonaard van New Age spiritualiteit wat elke 

komponent van die Amerikaanse gemeenskap geaffekteer het! (Barna 2001:14) 

 

Dus is ons nou hier, sê Barna, waar ons die toetrede van die nuutste generasie van 

jongmense ervaar, net so onvoorbereid vir hulle eise as wat ons was toe die 

Boomers en die Busters hulle pad oopgestamp het na nasionale belangrikheid. Toe 

Boomers hulle na plastiese snykunde wend, sowel as wonder medisynes en post-

moderne filosifieë om hulle ouderdom mee te verbloem, en die Busters aanhoudend 

gekla dat hulle nooit hulle deel gekry het nie en gevolglik weier om die onlangse 

aandag wat hulle tegnologiese vernuf hulle opgelewer het, te laat vaar, sukkel die 

Mosaics om hulle kloue in die hoofstroom van kulturele belangrikheid in te kry. Wat 

gaan hulle na die partytjie toe bring? Barna is oortuig van die volgende drie dinge: 

 

Eerstens sal hulle die grootste generasie wees in Amerika se geskiedenis. Teen 

2002 sal hulle ongeveer 76-miljoen tel. Tweedens sal miljoene mense verbysterd 

wees met hulle onvoorspelbare, buitensporige, blykbaar teenstrydige en eienaardige 

waardes, geloof, houdings en gedrag. Boomers het min aan die verbeelding 

oorgelaat, met verwysing na waar hulle staan t.o.v. oorlog, seksualiteit, kerk, 

materialisme en ander sake van die dag. Busters is minder openlik en kommunikatief 

maar nie te min definitief / beslissend. As jy ooit gewonder het waar die Busters 

staan, was dit redelik veilig om die Boomer perspektief te identifiseer en om die 

antitese tot die Busters se siening te voeg. 

 

Barna beskryf die Mosaics as volg: ‘Mosaics, egter, is ‘n ongewone mengsel van 

perspektiewe, hulle vermeng die idees en die gedrag van Boomers en Busters met 

hulle eie unieke sienings en idees.  Derdens, sal Mosaics die kerk voorsien van ‘n 

massiewe en vrugbare populasie vir evangelisasie en dissipelskap. Daar moet egter 

gewaarsku word, dat die uitreik-aksies wat bedoel was om die Boomers en die 

Buster populasies te bereik, totaal ontoereikend sal wees vir die Mosaics. Dieselfde 

metodes sal op totale mislukking afstuur.” (Barna 2001 :16) 

 

Ondersoeke deur Barna bewys dat die nuwe generasie die minste kerklik betrokke is 

in die afgelope eeu, en ‘n toename in betrokkenheid is slegs moontlik as christene 

hulle benadering verander om die geloofsontwikkeling te beïnvloed van hierdie 

geestelike oop en spirituele groep. (Barna 2001:16) 

 

5.3 Die nuwe generasie tieners – Mosaics 
 

Barna beskryf die nuwe generasie as Mosaics. Hy hou nie van die term ‘MTV 

Generation’ nie – dit is te een-dimensioneel. Ook nie van die term ‘postmodern’ nie, 

dit is te swaar. Die term Mosaics is multidimensioneel. Hy sê hulle is Mosaics omdat: 

• hulle lewensstyl ‘n elektriese kombinasie van tradisionele en 

alternatiewe aktiwiteite is. 

• hulle is die eerste generasie van wie die meerderheid ‘n nie-

liniêre styl van denke openbaar – ‘n mosaic – verbind die 

kolletjies net soos jy verkies. 

• hulle verhoudings is baie meer ras geïntegreerd en 

vloeibaar as wat daar ooit in die Amerikaanse geskiedenis 

gesien is. 

• hulle basis waardes is die gevolg van ‘n sny-en-plak mosaic 

van gevoelens, feite, beginsels, ondervindings en lesse. 

• hulle primêre informasie en konneksie – die Internet - is die 

mees buitengewoon, inklusiewe en ewig-veranderende 

mengsel van informasie waarop die mensdom nog ooit 

vertrou het. 

• die sentrale spirituele aspekte wat substansie verleen tot 

hulle geloof is ‘n individuele smaak van ‘n magdom 

geloofsienings en religieuse praktyke.  (Barna 2001:17) 

 

Barna sê: “Sit al hierdie aspekte aanmekaar en die resultaat is ‘n mosaikwerk met 

verskillende dimensies van die lewe.”  

 

Barna gee vier redes waarom ons aandag moet gee and die tieners van ons dag: 

• Tieners bepaal grootliks die waardes en ontspannings-

aspekte van die nasie 

• Die ekonomie word grootliks gevorm deur hulle keuses as 

die verbruiker  

• Die doel van die familie, die fundamentele eenheid in die 

samelewing, hang af van hoe tieners die familie prioritiseer 

en ouerskap benader 

• Die toekoms van die kerk sal bepaal word deur hulle 

geloofskontoere en hulle toewyding. (Barna 2001:18) 

 

Hy kom tot die volgende gevolgtrekking: Die hoofbestandeel van ons kultuur hang in 

die lug met die ‘changing of the guard’ elke twee dekades. Waarom? Omdat, 

wanneer jongmense 20 word en ouer, hulle klaar gevorm is, en die graad van 

persoonlike verandering wat hulle ondergaan in terme van karakter en waardes,  

minimaal is. As die inhoud van ons kultuur – maniere, tradisies, taal, ontspanning, 

waardes, gebruike en gelowe - moet verander, dan sal die verandering bestuur word 

deur hulle wat die minste roetines het, sowel as hulle wat die minste het om te 

verloor deur verandering, en hulle wat oor die grootste vryheid beskik om met die 

fundamentele aspekte van die lewe te eksperimenteer. (Barna 2001:19) 

Van al die verskillende ouderdom- gedefinieerde populasies, is hoërskoolkinders en 

studente, volgens Barna, die mees vatbaar om waagstukke op elke terrein van hulle 

lewe te neem. Hulle voel geensins bedreig deur die tirannie van persoonlike 

geskiedenis nie en bly onbewus van sosiale beperkings. Die oomblik wanneer mense 

massas dosisse van verantwoordelikhede aanvaar – soos werk, huispaaiemente, 

motor-eienaarskap, huwelik, ouerskap, gemeenskapsdiens, gesondheidsake – die 

stabiliteit, konstantheid en verantwoordelikheid van daaglikse keuses, verminder 

hulle avontuurlus en vryheid om te eksperimenteer. (Barna 2001:19) 

 

Tieners, spesifiek, is krities oor oorvloedige informasie, intelligensie en ondervinding 

versus verantwoordelikheid, verpligtinge en verwagtings. Van al die verskillende 

ouderdomsgedefinieerde bevolkings, voel hoërskool- en kollege-studente die meeste 

geskik om waaghalsige risikos te neem in feitlik enige dimensie van hulle lewens. 

(Barna 2001:19) 

 

Barna beskryf die waardevolle siening van die verskil tussen Busters en Mosaics as 

volg: “Terwyl die ouer tiener vashou aan die buster-gedrewe tendens om die glas as 

half leeg te sien, reflekteer die jonger tiener die mosaic tendens om dieselfde glas as 

half vol te sien. Busters is geneig om hulleself as die slagoffers van die gemeenskap 

te sien wat hulle nie verstaan nie en wat hulle vermy totdat hulle tegnologiese 

vermoëns bemark kan word. – dit wil sê: wanneer hulle deur ander gebruik kan word 

net vir selfvoordeel.” (Barna 2001:23) 

 

Barna se siening van die postmoderne geslag is soos volg: Mosaics het ‘n dieper 

innerlike selfwaarde, wat grootliks gebou is op die algemene perspektief dat die lewe 

baie goed is vir hulle en dat die gemeenskap omgee wie hulle is en hoe hulle 

grootword. In vergelyking met die Buster is die Mosaics: 

• meer positief, minder sinies, minder skepties en minder 

pessimisties 

• meer daarop ingestel om ‘n doelgerigte loopbaan te 

ontwikkel en om te doen wat gedoen moet word om ‘n 

aanvaarbare beroep te fasiliteer  

• sien opleiding as ‘n onvervangbare voorbereiding vir die 

lewe, eerder as ‘n doel om hulle waarde te bewys en om 

aanvaarding vanaf ouers te verkry 

• beskou religie, spiritualiteit en geloof as ‘n positiewe aspek 

van die lewe, maar nie sentraal of krities vir vervulling nie 

• openbaar ‘n mosaic dink-styl 

• vertoon minder emosionele sensitiwiteit – hulle kan ‘n grap 

vat, hanteer kritiek, en verstaan die konteks van verwerping 

meer geredelik  

• voel baie meer verbind tot ander mense en hulle kultuur. 

(Barna 2001:23) 

 

Barna beskryf verder die verhouding tussen die Busters en die Mosaics as volg: 

 

In baie gevalle sal jy nie baie verskille sien tussen die 15 en 16 

jariges, wat tegnies die Mosaic generasie is, en jongmense wat 17 

en 18 jaar oud is, wat die stert gedeelte van die Busters 

verteenwoordig nie. Dit kan verwag word om verskeie redes. 

Eerstens, onthou dat hierdie begrip van generasies ‘n stuk 

gereedskap is wat geskep is deur sosiale sielkundiges om sosiale 

verandering te help  naspoor en interpreteer. Niemand kan presies 

sê wanneer een generasie begin en ‘n ander eindig nie: Dit word 

alles bepaal deur die ontleder wie se werk jy ondersoek. 

Tweedens beskryf ‘n generasie ‘n gedeelde ondervinding van 

kulturele verandering. Voor die ongelooflike transformasies wat 

onveranderlik die wêreld van die twintigste eeu verander het – 

radio, televisie uitsendings, lugvaart, persoonlike rekenaars, die 

Internet, DNA, voortplantingsnavorsing, atoom energie – kulturele 

veranderings het baie stadiger voorgekom as vandag.  Miskien was 

daar ‘n basiese herontwikkeling van kulturele fondasies – taal, 

tradisie, waardes, verhoudings, ikone, simbole ensevoorts – elke 60 

tot 80 jaar. Vir ‘n rukkie, het dit gelyk asof sulke kulturele 

verandering vinniger plaasvind om ‘n nuwe kultuur elke 20 jaar te 

genereer. In daardie sosiale omgewing, het opkomende generasies 

baie sin gemaak. Vandag, egter ondervind ons gemeenskap 

fundamentele, vinnige veranderings wat effektiewelik Amerika se 

kultuur elke vyf jaar of so herontwerp. 

Daar is baie voorbeelde van die onduidelike rant  verskynsel tussen 

die Busters en die Mosaics. Beide groepe kom voor om vreeslik 

verhoudingsbewus te wees; hulle hou daarvan om gebombardeer 

te word met die massa media beelde en inligting; hulle het ‘n kort 

aandagspan; hulle waardeer die kernfisiese familie; hulle wil ‘n 

gerieflike bestaan hê sonder om hulle waardes prys te gee om dit te 

bereik; hulle is gerieflik met gereelde verandering; hulle het 

geïntegreerde digitale tegnologie tot by die basis van hulle 

operasionele bestaan; en hulle is gerieflik met teenoorgesteldes. 

Die waarde van identifisering, of die identifisering met ‘n generasie 

is nie om hulle net te klassifiseer nie, of om hulle te stereotipeer nie, 

maar sodat ons hulle makliker kan uitken vir wie hulle is, en om te 

weet hoe hulle daar gekom het, ook om te weet waarheen hulle 

oppad is en hoe ons hulle kan dien en meer effektief met hulle kan 

omgaan. Op hierdie stadium het ons slegs die nuutste terugvoer 

van die Mosaics. Hulle sal voortgaan om na vore te kom soos wat 

hulle hul kulturele realiteit skep en aanhou om dit te skep.  (Barna 

2001:25) 

 

5.4 Die daaglikse roetine 
 

Barna beskryf daaglikse roetine as voorspelbare aktiwiteite en avonture wat beplan 

word met ‘n hoë graad van sekerheid. “Vir vandag se jongmense is roetine die 

vyand,” sê hy. Hulle hou van die koorsagtige, onvoorspelbare, ewigdurende 

veranderende, vinnige pas van hulle bestaan. Wanneer dinge stadig en voorspelbaar 

word, dan word die lewe vervelig en betekenisloos. Vir die meeste jong mense is ‘n 

lewe wat te kort skiet aan verrassings en diskontiniuïteit geen lewe nie. 

 

Strauss (Botha 2001:41) beskryf dit as volg: Hulle wil ‘cool’ wees. Wat min of meer 

dieselfde is as om in te wees by die alternatiewes, en veral kritiek te hê op diegene 

wat nog iets van voor 1999 verteenwoordig. Om sulkes te bereik, moet jy hulle 

vermaak. Vir hulle is sonde ‘n abstrakte ding en God se liefde ‘n 

vanselfsprekendheid. Hulle bind hulle aan ervarings en mense. Dit is hulle waardes. 

 

Daar is twee sleutel elemente wat volgens tieners ingesluit moet wees in hulle 

ervarings. Die eerste is verhoudings; die ander is die massa-media ervaring. Neem 

verhoudings weg, en jy steel die hart van hulle wêreld; verwyder die massa-media en 

jy elimineer hulle gevoel van verbinding met die groter wêreld en die drama wat hulle 

graag aan blootgestel wil word deur ‘n gedagte van gedeelte kulture. (Barna 2001: 

25) 

 

Volgens Barna wil tieners, verhoudingsgewys, ‘n ernstige verbinding hê met sowel 

familie as vriende. Die meeste is geslaagd. Wat ook interessant is, is dat hulle eerder 

‘n betekenisvolle gesprek met hulle vriende sal hê gedurende ‘n tipiese dag as wat 

daar sulke interaksie met hulle moeder of vader sal plaasvind. Twee uit elke drie 

tieners sê ook dat hulle tot God bid tydens ‘n tipiese dag. Let op dat tieners eerder 

met hulle vriende sal konsulteer as met hulle ouers rakende sake wat vir hulle 

belangrik is. Hulle is miskien ook meer geneig om met God te praat en God te vra vir 

hulp en watter koers om in te slaan wanneer hulle voor uitdagings te staan kom, as 

wat hulle raad van hulle ouers sal vra. Tieners het ook meer doelgerigte interaksie 

met hulle ma’s as met hulle pa’s. Die meerderheid tieners dui aan dat hulle 

betekenisvolle dialoog met hulle ouers voer gedurende een dag. Ouer/tiener 

gesprekvoering is nie geheel en al afwesig nie. Daar is ontdek dat miljoene ouers 

bekommerd is hieroor en die behoefte het om ‘n dieper, meer betekenisvolle 

betrokkenheid in die lewe van hulle kinders te hê, maar ten minste erken baie tieners 

hulle ouers as vertrouelinge en toeganklike raadgewers. (Barna 2001:25,26) 

 

5.5 Media Ondervinding 
 

Barna sê die volgende oor media ondervinding:  

 

Die invloed van die massamedia op die harte en verstande van die 

Amerikaanse jeug kan nie oorbeklemtoon word nie. Jongmense 

spandeer ‘n gemiddeld van 4 tot 6 uur per dag in wisselwerking met 

die massa-media in sy verskeie vorms. Byvoorbeeld, ons het 

ontdek dat 94% na die radio luister, 91% na oudiokassette of 

kompakte skywe (CDs)luister, 89 % TV kyk en 69 % ‘n boek lees, 

58 % lees ‘n gedeelte van ‘n boek gedurende ‘n tipiese dag en 52% 

gebruik die Internet. Verder gebruik 79% ‘n rekenaar gedurende ‘n 

tipiese dag (in baie gevalle behels dit blootstelling aan inligting op 

die Internet), en die meeste jongmense gebruik die telefoon vir 

addisionele kommunikasie. Kumulatief, behels dit ‘n enorme 

hoeveelheid eksterne toevoer (input) en stimilus elke dag. Dit help 

ook om te verduidelik waarom navorsers bevestig dat ‘n tipiese 

Amerikaner blootgestel word aan meer as 2000 kommersiële 

boodskappe per dag. (Barna 2001:26,27) 

 

Barna se ondersoek (Barna 2001:27) bevestig dat musiek die enkele belangrikste 

kulturele skepping van ‘n generasie is. Dit is ‘n spesiale vorm van kommunikasie wat 

hulle s’n is vir ewig, al word dit geleen en nagemaak deur ander. Die Boomers sal 

nooit hulle kitaar gebaseerde rock opgee nie. Die Busters sal gedeeltes van rap en 

hip-hop behou tot hulle dood. Die Mosaics sal hulle klank uit krap, moontlik deur hulle 

huidige voorkeure (kougom-pop van seuns orkeste en pop prinsesse) tot ‘n nuwe 

rock klank wat hulle eie spesiale geur van vergete invloede en persoonlike flair sal 

uitbeeld. Die klanke van die Backstreet Boys, ‘N Sync, Hanson, Britney Spears, 

Christina Aguilera en ander skep die geleentheid vir ‘n nuwe taal, simboliek en ikone 

vir die opkomende geslag. 

 

Music is the kids’ religion, sê Donna Gaines. (Celek&Dieter1996:81) 

 

Vir tieners is musiek meer as net vermaak en ‘n ontspanning na huiswerk, huislike 

pligte en bekommernisse oor die toekoms. Vir miljoene jongmense, skep musiek ‘n  

lewensfilosofie wat hulle oorweeg en navolg; kulturele helde en rol modelle om na op 

te kyk en na te maak; waardes en lewenstyle om na te volg; ‘n algemene taal om 

hulle saam te bind en wat ‘n baie duidelike identiteit bevat; en die geleentheid om 

nader aan die gemeenskap te ontwikkel tot ‘n gedeelde gedagte van algemene 

klank, idees en kuns. (Barna 2001:27) 

 

Die jeug se musikale voorkeure verander op ‘n gereelde basis. Kenners van die 

industrie erken dat die smake van die jeug petrol is vir die musiek-industrie, daarom 

is dit so belangrik om hulle voorkeure te snap. Die musiek-industrie, radiostasies, TV-

netwerke, advertensie-maatskappye en film-studios het almal diep gevestigde 

belangstellings in die verstaan van musikale voorkeure van tieners en studente en 

reageer daarop. 

 

Ongelukkig, terwyl baie wat in die vermaaklikheidswêreld die ontwikkeling van pop- 

sterre en kulturele ikone sien as slegs besigheid, word die waardes en die sienings 

wat deur hierdie sosiale helde uitgeleef word, gehoor en dit beïnvloed die lewens van 

miljoene mense, veral die lewens van die beïnvloedbare individue – ons jongmense. 

Die platform wat gebruik word deur kunstenaars kan baie positiewe resultate hê – as 

 44

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



die platvorm positief gebruik word; of dit kan baie skade berokken wanneer die 

platvorm onverantwoordelik gebruik word. (Barna 2001:27) 

 

Alhoewel Celek en Dieter die Buster generasie beskryf is musiek ook deel van hulle 

kultuur: “In music, drugs and sex have been intertwined with rock ‘n’ roll from its 

beginning. Drug use is on the upswing today, with references to heroin and 

marijuana use surfacing in lyrics. Many of the songs, as we have seen, are songs of 

searching.” (Celek&Dieter 1996:83) 

 

Barna se navorsing wys ook dat tieners letterlik honderde miljoene dollars elke jaar 

op musiek spandeer. (Barna 2001:29) Hy sê ook dat die ouers van die meeste 

tieners geen idee het watter soort musiek sy/haar kind luister nie of wat die lirieke 

inhoud van hulle musikale dieet is nie. As ons die belangrikheid van musiek in die 

vorming van waardes en ideale van jong mense in ag neem, sal ons sterk 

aangemoedig moet word om groter aandag te gee aan ons jeug se ontwikkeling. 

(Barna 2001:31) 

 

Wat christelike akteurs betref, sê Barna, is dit ook goed om daarop te let dat slegs ‘n 

paar christelike kunstenaars tot die vlak verrys het waar hulle ‘n langdurige rol as 

model of held kan wees onder tieners. D C Talk, die ‘rap-turned-rock’ ensembel, is 

die naaste wat vandag se christelike jeug het wat aan die term ‘pop-idol’ voldoen – 

en selfs hierdie ster is besig om sy populariteit te verloor. Weer eens, is die 

veranderende natuur van die kultuur en musiek sigbaar. Vir ‘n lang tyd is Amy Grant 

en Michael W. Smith deur miljoene gesien as dié keuse van heelhartige navolgers 

van Christus wie se musiek en lewenstyle die moeite werd was. (Barna 2001:31) 

 

5.6 Die oorheersing van die tegnologie 
 

Barna sê die volgende van die tegnologie:  

 

Tegnologie het nog altyd Amerikaners gefassineer en hulle aandag 

getrek - veral jong Amerikaners word besonder sterk getrek. Of dit 

nou die uitvinding van die radio was, die motor, TV, lugvervoer, 

sateliet TV, digitale horlosies, video opnemers, selfone, persoonlike 

rekenaars of die Internet, ons word voortdurend getrek na die 

voordele in die tegnologie wat die potensiaal besit om ons lewens 

te beïnvloed. Vir jong mense voorsien die aanvaarding van nuwe 

elektroniese apparaat ‘n nuwe en kreatiewe manier van 

kommunikasie. ’n Modieuse beeld wat help om die jong lewenstyl te 

definieer. 

Amerikaners spandeer massiewe bedrae tyd en geld op tegnologie. 

Huidiglik bevat die Amerikaanse huishouding ‘n beraamde 1.6 

biljoen elektroniese verbruikers produkte teen ‘n koste van meer as 

$407 biljoen. Die gemiddelde huishouding spandeer meer as $1000 

om nuwe tegnologie te koop in die vorm van rekenaar en 

elektroniese hardeware en sagteware, en daardie vlak van 

spandering is nie van plan om in die nabye toekoms af te neem nie. 

As jongmense enigsiets daaroor te sê het, sal die vlak eenvoudig 

vinnig styg. (Barna 2001:32) 

 

Barna sê dat die Internet ‘n bewys is van tegnologiese innovasie 

gedurende die afgelope paar jare. In ‘n kort tydjie, het die Internet 

verander van ‘n onbekende vorm van kommunikasie wat deur die 

weermag gebruik en ontwikkel is, tot ‘n globale kommunikasie en 

informasie netwerk wat die hele wêreld gekrimp het tot ‘n ‘global 

village’ en aldus ‘n totale nuwe kultuur geskep het. Aan die begin 

van die 90s, het minder as 2% van Amerikaanse volwassenes die 

Internet gebruik, en minder as 3% van alle besighede was op die 

Net teenwoordig. Gedurende daardie tyd was dit hoofsaaklik 

gebruik as gereedskap deur die rykes en nerds. Aan die begin van 

2001, het 57% van die volwasse bevolking gebruik gemaak van die 

Internet, of by die werk, of by die huis of as ontspanning. Die 

Internet het alreeds die verandering ondergaan van ‘n esoteriese 

gebruik wat nie gereeld gebruik is nie tot ‘n stuk gereedskap 

waarop daar vertrou word vir ‘n verskeidenheid van inligting deur 

die meeste mense. As ontleders amper geskok is deur die totale 

vinnige groei van Internet gebruik deur volwassenes, dan is daardie 

inligting bleek in vergelyking met die hoeveelheid tieners wat die 

Net gebruik – huidiglik 91%. Tieners gaan ook baie meer gereeld 

aan lyn as volwassenes, en hulle is ook geneig om vir langer 

tydperke aan lyn te bly.  

As die Net beskryf word as ‘n gerieflike addendum vir die volwasse 

media wêreld, dan het dit alreeds ‘n onvervangbare fokuspunt 

geword in die tiener se kommunikasie wêreld. Die Net word vertrou 

vir self-uitdrukking, informasie en plesier. (Barna 2001:32) 

 

Barna sê: Nuwe toepassings maak die Net al hoe meer noodsaaklik in mense se 

lewens en in die besigheidsmilieu. Soos volwassenes, gebruik die tieners die Internet 

vir ‘n wye reeks van aktiwiteite. Die wydste gebruik van die Internet word gesien as ‘n 

bron van informasie. (Barna 2001:33) 

 

Verbruikers patrone het ook aanduidend verskil. Volwassenes is by uitstek ingestel 

om die Internet te gebruik vir die doel van aankope (47% versus 29% van tieners). 

Tieners daarteenoor gebruik die Internet om nuwe musiek en videos te ontdek; om 

videospeletjies te speel; om deel te neem aan ‘chat rooms’ en om nuwe vriende te 

maak. (64% tussen tieners wat dit die tweede hoogste toepassing maak wat getoets 

is, vergeleke met 35% onder volwassenes.) Van die laagste Internet gebruike was 

religieuse en spirituele belewenisse. (Barna 2001:34) 

 

Barna is ook fyn ingestel wanneer hy die volgende statistieke ontleed: Die manier 

waarop die tieners die Internet gebruik ontwikkel aanhoudend, net soos die medium 

aanhou om geweldig te ontwikkel. Dit het ‘n lewenswyse onder tieners geword: in 

1997 het omtrent twee-derdes van alle (Amerikaanse) tieners die Internet gebruik, 

terwyl omtrent die helfde dit gebruik op ‘n daaglikse basis. Aan die begin van 2001 

het meer as nege uit elke tien die Internet  gebruik op ‘n gereelde basis, terwyl vier 

uit elke tien daagliks aanlyn gaan. Daar is ook in die afgelope drie jaar bevind dat die 

Net die vinnigste gegroei het wat produkverkope aan betref. (Onder tieners het dit 

met 314% toegeneem) en om religieuse of spirituele ondervindings deur te maak het 

met 200% toegeneem. Om die Net te gebruik vir die instandhouding van bestaande 

verhoudings het ook met 50% gegroei. Intussen het die Net grond verloor in die faset 

van gesprekke fasiliteer: ‘chat rooms’ se gebruik het met 10% gedaal. Om die Net te 

gebruik vir informasie bly ‘n universele toepassing, terwyl daar bewys is dat dit 

minder gegroei het om nuwe videos en musiek te soek (14%), en as ‘n bron van 

speletjies (14%) en om nuwe vriende te maak (3%). (Barna 2001:35) Navorsing sal 

in Suid-Afrika gedoen moet word om die tendensie hier te ondersoek. Die feit staan 

dat, as ‘n derde wêreldland, ons nie die omvangrykheid sal hê wat in Amerika die 

geval is nie, maar dat dit ‘n medium is wat ‘n impak op ons jeug het, is ‘n sigbare feit. 

5.7 Die Internet as Kerk 
 

Volgens Barna is daar ‘n groot debat en kontroversie aangaande die potensiaal van 

mense om die fisiese kerk te verlaat – dit is die steen en sement gemeente entiteit – 

in guns van ‘n ‘virtuele’ kerk ondervinding of betrokkenheid by die ‘cyberchurch’. 

Barna se ondersoek bevestig die feit dat ‘n substansiële groep mense wegbeweeg 

van die fisiese kerk na die digitale geloofsarena en dit is aan die wortel skiet in die 

komende dekade. Busters en Mosaieks sal op die voorgrond wees. (Barna 2001:36) 

Selfs in Suid-Afrika het ‘n Afrikaanse e-kerk onlangs ontstaan wat hierdie tendens 

onderstreep. 

 

Barna sê: Tieners wat sê dat hulle moontlik die Internet sal gebruik vir geestelike 

doeleindes oor die volgende vyf jaar – het ‘n groep wat drie uit elke vyf tieners 

verteenwoordig laat blyk dat hulle dit oorweeg om die Internet te inkorporeer in hulle 

praktiese geloof. Die mees bekende geestelike gebruike van die Internet sal wees 

om godsdienstige gedeeltes aan lyn te lees; om gebedsversoeke te voorsien; en om 

te luister na gestoorde geestelike boodskappe. (Barna 2001:37) 

 

5.8 IT (informasietegnologie) of elektroniese bediening 
 

Die AJK skryf op hulle webblad 2000: Die benutting van elektroniese media in 

jeugwerk is so logies en onvermydelik soos die jaar 2000 self. Party leraars is uit eie 

belangstelling reeds tuis op hierdie gebied maar die kerk as geheel mag nie a.g.v 

onkunde agterbly nie. 

• Die internet is ‘n enorme bron van idees vir jeugwerk. 

• E-pos is ‘n uiters effektiewe kommunikasiemetode. 

• Jongmense is tuis hier en wil aktief deelneem. 

 

Die eerste doelwitte van die bedieningsgroep is: Dat die ‘elektroniese bediening’ op 

hoogte moet wees van die elektronies-tegnologiese ontwikkelinge en hierdie media 

as hulpmiddel ontsluit as voertuig waardeur die AJK se missie nagestreef kan word. 

 

Dit is ‘n respondent in Annes Nel se skrywe wat sê: ‘Ek glo die ‘inligtingsrewolusie’ 

het veroorsaak dat mense hulself deur middel van die inligtingstegnologie kan bedien 

met die Woord, kommentare, selgroepe, seminare, gebedsaksies oor die internet, 

ensovoorts. Die predikant of kerk is nie meer die enigste bron van inligting en plek / 

instansie van bediening nie. Jy kan onder ‘n boom in die veld na ‘n ‘walkman’ luister 

en die wonderlikste boodskappe ontvang in die vorm van preke, musiek of watter 

vorm ook al. Die internet bied wonderlike webwerwe met geestelike bediening en ja, 

die ‘kerk’ het geskuif na Maandag tot Maandag, dag / aand, informele klere, 

ensovoorts … Dit is nie meer ‘n ritueel dat jy Sondagoggend om 09:00 spoggerig 

aangetrek is en styf-styf op harde banke sit om te luister na die ‘predikant’ wat dalk 

nie eens goed voorbereid deur die aksies gaan nie. (Nel 2003:29,30) 

 

5.9 Elemente van die tiener se lewensstyle 
 

Barna het bevind dat tieners ‘n hoë interaktiewe groep is wat ‘n hoë verwagting t.o.v. 

gesprekvoering het. Die temas van gesprekvoering wissel, maar die ondersoek dui 

aan dat omtrent vier uit elke tien tieners gedurende ‘n tipiese dag tyd spandeer om 

met hulle vriende en familie te praat oor godsdienstige sake (43% sê hulle doen so). 

‘n Amper gelyke hoeveelheid (41%) sê hulle fokus op politieke sake. (Barna 2001:  

39) 

 

Volgens Barna is die godsdienstige aktiwiteit van tieners ‘n werklikheid, alhoewel dit 

nie so gereeld gebeur soos wat baie volwassenes dink nie.  

 

Die mees algemene godsdienstige aktiwiteit is om tot God te bid 

(67% sê hulle bid binne ‘n tipiese dag) en om die ‘sterre voorspel’ te 

lees (52%). Algemene maar minder gereelde aktiwiteite sluit in die 

lees van die Bybel (35%) en om godsdienstige sake met vriende en 

familie te bespreek (43%). Alhoewel selfs minder gereeld, is tieners 

geneig om betrokke te raak in meditasie (12% doen dit binne ‘n 

maand) raadpleeg ‘n medium of ‘n geestelike raadgewer anders as 

‘n christelike leraar (10%), koraal sang (9%), vas om godsdienstige 

redes (9%) of doen yoga (4%). Een waarneming wat na vore kom 

uit hierdie statistieke is dat die tienerlewe ‘n diverse lewe is, 

waarvan elke dag gevul is met ‘n verskeidenheid van aktiwiteite en 

interaksies. Die ondersoek wys ook uit dat as ‘n tiener geneig is om 

in enigeen van hierdie aktiwiteite betrokke te raak, dan sal hy/sy dit 

heel moontlik doen op ‘n gereelde basis. (Barna 2001:39,41) 

 

Dit is ook insiggewend om na die 1996 statistieke te kyk wat verkry is in ‘n 

ondersoek van 210 matrieks in Namibië: 

Nel sê dit is reeds duidelik dat die waardes wat baie van ons 

handhaaf glad nie meer so belangrik vir die jongmense is nie. Daar 

was 69% wat glo dat kerke nie volgens bevolkingsgroepe 

saamgestel moet word nie. Dit was opvallend dat 80% van die 

matrieks glo dat daar aktief gewerk moet word aan die eenwording 

tussen kerke. Ongeveer 40% (39,9) lees byna nooit self die Bybel 

nie, terwyl slegs 29% hulle Bybel elke dag lees. ‘n Ander feit was 

dat 39 persent al seksueel aktief was en 32% baie naby daaraan 

gekom het. Daar is dus 71% van die matrieks wat reeds ‘ver’ 

gegaan het in hulle verhouding met die teenoorgestelde geslag. 

Saambly is volgens 49% aanvaarbaar as mense lief is vir mekaar. 

(Nel 2003:20) 

 

Etiese en morele perspektiewe en gedrag van jong mense, trek ook aandag. Gegee 

die geneigdheid om alle morele absolutes te verwerp, sal dit nie verrassend wees om 

te vind dat hulle gedrag ‘n ‘enigiets gaan’ (‘anything goes’) mentaliteit uitstraal nie. 

Gelukkig, as hierdie self-rapport van tieners waar is (kredietwaardig), dan het die 

vertaling van relativisme (die leerstelling dat kennis relatief is, nie absoluut nie) nog 

nie ten volle deurgetrek na elke aspek van die lewe nie. Die ondersoek het bevind 

dat in ‘n tipiese drie-maande periode is dit algemeen vir tieners om ten minste 

betrokke te wees by een ‘gevaarlike’ gedragsoptrede. Hierdie aktiwiteit wissel van 

alkohol drink en sigarette rook tot by verneuk in ‘n toets, eksamen of enige ander tipe 

van evaluering (20%); om na pornografiese tydskrif te kyk of video (14%); om seks te 

hê (14%); om onwettige nie-voorgeskrewe verdowingsmiddels te gebruik (10%); en 

om geld of enige ander item te steel (5%). Hierdie gedragspatrone kom wel voor, 

maar net met ongereelde tussenposes. (Barna 2001:40) 

 

5.10 Ondervinding regeer 
 

Barna beskryf die postmoderne jeug as volg: Hoe meer ons na die tiener se lewe 

kyk, hoe meer besef ons dat tiener realiteit - al sien hulle familie, vriendskappe en 

persoonlike dinge wat bereik word as belangrik - oorheers word deur ondervindings 

in hulle lewe. In die vinnige gang van die lewe, met ‘n informasie deurdrenkte kultuur 

met baie verhoudings en ‘n ewig-veranderende geloofsienings, is die konstante wat 

die tiener se lewe betekenisvol en opgewek maak die laaste en mees bevredigende 

ondervinding. Geleenthede, avonture en onverwagte ontmoetings maak elke dag ‘n 

nuwe en bevredigende episode in hulle ontluikende lewe. Dit wat nie ‘n vars nuwe 

ondervinding vir hulle bied nie, is gedoem om van minder of geen waarde te wees. 

(Barna 2001:43) 

 

Die soeke na eksperimentele realiteit is besig om alles in Amerika te verander. Pines 

en Gilmore het gemerk dat om mense betrokke te kry en om invloed in die kultuur 

van die dag te hê, moet ‘n mens die volgende ontwikkel: onvergeetlike persoonlik 

ondervindings. Dit is die geleentheid wat die aandag trek, wat waarde skep en dit 

bevredig die individu wat meer soek as net die roetine van elke dag. Tieners wat 

grootgemaak is in die snelbewegende wêreld van videos en die interaktiewe, 

verpersoonlike en grenslose wêreld van die Internet, is besig om hierdie inval te lei.  

Daar is ‘n sleutel implikasie hierin vir hulle wat wens om die geloofsreis ‘n 

fundamentele element in die lewens van tieners te maak. As ‘n mens kyk na daardie 

reis deur die lens van ‘n ondervinding gedrewe realiteit, dan moet vrae gevra word 

oor hoe ons hulle geestelike pad een maak wat kreatief, inspirerend en belonend is 

en uitdagende geleenthede bied om te groei. (Barna 2001:43) 

 

Jong mense herken die feit dat hulle ‘n lewensfase belewe wat van hulle persoonlike 

verandering en definisie verwag. Hulle is gewillig om die moeilikhede te ondergaan 

wat met persoonlike rypwording geassosieer word – so lank die kwaliteit van die reis 

die belofte inhou van die regverdiging van die diepte van die uitdagings. Hulle wil die 

reis geniet. Om dit te geniet, wil hulle aangename, openbaarmakende en 

verrassende belewenisse deurmaak. Hulle weerstaan gewoonte, voorspelbare 

oefeninge en is in guns van dit wat die moeite buitengewoon maak. Diegene wat 

wens om ware spirituele en persoonlike transformasie te sien in die lewens van jong 

mense kan nie bekostig om die implikasies van die ondervinding-gedrewe leefstyl te 

ignoreer nie. “Dalk mag jy nie gemaklik voel hiermee nie,” sê Barna. “In elk geval: 

kom daaroor. Jy het nie nodig om daarvan te hou oor hoe hulle leer of wat hulle eis 

om te groei nie – jy moet net daarmee deel. Hulle lewe in ‘n ondervinding-

gebaseerde wêreld en jaag unieke en genot ondervindings na. Die Christelike geloof 

behoort in staat te wees om transformasie te lewer – ‘the ultimate experience’ – in 

die konteks van kreatiwiteit en lewenslustigheid.” (Barna 2001:43-44) 

 

Barna beskryf die tiener profiel verder: “Verskeie  sielkundige toetse strewe daarna 

om twee aspekte in mense se lewens te meet: hoe hulle dink en hoe hulle voel. Daar 

is selfs diegenes wat elkeen klassifiseer as of ‘n dinker of ‘n gevoelsmens. En tog 

dink en voel elkeen van ons op verskillende wyses. As ons die dinamiek verstaan 

 51

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



van wat tieners dink en voel sal dit vir ons ‘n groter insig gee in wie hulle werklik is en 

waarheen hulle op pad is.” (Barna 2001:45) 

 
6. DIE NUWE TIENER PROFIEL 
 

Barna sê dat vir hulle wat meer gerieflik voel met mense wat ‘upbeat’ gefokus, stabiel 

is en tradisionele waardes aanvaar, is die verskyning van die Mosaics ‘n welkome 

verandering van die buitensporige, gewoonlik-pessimistiese Busters. Om die 

waarheid te sê, terwyl die twee generasies bestudeer word, word dit duidelik dat ons 

nie net in ‘n tydperk van oorgang van een generasie na ‘n ander is nie, gebaseer op 

kronologieë nie, maar is ons ook miskien besig om getuies te wees van ‘n 

fundamentele en behoudende skuif in houdings en perspektiewe. Kyk byvoordbeeld 

na die doelbewuste positiewe perspektief wat die meeste tieners besit.  Vier uit elke 

vyf sê hulle is optimisties oor die toekoms.  ‘n Kleiner groep, maar nogsteeds ‘n 

meerderheid sê hulle het groot verwagting vir die land se toekoms. Dit sal nog in 

Suid-Afrika getoets moet word. Die behoud van ‘n skeptisisme, ‘n waarmerk van die 

Busters, is besig om te verminder. (Barna 2001:46) 

 

Volgens Barna het hierdie optimisme minder met hulle omstandighede te doen en 

meer met die positiewe siening wat tieners van hulleself het. Drie uit vier beskou 

hulleself as fisies aantreklik. Amper net soveel glo dat ander persone hulle sien as 

leiers. ‘n Meerderheid verwag definitief dat hulle baie gewild is. Hierdie is nie sienings 

van ‘n afwaardse groep met min hoop vir die toekoms nie. Die emosionele staat van 

die Amerikaanse jeug verduidelik ook die positiewe gedagtes wat hulle huisves oor 

die huidige en die toekomstige. Meer as nege uit tien beskryf hulleself as gelukkig. 

Vier uit vyf sê hulle vertrou ander mense. Slegs een derde beskryf hulleself as 

gestres. Omdat die Mosaics die groep is wat goeie verbindings bou, is dit nie vreemd 

om te ontdek dat slegs een uit tien hom/haarself beskou as alleen nie. (Barna 2001: 

46) 

 

Om tieners werklik te verstaan sê Barna, moet ons verby hulle gevoel van hoop kyk. 

Hulle word groot in ‘n hoë tegnologiese era waarin hulle toegegooi word met 

informasie, sowel as ‘n mobiele gemeenskap, en daarom word sommiges van hierdie 

jongelinge vinnig volwasse in sekere dimensies van die lewe, ver bo wat van hulle 

ouderdom verwag word. Let op hoeveel van die jong volwassenes het die gedagte 

van self-afhanklikheid al aangegryp: nege uit tien is uitgelate oor hulle 

selfvoorsiening (of dit nou werklik of verbeelding is) en onafhanklikheid. ‘n Gelyke 

gedeelte sien hulleself as verantwoordelike individuele. Al hierdie sake kom natuurlik 

na vore vanweë hulle behoefte om begryp en verstaan te word: Vier uit vyf sê hulle is 

baie intelligent. Kortliks: hulle is gemaklik met wie hulle is. Die meeste tieners het die 

vertroue dat hulle sal kan hanteer wat die wêreld ookal vir hulle gooi, en hulle is 

opgewonde om ‘n positiewe verandering in die wêreld te maak wat, ten spyte van 

hulle optimisme, so glo hulle, wesenlike verandering nodig het. (Barna 2001:46-47) 

 

Barna aksentueer hier die verskille in die generasies. Hierdie tieners, in vergelyking 

met hulle voorafgaande groep ‘n dekade gelede, se verskille is verbysterend. Toe 

ons die 90s binnegegaan het was tieners minder optimisties oor hulle toekoms, hulle 

het minder selfvertroue gehad en hulle het meer waarde daaraan geheg om hulleself 

te isoleer, as ‘n generasie, teen die tirannie van die Boomers wat die wêreld verwoes 

het; emosioneel, ekonomies en die omgewing. Die musiek waarna hulle geluister het 

– ‘grunge’ saam met die ‘gangsta rap’ – het ‘n sinisme, teleurstelling en diepgaande 

gevoel van verlorenheid geopenbaar wat miljoene tieners geraak het.  Dieselfde 

vrees is nie teenwoordig onder die huidige tieners nie – in elk geval nie in verhouding 

tot die Boomers en al waarvoor hulle doen en staan nie. Die moedeloosheid wat 

tieners vashou is gebaseer op die hindernisse in hulle opwaartse groei in die 

gemeenskap. (Barna 2001:47) 

 

6.1 Hoe hulle dink ander hulle sien 
 

Barna se ondersoek sal ook vir ons lig werp op hoe ons die jongmens in die kerk 

moet hanteer.  

 

Hy sê dat daar tradisioneel ‘n golf van misverstand tussen tieners en volwassenes 

bestaan. Hierdie ondersoek voorsien in ‘n mate die buitelyne van daardie gaping met 

‘n perspektief van die tieners. Terwyl volwassenes, veral in die media, na die tieners 

verwys as pessimisties, ‘slackers’ en selfbehep, verag tieners sulke uitsprake. Gegee 

hulle eie selfbeeld – gelukkig, verantwoordelik, optimisties, betroubaar, intelligent, 

gelowig, populêr en emosioneel sensitief – is hierdie beeld ‘n ongemaklike uitdaging 

vir die algemene tiener. 

 

Die meerderheid tieners stem saam dat elkeen van die volgende sewe byvoeglike 

naamwoorde korrek voorspel hoe volwassenes oor tieners dink. Neem kennis; vyf 

van die sewe is negatief:  

lui (84% tieners sê dit word deur die meeste ouers van hul tieners gesê);  

onbeskof (74%);  

slordig (70);  

oneerlik (65%) en  

gewelddadig (57%).  

Die twee positiewe eienskappe was: 

vriendelik (63%);  

en intelligent (58%).  

Daarteenoor beweer omtrent die helfde (48%) dat volwassenes tieners sien as 

pessimisties oor die toekoms. (Barna 2001:54) 

 

Natuurlik is daar min tieners wat hulleself of hulle generasie in sulke negatiewe terme 

beskou. So ‘n projeksie help egter om te verduidelik waarom tieners sukkel om 

rigting van sulke ouers te neem, of om deur hulle onderrrig te word. Hulle glo nie dat 

volwassenes hulle respekteer, of verstaan, of hulle die vryheids- of kreatiewe lisensie 

gee wat hulle begeer nie. Let op dat die meeste positiewe eienskappe – 

geloofwaardigheid, familie betrokkenheid, om Amerika ‘n beter plek te maak, om 

hard te werk en spiritualiteit – almal aan die onderent van die lys is. (Barna 2001: 

54,55) 

 

Barna sê: Die manier waarop tieners glo volwassenes hulle ervaar is in ‘n 

voortdurende fase van verandering. Daardie sienings word ook deur baie invloede 

geraak, waarvan hulle eie agtergrond en lewensfase nie die minste is nie. Jonger 

tieners het, byvoorbeeld ‘n meer positiewe siening van hoe ouer persone hulle sien 

(bv. intelligent, spiritueel, familie–georïenteerd, vriendelik, en om Amerika ‘n beter 

plek te maak), terwyl die ouer tiener die ergste siening het (bv. geweldadig en 

oneerlik). Die ouderdomme van 15 en 16 is oorgangsjare waarin die 

veronderstellings oor hulle verhoudings met volwassenes, sowel as die 

veronderstellings aangaande volwassenes se siening van tieners, toetsing en 

verandering ondergaan. (Barna 2001:55) 

 
6.2 Waarom tieners vir ouers verwarrend is 
 

In my soeke na begrip vir die postmoderne kind in die kerk is die volgende wyshede 

van Barna ook van kardinale belang:  

 

Het jy al ooit ‘n gesprek met ‘n tiener gehad en vol selfvertroue 

geglo dit maak nie saak wat jou tiener opper nie, jy sal teen-

argumente kan opper! Maar baie gou vind jy uit dat jou tong knoop 

en dat jy intellektueel verward is minute nadat jy die gesprek 

aangeknoop het? 

In meeste van die gevalle sal ‘n mens opmerk dat dit nie die ouers 

is wat nie hulle huiswerk gedoen het wat die onderwerp betref nie, 

maar dat die tieners die reëls van die spel verander het. 

Jong mense vandag dink verskillend – soos die Mosaic styl dit 

uitspel – en een resultaat wanneer dit verbind word met hulle 

waardes en wêreldsiening - is dat hulle ruimskoots gemaklik is met 

teenstellings. Terwyl hulle ouers besig is om te fokus op die 

versoening van kompeterende uitgangspunte – bv. om die skuld te 

aanvaar; om te onderskei tussen die aanvaarbare en die 

onaanvaarbare; om die beste opsies te kies – is jong mense 

heeltemal gemaklik met die intellektuele en emosionele spanning 

wat hulle omring. Hulle is meer geneig om die kompeterende 

elemente saam te laat bestaan sonder dat hulle ‘n keuse afdwing of 

‘n oplossing ontwikkel. Hierdie gemaksone is gedeeltelik ‘n funksie 

van hulle denkstyl (‘n nie-liniêre benadering, waarin watter roete jy 

ookal inslaan om by enige punt uit te kom ewe geldig is) en is deels 

‘n refleksie van hulle gemak met diversiteit en inklusiwiteit. (Barna 

2001:60) 

 

 

Barna sê dat wanneer jy ‘n positiewe invloed op tieners wil uitoefen, dit belangrik is 

om die bestaan en die relevansie van hierdie kondisies te begryp. Oorweeg ‘n paar 

van hulle: 

 

Tieners is opgewonde oor die toekoms, alhoewel hulle onvervuld 

voel oor die huidige 

Net die helfde van hulle voel ‘baie tevrede’ met hulle huidige lewe, 

en ‘n meerderheid bevestig dat hulle ouers nie tieners respekteer 

nie. Sonder enige goeie rede om so te dink, glo hulle dat in die 

nabye toekoms, die lewe beter sal wees. Om die waarheid te sê: 

die meeste van hulle voel nie voldoende toegerus om die toekoms 

te hanteer nie, alhoewel hulle vooruit kyk daarna met hoë 

verwagtings! 

Die meeste tieners voel gedrewe tot sukses, alhoewel hulle 

verward is oor die betekenis, doel en rigting in die lewe. 

Met ander woorde: hulle dink hulle ken die breë aspekte van wat 

hulle wil hê: gesondheid, fisiese en finansiële gerief, opvoeding, 

familie en vriende – maar hulle ken nie die besonderhede van hoe 

dit lyk of hoe om daar te kom nie. Hulle is toegewy aan sukses, 

sonder om eers te weet of dit inpas in daardie beter bestaan wat 

hulle beplan om na te strewe. 

 

Die meeste tieners is geïnteresseerd in spiritualiteit, maar slegs ‘n 

paar is betrokke by die soeke na spirituele diepte. 

Hulle het religieuse speletjies en institusies vermy in guns van ware 

spirituele betekenis en lewe. En tog, gee hulle toe, dat hulle net 

minimaal toegewy is tot hulle sogenaamde geloof van keuse (bv. 

Christenskap) en tot die spirituele praktyke wat hulle sogenaamd 

sal lei tot spirituele volwassenheid. Hulle wy hulle tyd en energie 

aan ander minder produktiewe strewes en wys geen teken dat hulle 

hulle hoop op geestelike groei of hulle toewyding om plesier na te 

jaag opgee nie. 

 

Miljoene tieners is diep seergemaak deur hulle families, tog het die 

meeste van hulle ‘n diep begeerte om gesonde families in die 

toekoms te hê. 

 

Hulle is seergemaak, maar hulle gee nie op nie. Hulle glo dat die 

familie een van die meganismes is waardeur hulle hul lewe kan 

maksimaliseer. Alhoewel die voorbeeld nie vir hulle gestel word nie, 

en terwyl die samelewing aanhoudend torring aan die radikale 

herstrukturering van familie fondasies, oorweeg tieners om in die 

toekoms sterk familiebande te hê; ‘n goeie huwelik, liefdevolle 

kinders, ‘n gerieflike huis en betekenisvolle intrafamilie 

verhoudings. 

 

Tieners is beroemd vir die aksent wat hulle op verhoudings plaas, 

en tog verander die groep naaste vriende gedurig. 

As ‘n groep is daar opgemerk dat tieners meer geïnteresseerd is in 

mense en in ontwikkeling as in profyt en produkte. En tog, hulle 

lojaliteit teenoor mense is baie laer as wat verwag is. Hierdie 

ewigdurende naamlys van vertrouelinge het nie die belangrikheid 

van vriendskappe verklein nie, ook nie die betekenis van 

verhoudings- bemarking nie, maar dit laat baie vrae ontstaan oor 

hulle vermoeë om standhoudende betekenisvolle verhoudings vir 

persoonlike sowel as vir professionele doelwitte te vorm. 

 

Ses uit elke tien tieners glo dat die Bybel akkuraat is terwyl groot 

getalle van hulle, terselfdertyd, verskeie basiese leerstellings van 

die Bybel verwerp. 

Die probleem is nie toegang tot die Bybel nie: byna almal van hulle 

besit ‘n Bybel of het toegang tot een. Dit gaan nie oor blootstelling 

aan die inhoud van die Skrif nie. Die meeste van hulle woon 

eredienste by, het godsdiens besprekings met die familie en 

vriende en hulle word blootgestel aan godsdienstige media. Die 

probleem is eenvoudig ‘n teenstrydigheid: Of hulle is oningelig oor 

Bybelse beginsels of hulle ken die Bybelse standpunt, maar kies 

doelbewus om iets anders te glo. Hierdie kapasiteit word aangevuur 

deur hulle onsekerheid oor die natuur van waarheid. 

 

Die ouers van tieners het die grootste invloed op die geloof van 

tieners, desnieteenstaande spandeer tieners en ouers baie min 

wisselwerkende tyd met mekaar, veral t.o.v spiritualiteit. 

Dit is een van die terreine van die lewe waar tieners na ouers kyk 

vir leiding en bystand maar hulle kom na vore onvervuld en leeg. 

En tog laat ouers ‘n sigbare geestelike stempel op hulle nageslag – 

hoofsaaklik deur die voorbeeld te stel. Kinders vra vrae en smeek 

om antwoorde; die respons wat hulle kry is vanselfsprekend meer 

as eksplisiet, antwoorde wat in die gedrag van hulle ouers na vore 

kom eerder as hulle woorde van verduideliking. Min tieners het 

teologiese besprekings met hulle ouers, terwyl tieners dieselfde 

teologiese siening as hulle ouers het. Tieners beland heel dikwels 

in dieselfde kerk as hulle ouers, sonder dat druk op hulle toegepas 

word. 

Die meeste tieners erken dat om kennis te bekom van morele 

waardes krities is, maar daar is maar ‘n paar wat tyd opoffer om by 

‘n werkbare konklusie uit te kom, rakende die saak. 

Dit is ‘n saak wat miljoene tieners glo, ernstige besinning nodig het 

– maar wanneer video speletjies, flieks, musiek, uitgaan en ander 

aktiwiteite van ‘n tiener lewe ‘n werklikheid word - word sulke 

besinning ter syde gestel. Die gevolg is dat verskeie besluite 

gemaak word in ‘n waarheidsvakuum. Dit is waar, tieners het groot 

belangstelling in integriteit, morele standaarde en lofwaardige 

karakter. Maar tot dusver het hulle die opoffering van tyd, energie 

en die beeld tot beide geïgnoreer wanneer hulle die fondasies van 

morele waarheid en die implikasies daarvan vir hulle lewe moet 

oorweeg. (Barna 2001:60-63) 

 

Wat beteken dit alles?  vra Barna. Eenvoudig gestel, wat jy sien is nie altyd wat jy kry 

nie; effektiewe jeugwerk is nie logies gebaseer nie. Miskien was dit nooit nie, maar al 

wat Barna kan sê is dat die bewys suggureer dat tieners nie altyd die beste verstaan 

word deur rasionele denke nie en die verwagting van voorspelbare gedrag. Om 

waardevolle hulpbronne te gebruik in ‘n poging om hierdie uiteenlopende realiteite te 

versoen sal heel moontlik net ‘n oefening wees wat vermors word. Die groter prentjie 

van die bediening, gebaseer op ‘n dieper verstaan van hierdie ouderdomsgroep, 

word benodig om herskeppende werk te fasiliteer.  

 

Van Rensburg sê: Verskillende skrywers gebruik verskillende tye om die doodsnikke 

van die sogenaamde Christelike Weste aan te dui, maar hulle is dit eens dat die kerk 

vir die eerste keer sedert Konstantyn se tyd in dieselfde posisie as die vroeë 

Christene is. Ons is net een godsdiens in ‘n multigodedom; tog tree ons nog dikwels 

op asof ons die staat se ondersteuning geniet en oor ‘n magsposisie beskik. (Van 

Rensburg 2002: 30) 

 

Hy gaan verder om die stadsjeug as anders te beskryf as die jeug in ander 

samelewingsektore. Hierdie werkende jongmense leef in ‘n ander wêreld as waaraan 

die kerk gewoond is om voor te preek. Hoewel geen syfers bekend is nie, word daar 

geskat dat minder as 10% van stedelike jongmense in tradisionele 

bedieningspatrone tuis voel. ‘n Verdere ± 40-50% dryf van kerk tot kerk en gemeente 

tot gemeente op soek na ‘iets’ – gewoonlik ‘n geestelike belewenis wat gepaardgaan 

met tuiskoms en egtheid. Die orige 50% is die hoëpriesters van die stadskultuur: die 

soms getatoeeerde, byna altyd seksueel aktiewe jongmense, wat soms dwelms 

gebruik en dikwels talle ringe en ander metaalversierings aan hulle liggame ronddra. 

Hulle het ‘n spons-spiritualiteit, saamgestel uit flenters van die bekende 

wêreldgodsdienste, afgerond met ‘n druppel of twee van hulle eie maaksels. 

Verdraagsaamheid, of eerder die gebrek daaraan, is die enigste saak waaroor hulle 

onverdraagsaam raak. Tog smag hulle na geestelike betekenis. (Van Rensburg 

2002:30) 

 

Barna sê dat die bedieningstrategieë wat tradisioneel gebruik is – selfs onder die 

Busters so onlangs soos die middel 90s nie vandag sal werk nie. Die huidige tiener 

populasie opereer met verskillende fundamentele veronderstellings oor die lewe. Die 

meganika van effektiewe bediening moet meer persoonlik wees, meer deurdag en 

meer van verhoudingsbou as ooit te vore. En so terloops, sê Barna, net wanneer jy 

dink jy het die probleem opgelos, doen jouself ‘n guns en moenie daarop vertrou nie.  

(Barna 2001:63) 

 

7. DIE POSTMODERNE UITDAGING 
 

Barna beskryf die postmoderne uitdaging as volg:  

 

Die postmoderne tyd is ‘n filosofie wat in opposisie staan tot die 

wetenskaplike rasionalisme van die moderne era. Moderniste glo 

dat ‘n persoon betekenis vind deur persoonlike groei en prestasie; 

die postmoderne mens is tevrede met die besef dat alles  

waardeloos en tevergeefs is omdat daar geen betekenis is om 

enigiets na te jaag nie en geen absolute waarheid is om te verstaan 

nie. Moderniste ag kennis en uitmuntendheid baie hoog; die 

postmoderne mens plaas sy / haar aandag op gemaklike oorlewing 

en selfbevrediging. Deur op die wetenskap staat te maak en ook 

ander middele, soek moderniste om die orde van realiteit te 

verstaan en om binne hierdie grense te opereer. Die postmoderne 

mens eis dat daar geen groot, finale ontwerp is nie, dat alles op 

verandering gebaseer is en daarom het mense nie nodig om die 

beperkings en grense te herken wat die wêreld van die moderniste 

omskrywe en beperk nie. 

Die wêreld van die postmoderne mens is ‘n wêreld wat 

gedesentraliseerd is. Daar is geen finale outoriteit buite jouself nie; 

morele anargie regeer die dag. Hoe kan ‘n wêreld oorleef in só ‘n 

staat van volhardende chaos en selfsugtigheid.  Moderniste 

redeneer dat daar rede en intellektuele eerlikheid moet wees deur 

reëls te skep vir ‘n skoon spel en om die potensiaal te fasiliteer vir 

‘n gesonde saambestaan. Die postmoderne mens draai na binne 

en stel voor dat die beste besluit gebaseer is op die menslike wil en 

emosie; outonome (selfstandige) mense sal doen wat die beste is 

en sal die growwe rante van hulle keuses uitwerk. (Barna 2001:94) 

 

Barna glo dat die sleutel tot lewensbegrip ondervinding en emosie is: die enigste 

universele realiteit wat nie ontken kan word nie is wat jy voel en ondervind. 

Teenstellings is ‘n natuurlike deel van die mens se bestaan en is daarom nie nodig 

om versoen/bevredig te word nie. 

 

Die denke van die postmoderne mens voeg nie waarde aan kennis 

vir sy eie saak nie: waarde word toegevoeg slegs wanneer die 

informasie prakties toegepas kan word en persoonlike waarde het. 

Beskaafdheid en respek vir ander is nie meer ‘n veronderstelling 

nie: in die postmoderne siening verdien iemand sy of haar 

kredietwaardigheid en respek dag vir dag, en min handhaaf die vlak 

van aanvaarding baie lank. Selfs die neiging van ‘n held is 

verouderd onder die postmoderne mens – ‘n insig wat help om te 

verduidelik waarom lojaliteit minimaal is, en waarom ster optreders 

(soos rock orkeste en filmsterre) net ‘n kortstondige tydperk van 

roem en beroemdheid het in hierdie dae. 

 

Gesprekvoering verteenwoordig die hoogtepunt van die post-

moderne ondervinding. Kommunikasie is die mees effektiewe met 

die postmoderne geslag wanneer dit opreg is: vanuit die hart, 

kwesbaar, opreg, oorspronklik. Die gebruik van stories is krities 

wanneer jy met die postmoderne mens praat vanweë die 

narratiewe – veral wanneer dit ‘n persoonlike belydenis of storie is – 

dit kan nie ontken word nie of filosofies weggeredeneer word nie. 

Hoe meer interaktief die kommunikasie, hoe meer effektief is dit 

geneig om te wees. Wysneusige, feitelike, liniêre lesings word 

beskou as die minste suksvol om die postmoderne mens se manier 

van dink te beïnvloed. Die doel van kommunikasie met die 

postmoderne mens is nie kennis, insig en ontdekking nie; dit is 

deelname, aanvaarding en ‘n gevoel van tuis wees. Dit behoort 

groter insig te bring aan die veranderende natuur van die altyd 

teenwoordige wêreld van plesier. Eerder as om die skare te 

voorsien van skoonheid, kreatiwiteit en self-verheldering of kennis, 

gaan postmoderne plesier alles oor ontvlugting, die afskiet van die 

aanvaarde norm en uitbuiting van bestaande tegnieke. 

 

In die postmoderne wêreld is spiritualiteit belangrik, maar hoogs 

persoonlik. Omdat postmoderne geloof gesentreer is om die 

persoon wat die geloof besit, nie die Wese in wie die geloof 

gebaseer is nie, word geloof verstaan as sinkreties (veelsydig) – dit 

is ‘n persoonlike aangename mengsel van watter spirituele 

elemente ookal bestaan in die wêreld, met die gevolg van ‘n 

eklektiese gebrou van gelowe en praktyke wat die individu help met 

sy of haar realiteit. Gerieflikheidshalwe, dat geloof ‘n naam kan hê 

bv. Christelik, maar dit is heel moontlik dat dit geen ooreenkoms het 

met die geloof wat suiwer of in die bedoelde vorm voorkom nie. 

 

Die suigkrag van die postmoderne tyd verduidelik baie van die 

teenstrydighede, inkonsekwendheid en veranderinge wat die laaste 

helfde van die Buster-generasie en die hele Mosaic-groep 

saambind. In der waarheid, die aanvaarding van suiwer 

postmoderne beginsels help ons om te verstaan waarom jong 

volwassenes so passievol kan wees oor die gedagte om geloof te 

hê, maar so ongeïnteresserd in die inhoud van geloof kan wees. 

 

Oorweeg die teenstrydighede tussen christenskap en die 

postmoderne tyd. Christenskap spoor mense aan om betekenis in 

die lewe te vind deur prakties God lief te hê en jou naaste lief te hê; 

die postmoderne tyd suggureer dat dit nie nodig is om enige 

betekenis te bereik nie, daarom word self-liefde ‘n aanvaarbare, 

primêre fokus. Waar christenskap die bestaan van morele 

absolutes erken, wat deur God bepaal is en deur die Bybel aan ons 

oorgedra word, verwag die postmoderne tyd van elke individu om te 

bepaal wat is reg en verkeerd vir hulleself, gegee die 

omstandighede, hulle gevoelens en ervarings vanuit die verlede. 

Een van die skrikwekkendste aspekte van die postmoderne tyd, 

vanuit ‘n christen se standpunt, is dat daar nie so ‘n ding is soos 

sonde, omdat sonde gedefinieer moet word deur morele 

onbeperktheid. In die postmoderne wêreld, kan jy foute maak en 

die wette nie gehoorsaam nie, maar jy pleeg nie sonde nie tensy jy 

kies om jou aksies as sondig te beskryf. Geen eksterne entiteit kan 

jou gedrag as sondig klassifiseer nie. Natuurlik, as daar nie iets is 

soos sonde nie, dan is daar ook nie die behoefte aan ‘n verlosser of 

aan verlossing nie. 

 

Christenskap erken die bestaan van een ware God, wat alles 

geskep het wat bestaan; Hy lewe vir ewig en is heilig, alwetend, 

almagtig en alomteenwoordig. Die postmoderne tyd moedig mense 

aan om self hulle verstaan van God te definieer, gebaseer op hulle 

ervaring en persepsie, sonder die beperking van wat die religieuse 

teks en tradisie aan die menslike verstand voorskryf. Vir die 

navolgers van Christus, is die sentrale episode van menslike 

geskiedenis die dood en die opstanding van Jesus, omdat dit 

mense die kans gee om met God te versoen en om ‘n ewige 

verhouding met Hom te hê. Die postmoderne tyd aanvaar die vorm 

van verlossing as geldig – saam met ‘n dosyn ander benaderings 

oor hoe om ewige uitkomste te benader. Christene plaas hulle 

geloof in God en die beginsels en leerstellings wat Hy deur die 

Bybel gee. Die postmoderne tyd vertrou liewer op hulleself as die 

uiterste bron van betekenis, doel en waarde. Omdat hulle vir die 

moment lewe, is daar min spanning oor die toekoms, die hele 

begrip van ewige verlossing is van min betekenis vir hulle. (Barna 

2001:94-97) 

 

Barna verwys na Colson wat die postmoderne filosofie beskryf as een wat in een 

woord opgesom kan word: ‘wat-ook-al’. Dit het die ‘mantra’ – slagspreuk geword van 

die opkomende geslag. Sonder enige insig in die uitdrukkinglose en gevaarlike 

filosofie wat hulle  onbewus aanvaar het, staar tieners ‘n vinnig veranderende wêreld 

in die gesig. ‘n Wêreld gelaai met ‘n siening wat hulle in die middelpunt plaas, wat 

hulle persoonlike ervaring verhef en wat emosie as die skeidsregter gebruik van 

ordentlikheid en regverdigheid, en wat historiese ervaring verwerp as irrelevant in 

vandag se wêreld. Die postmoderne tyd is die perfekte kompliment vir Mosaic denke. 

En dit sal uiteindelik die kapasiteit van Amerika ondermyn om ‘n baken te wees vir 

goedheid, geestesgesondheid, moraliteit en doelgerigte geloof. (Barna 2001:97) 

 

Barna gee die volgende raad oor gesprekvoering met postmoderne tieners: “As jy 

met tieners gesels, luister baie versigtig na die onderliggende basis van hulle idees, 

hulle drome en hulle reaksies tot geleenthede.” (Barna 2001:97)  

 

Die meeste tieners, het Barna gevind, het nie diep genoeg gedink oor die sake om 

uiteindelik die implikasies te verstaan van die stukkies van die postmoderne tyd wat 

hulle aanhang nie. Gebruik eerder ‘n dialogiese as ‘n  hoogsprakige benadering, en 

help hulle om hulle filosofie meer deeglik te ontgin. Die oomblik as jy hulle sienings 

slegsê as onbenullig, kortsigtig, onwaarskynlik, onverstaanbaar en ongegrond, sal jy 

hulle aandag verloor, asook hulle openheid. Hierdie is sake wat mense nie meer kies 

om oor te debatter nie; hulle sal dit bespreek, maar hulle sal nie betrokke raak by 

passievolle, selfondersoekende argumente oor sulke sake nie. (Barna 2001:95-97) 

 

7.1 Geloof en spiritualiteit 
 

Volgens Barna is geloof belangrik vir vandag se jongmense. Maar net soos wat 

Jakobus skryf dat om in God te glo nie genoeg is vir ‘n oorgawe nie – ‘selfs die 

duiwels glo ook en hulle sidder’ (Jak 2:19) – nog minder is die feit dat tieners 

spiritualiteit aangryp as ‘n rede vir feesviering en hoë verwagtings. Die meeste 

tieners dink aan hulleself as christene. Vir meer as ‘n dekade, afgesien van hulle 

gelowe en hulle kerkbywoning, het meer as vier uit vyf hulle geloofbetrokkenheid 

beskryf as christelik. Tans beskryf 86 persent hulleself as ‘n christen. (Barna 2001: 

119) 

 

7.2 Wat maak ‘n kerk aantreklik? 
 

Hierdie is ‘n belangrike vraag vir ons in Suid-Afrika vandag, as ons ons gaan instem 

om vir die postmoderne kind van enige geloofsbetekenis te wees. 

 

Die belangrikheid van die kerklike lewe in die geestelike ontwikkeling van mense kan 

nie oor beklemtoon word nie – en nog minder moet dit geminimaliseer word. Maar 

ons weet ook dat tieners nog in ‘n geestelike ontwikkelingsfase is. Hulle woon kerk 

by weens verskeie redes – en daardie ondervindings sal hulle begeertes en 

 63

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



verwagtings vorm ten opsigte van die kerklike lewe soos hulle ouer word.  (Barna 

2001:138) 

 

In Barna se navorsing is tieners gevra om hulle te verbeel dat hulle so pas na ‘n 

ander provinsie verhuis het en besluit het om ‘n kerk te soek wat hulle wil bywoon. 

Die antwoorde verskil ver en wyd. Die mees algemene antwoord, wat deur ‘n derde 

van die groep genoem is, was dat hulle ‘n kerk wil hê waar die houding en die gedrag 

van die mense positief, verwelkomend en besonders modern is. Die belangrikheid 

van die algemene gevoel van die kerkomgewing – die bedienings-atmosfeer – is 

genoem deur een uit elke sewe tieners. In die geheel gesien, het amper die helfde 

van die respondante ‘n sekere dimensie van die bedienings-atmosfeer genoem wat 

as die mees kritieke element van hulle keuse beskou is. Derde hoogste op hulle lys 

was hoë kwaliteit lering en prediking. Ander begeerlike kerk eienskappe wat deur 5% 

tot 10% van die tieners genoem is, sluit die karakter en die kwaliteite van die pastor 

in; die tipe en kwaliteit van die musiek; die kwaliteit van die kerkprogramme, veral die 

jeugbediening; en die grootte van die kerk. (Barna 2001:138,139) 

 

Van Rensburg (Van Rensburg 2002:23-25) beskryf sewe aanwysers wat moontlik 

kan help in ‘n bediening aan die stadsjeug:  

 

1. Dis ‘n kruiskulturele sendingbediening aan ‘n generasie wat heel anders 

kommunikeer. Hulle kommunikeer digital en visueel. Die advertensiemedia wat 

gebruik word om jongmense te bereik, is van die hoogste gehalte. Hulle word 

aangespreek deur ‘n handelsmerk. Die kerk bly in baie opsigte agter wat hierdie 

kommunikasie betref. Sommige gemeentes belê ten duurste in videodataprojektors 

en rekenaartegnologie, en dink dat die soeke na kommunikasie met die jeug 

afgehandel is. Die meeste gemeentes het egter nog baie min gedoen om die visuele 

kommunikasie moontlikhede wat die media bied, te benut. As ons ernstig is om die 

Woord aan die stadsjeug te kommunikeer, sal ons dit in hulle visuele, vinnig 

bewegende en voortdurend veranderende taal moet doen. 

 

2. Eerlikheid en kwesbaarheid, wat lei tot die erkenning van ons eie swakheid. Hier 

gaan dit spesifiek oor die kommunikasie inhoud. Die jongmens sê: ‘As dit wat julle sê 

rêrig so belangrik is, hoekom sê julle dit so sleg?’ Dit gaan oor die inhoud en ons 

verkondig niks anders as Christus, die Gekruisigde nie. Om hierdie inhoud hoorbaar 

oor te dra, vra dat ons sal eerlik wees oor ons onvermoë. Dit vra ook die vermoë om 

onsself kwesbaar te stel deur ons swakhede en mislukkings te erken. Jong 

volwassenes weet ons is nie volmaak nie, en hulle is ook nie ongemaklik daarmee as 

ons ons onvolmaaktheid bely nie. Inteendeel, dit gee hulle toestemming om hulleself 

te wees en hulle eie gebrokenheid te erken. Jongmense deins weg van mense wat 

voorgee dat hulle die wêreld onder beheer het.  

 

3. Derdens sê hy dat die jeug vra na verhoudingsgebaseerde outoriteit. Met ander 

woorde, leierskap wat nie staat maak op titel, posisie of opleiding nie. Leierskap raak 

al hoe belangriker. Die genererasie verkies los, plat strukture en 

besluitnemingsprosesse. Die kerkraad met sy kommissies en drie-maande –

besluitnemingssiklus is ‘n dinosourus in ‘n wereld van kitsinligting en uurlike 

skommelings. In so ‘n losse struktuur word leierskap ononderhandelbaar. Maar die 

leierskap word gebaseer net op die verhouding wat die leier met die groep het. Enige 

leierskap wat outoriteit wil toe-eien of besluite op eie gewin wil baseer, word baie 

vinnig teengestaan. In ons konteks is ‘n leier iemand met integriteit en ‘n verhouding 

met Jesus Christus wat sigbaar sy of haar lewe deursuur, asook iemand wat spanne 

vir bedienings kan bou en hulle vrylaat om die bedienings te ontwikkel.  

 

4. Vierdens sê hy dat nuwe uitdrukkings van spiritualiteit benodig word, byvoorbeeld 

in die kunste en deur geestelike dissiplines. Om die jeug op hierdie nuwe manier te 

bereik is byvoorbeeld ‘n kunste bediening ook nodig. Hierdie bediening word soms in 

eredienste en by ander geleenthede benut, maar bestaan meestal onafhanklik, as ‘n 

geleentheid waar kunstenaars en ander hulle belewenis van die Here in hulle kuns 

uitdruk. Poësie aande, kuns- en foto-uitstallings en ‘n twee-meter-totempaal waarop 

mense se belewenis van God uitgebeeld word, is maar enkele maniere waarop 

spiritualiteit by kunsgroepe uitgedruk kan word. Hiermee saam het jongmense ‘n 

geweldige honger en soeke na die mistieke sy van die Christelike geloof. Hulle wil 

opgelei word om die geloofsuitdagings van hulle tyd te kan aanvaar. 

 

5. Vyfdens sê hy: Radikale, geleefde dissipelskap wat sigbaar word in 

diensknegaktiwiteite is nodig. Jongmense het baie min geduld vir Christenskap wat 

by praat bly. Die kerk van die toekoms sal al minder bepaalde amptenare hê en al 

meer mense wat Christus leef, praat en sigbaar maak op verskillende lewensterreine. 

Dit beteken dat dit ‘n prioriteit sal wees om vir jongmense die geloofspraksis aan te 

leer. As die lidmate van so ‘n kerk vrygemaak gaan word om binne hulle terrein van 

gawes en passie te bedien, vra dit volwasse gelowiges wat die DNA van die 

koninkryk in hulle ronddra. 

6. Sesdens word gepraat van ‘n plek van emosionele genesing vir jongmense en 

leiers met ‘n gebroke verlede. Baie jongmense van hierdie generasie kom uit 

gebroke huise of het afwesige ouers. Hulle dra baie pyn uit die verlede met hulle 

saam. Sommige van hulle is op 24 al ‘n tweede keer getroud! ‘n Hele paar meisies 

het al aborsies gehad, en die meeste van die groep het op een of ander manier 

seergekry in die kerk. Al hierdie jongmense is op soek na ‘n tuiste, ‘n plek waar hulle 

kan ontspan en begin om hulle verlede te verwerk. 

 

7. Laastens sê hy: Losgemaak van spesifieke lojaliteite; denominasies sal ‘n al 

kleiner rol speel. Ouer mense kry dit nog nie reg om die werklikheid van ‘n toekoms 

sonder lojaliteite te verstaan nie. Die radikaal nuwe werklikheid is dat jongmense na 

belydenisaflegging – en al meer voor dit nog – kies in watter gemeente of 

denominasie hulle wil wees. Hulle gaan waar hulle behoeftes aangespreek word. 

Voor ons te veroordelend hieroor raak, moet ons onthou dat hierdie behoeftes insluit 

om ‘n daadwerklike bydrae in die koninkryk te maak. Ons wil lidmate so graag in ons 

gemeentes betrokke kry; tog is gemeentes eintlik totaal onvoorberei om lidmate te 

akkomodeer wat wil betrokke wees, maar buite die eng band van die kerkraad en 

enkele bedienings. Hierdie jongmense skakel in by plaaslike gemeentes van watter 

denominasie ook al waar hulle bedien word en ‘n bydrae kan lewer. 

 

Die kerk staan voor ‘n groot uitdaging. Ons het nodig om op nuwe maniere te dink, 

en telkens koersaanpassings te maak. Van Rensburg sluit die artikel af met: “….ek 

sal dankbaar wees as hierdie artikels kan bydra tot ‘n gesprek in die kerk oor die 

generasie wat al meer uit ons kerke verdwyn.” (Van Rensburg 2002:25) 

 
 
8. DIE POSTMODERNE TYD 
 

Kom ons gaan kyk na wat beskryf word as die postmoderne tyd.   

 

Die EEIII Dosente Handleiding is ook uitgesproke oor die postmoderne kultuur. 

 

In voorbereiding om kinders van ouderdomme 9-11 jaar te leer, 

moet in gedagte gehou word dat kinders in sommige kulture 

vandag toenemend beïnvloed word deur ‘n sogenaamde 

postmoderne lewensbeskouing wat hulle leer om op alternatiewe 

wyses oor waarheid en werklikheid te dink. Hierdie beskouing 

aanvaar nie objektiewe en absolute standaarde vir waarheid of 

reg of verkeerd nie en bevorder akkommodering van ‘n 

pluralisme van waardes en godsdienstige beskouings. Dit het 

ook min respek vir tradisionele waardes van ‘n gesin, kerk en 

sosiale strukture. 

 

‘n Tweede eienskap van postmoderne kultuur is die van 

Skrifinterpretasie, nl. dat die Bybel nie God se woord ‘aan’ ons en 

‘vir’ ons is nie, dat dit nie eintlik iets in en op sigself kan sê nie en 

dat ons nooit werklik uit die geskrewe teks die boodskap van die 

Bybel kan bepaal nie. 

 

‘n Derde eienskap van ‘n postmoderne samelewing wat die 

gesindhede en waardes van kinders beïnvloed, is die 

sekularisering van die samelewing. Die begrip van sonde en die 

behoefte aan verlossing is besig om onbekend te raak. Baie 

kerke leer en preek ook nie meer die suiwer evangelie-boodskap 

nie terwyl sekulêre filosofieë en wêreldbeskouings toenemend 

invloedryk word. (EE III SA 2002:xii) 

 

 

Michael Horton (Sweet 2003:105) sê ons persepsie van die postmoderne tyd verskil: 

“Vir ‘n argitek, ‘n beeldhouer, ‘n verwer of ‘n romanskrywer kan dit die reaksie wees 

teen die internasionale style en hoogs moderne kuns en kultuur; vir die politieke 

teoretikuste, is dit die einde van utopiese ideologieë; vir die filosofieë is dit ‘n oorgang 

van die Cartesiaanse fundering; en vir die ekonome, die verskuiwing van ‘n 

industriële na ‘n informasie ekonomie in die kapitalistiese globale fase. Heel dikwels 

is die postmoderne tyd eenvoudig ‘n kode woord vir iets nuuts, ‘n veronderstelde 

breuk met die verlede (modernisme) en die aanbreek van ‘n radikale nuwe era.” 

(Sweet 2003: 106) 

 

Horton sê verder dat die postmoderne tyd in die algemene sin niks meer is as die 

triomf van ‘n populêre kultuur, met sy obsessies met tegnologie, massa 

kommunikasie, massa bemarking, die terapeutiese oriëntasie en verbruiksartikels is 

nie. Brian McLaren maak hier ‘n kant aantekening en sê: Dit is waardevol om te 

onderskei tussen die postmoderne tyd as ‘n filosofie en die postmoderne tyd as ‘n 

kulturele ervaring.’ (Sweet 2003:108) 

Dit is dan ook Sweet wat uitgesproke raak oor die feit dat die waarheid nie verander 

nie (Skrifwaarheid) maar dat die kultuur verander het. Ons kom later by Sweet se 

interpretasie. 

 

Horton sê:  

 

‘Die postmoderne tyd – of wat jy die kort tydperk in die geskiedenis 

ookal wil noem – is die kultuur waarin ‘Sesame Street’ beskou word 

as opvoedkundig; ‘sexy’ is die aanvaarde term vir alles van jeans 

tot ‘n doktorale tesis; om na ‘sitcoms’ te sit en kyk om die etenstafel 

word beskryf as familietyd; aborsie word beskou as ‘n keuse; flieks 

verkoop produkte; en ‘n aanval / stormloop van beelde en 

geselekteerde klanke vir vermaak en vir kommersiële waardes 

word nuus genoem. Hierdie algemene trant in die kultuur verander 

in ‘hipper-than-thou’ klubs wat deurgaan as jeugbediening; 

informele gesels gaan deur as preke; en astrante, onbeskaamde 

bemarking gaan deur as evangelisasie, waar besigheid gelyk is aan 

heilig, en verklarende prediking word beskou as te intelektueel. 

Hierdie neiging word bespeur veral in huise waar die dissiplinêre 

gewoontes in beide die huislike kultuur en die instruksie in die 

christelike geloof en praktyk, plek maak vir ‘n bietjie bemarking en 

kerke wat teaters word van die absurde. (Sweet 2003:109) 

 

‘By the age of five, the leading edge of the Boomers had never 

seen television. But by the time a Buster hit five, he or she had 

already watched more than 5,000 hours of television. Sesame 

Street appeared to justify allowing a four- or five-year-old to sit 

transfixed in front of a television screen for unnatural times. ‘For 

many Xers’ writes Karen Ritchie, ‘television was their baby-sitter, 

their entertainment, their teacher and their night-light.’ 

(Celek&Dieter 1996:62) 

 

Postmodernism has been described as a room without walls, floor, and ceiling. 

(Celek&Dieter 1996:50) 

Horton gaan verder onder die opskrif Fatalisme of Reformasie om te sê dat selfs ‘n 

vals appél tot die feit dat ons die ‘postmoderne era’ beleef, dikwels voldoende is om 

ons te laat glo dat ons waardeloos is. (Sweet 2003:111) 

 

In die moderne tyd oorweldig die sielkundige kategorieë die belydenis kategorieë; 

bestuurdersmodelle van bediening oortref die pastorale; kategorieë van verbruik, 

soms brutaal en ander tye indirek, regeer oor ‘n meer dissipelskap-geörienteerde 

paradigma. Verder, word bedienaars aanhoudend gesê om die mantra van besigheid 

te herhaal, dat hulle markgedrewe moet wees eerder as produkgedrewe. Die 

pragmatiese neem voorkeur oor die doelbewuste, outonomiteit oor outoriteit, die 

individu oor die gemeenskap, en die nuwe en die verbeterde oor wat reeds ervaar en 

beleef is. (Sweet 2003:111) 

 

Dit is nie soseer die moderne versus die postmoderne nie, maar die voorwaardelike 

oorgawe aan pop kultuur wat John Seebrook identifiseer as ‘die kultuur van 

bemarking en die bemarking van kultuur.’ Evangeliste wat behep is met 

familiewaardes in ‘n vae morele verband, weerkaats die teenoorgestelde waardes in 

die uitoefening van hulle geloof. Soos wat gespesialiseerde of teiken bemarking 

generasies uit mekaar laat spat, so neem vermaak ons kategese oor, en die 

aantreklikheid van die kliënt, verdring die gemeenskap van heiliges reg oor alle 

plekke en alle tye. En hy verwys hier slegs na die jeug! (Sweet: 2003:111) 

 

C. Peter Wagner sê: ‘Tradisionele kerkmodelle werk nie meer in ons vinnig 

veranderende wêreld nie!’. (Sweet 2003:112) 

 

In die laaste hoofstuk van Sweet se Emerging Culture (Sweet 2003:236) skryf Erwin 

Raphael McManus, die leraar van die Mosaic gemeente in Los Angelos: Kultuur is 

oor die algemeen hoe mense sosialiseer, hoe ons saam groepeer of meer korrek, 

wat ons bymekaar hou. Wanneer ons ‘n kultuur probeer verstaan, dan kyk ons 

gereeld na wat geglo word; die praktyk en waardes.  Kulture beeld hulleself uit in so 

‘n wye reeks aspekte soos ons siening van die wêreld tot by ons musieksmaak. So 

gesien, is religie en dans, filosofie en kuns natuurlike en insiggewende uitdrukkings 

van kultuur. Maar net soos die natuur deur tegnologie vervang is, so is kultuur 

vervang deur verandering. Om van kultuur te praat, moet ons beweeg van praat oor 

wie ons is tot wie ons wil wees. Die klassieke siening van kultuur soos meer 

algemeen verstaan word, is nie meer ‘n effektiewe struktuur waarmee die kerk die 

 69

UUnniivveerrssiittyy  ooff  PPrreettoorriiaa  eettdd  ––  SStteeyynn,,  CC  JJ    ((22000055))  



uitdaging moet aanpak nie. Die siening dat kultuur staties, onveranderend of selfs 

permanent is, is onvoldoende en selfs ongeldig. 

 

McManus gebruik die beeld van ‘n rivier en emmer (Sweet 2003:237,238) om die 

kerk en die kultuur mee te verduidelik. Ons kan ons fout soveel makliker raaksien as 

ons die beeld verstaan. Hy vertel: 

 

Het jy al ooit op ‘n rots in die middel van ‘n rivier gestaan en die 

geraas van die water gehoor, en die water gesien en die gevoel 

van krag van die malende water reg rondom jou beleef? Verbeel 

jou jy besluit om ‘n emmer te neem en dit vinnig in die rivier in te 

druk om dit vol te maak; nie met water nie maar met die 

stroomversnellings (rapids). 

 

Jy het ‘n eindelose stroom van rasende water waarvan jy kan skep. 

Maar, elke keer wanneer jy probeer om hierdie verbasende 

dinamiek vas te vang - maak nie saak hoe vinnig jy die emmer in 

die water druk nie, of hoe gedetermineerd jy is nie - as jy in die 

emmer kyk vind jy nog steeds net stil water. Jou mislukking is 

genoeg om jou mal te maak en almal wat jou pogings sou probeer 

verstaan sal dink jy is mal. 

 

Is dit enigsins verskillend wanneer ons van onsself praat buite die 

kultuur of die kerk probeer losmaak van die kultuur?  Is dit moontlik 

dat wat ons probeer vang die rivier se beweging is, maar wat ons 

eintlik in die hande kry is die stil water.  

 

In die vorige generasies het die rivier stadig gevloei. Wat ons toe in 

ons emmer gesien het het baie gelyk soos wat daar in die rivier 

was. Maar, alhoewel hulle dieselfde gelyk het, was hulle nooit 

dieselfde nie. Die vinnige pas van kulturele verandering, die nuwe 

vloeibaarheid waarin ons lewe, en die ontstaan van nuwe 

spannings en die eindelose variasie van die menslike verstaan 

maak die onderskeid tussen die kerk en die kultuur onmoontlik om 

te ignoreer. 

Ons onvermoë om te onderskei tussen die water in die emmer en 

die stroomversnellings is moontlik een rede waarom ons soms so 

ondergeskik is om enige impak op die kultuur te maak wat ons 

probeer betrek. Wanneer die kerk sy rol as instansie so ernstig 

opneem dat hy oorgegee is om sy lidmate te beskerm teen ‘n 

opkomende kultuur, verminder die kerk sy impak tot ‘n druppel in 

die emmer. Dit is tragies genoeg wanneer die kerk sy plek by die 

gevaarlike strominge opgee vir ‘n veilige plek in die emmer. Dit is 

verder meer verwarrend wanneer die strukture van die kerk eintlik 

die emmers word waardeur isolasie geregverdig word.  

 

Die kerk word nie geroep om ‘n emmer te wees wat water van die 

stroomversnelling red nie. Nog minder is die kerk veronderstel om 

die stil water te wees binne in die emmer. Die bedoeling van die 

kerk is om altyd ‘n verwikkelde deel van die rivier te wees en om die 

beste te wees te midde van die stroomversnellings. 

 

Hoe veilig die stil water in die emmer ookal mag voorkom, mag ons 

nooit vergeet dat die water wat in die emmer gelaat word stagnant, 

muf en bitter word. Kerkgroei is meer as net om ons emmers vol te 

maak, en om dan groter emmers te kry sodat ons meer water kan 

spaar. Die realiteit is dat die oomblik wanneer ons die rivier verlaat, 

en stabiliteit wen, verloor ons ons  beweging. Skeiding beteken vir 

ons verseker isolasie. Ons moet weier om die emmers te word en 

volhard om in die rivier te bly. 

 

Die gemeente Mosaic wat McManus bedien se vierde leuse is: ‘die relevansie tot 

kultuur is nie opsioneel nie’. “Ons vind hierdie uitdruklike stelling noodsaaklik vir die 

gemeente se gesondheid gesien in die lig dat mense dikwels wens om in ‘n 

ondervinding wat alreeds gelewe is te lewe. Kontemporêre kerke is gewoonlik ‘n 

refleksie van die 70s en 80s wat ons daaraan herinner dat die meeste van ons die 

verlede met die teenwoordige deurmekaar maak. Soos manna uit die hemel, moet 

ons geloofsuitdrukkings vars wees en lewe-gewend. Selfs die brood uit die hemel het 

‘n vervaldatum. Baie van ons geloofsuitdrukkings is buite bereik, nie omdat hulle 

antiek is nie maar omdat hulle verouderd is.” (Sweet 2003:239) 

 

8.1 ‘n Moderne vergelyking van die postmoderne tyd. 

Andy Crouch skryf oor ‘Die lewe na die postmoderne tyd’ (Sweet 2003:63) en sê dat 

dit eenvoudig nie waar is dat ons huidige kultuur op een of ander manier moderniteit 

agtergelaat het nie. Hy vergelyk die ‘Kenedy Space Center’ sowel as die ‘Vehicle 

Assembly Building’ - wat grootte en interresantheid betref - met die ‘Mall of America’. 

Hy sê die verskille is treffend. Die ‘Vehicle Assembly Building’ is die uitdrukking van 

een geweldige kollektiewe poging, ‘n massiewe gekoördineerde poging met ‘n 

geïntegreerde doel. Die ‘Mall of America’ aan die ander kant is ‘n verwarrende 

baksteen opset van winkels, restourante, binnenshuise tema-parke en ‘n ‘roller 

coaster’ baan. Selfs die manier waarop sy volume versprei is – horisontaal en 

uitgesprei, eerder as vertikaal en kompak; dosyne ingange eerder as ‘n paar groot 

deure – veronderstel iets lukraaks voor. By die ‘Vehicle Assembly Building’ is daar 

slegs een ding wat saakmaak: ‘n veilige missie die ruimte in. By die ‘Mall of America’ 

kan jy jou plesier kies! Pakke, seilskoene, onderklere en Lego’s. Vyf honderd en 

twintig winkels wag om jou te bedien. Die ‘Vehicle Assembly Building’ oorweldig jou 

met een groot doel; die ‘Mall of America” oorweldig jou met sy kakofonie van keuses. 

 

Hy gaan verder: “Miskien is die beste manier om hierdie strikvraag op te los as ons 

kan sien dat die postmoderne tyd nie ‘n vertrek weg van modernisme is nie, maar ‘n 

ontwikkeling van binne-uit. En die postmoderne tyd – die kulturele fenomeen - word 

baie netjies opgesom as die uitwerking (in beide filosofie as in lewensstyl) van die 

verbruikers ekonomie wat moderniteit moontlik gemaak het, net soos die 

postmoderne tyd – die intellektuele fenomeen – die intensifisering en voltooiing is 

van ‘n moderne projek wat honderde jare gelede begin is. Die postmoderne tyd is, 

om die waarheid te sê, die produk van voorspoed. Dit is die wyse waarop moderniteit 

– waarvan die infrastruktuur nog steeds opereer omdat dit die grootste 

produktiwiteits-masjien is wat wat nog ooit geskep is - sy kontant uitgee. Die 

postmoderne generasie lewe op rykdom as gevolg van die geskiedenis; die surplus 

van ‘n eeu van moderne gedissiplineeerde pogings om die menslike kondisie te 

verbeter. Hulle is soortgelyk aan ‘n erfgenaam met ‘n geweldige fortuin  (om dit so te 

stel) - hulle het nie meer nodig om te werk vir ‘n lewe nie. (Sweet 2003:71) 

 

Wie is die voorlopers van die postmoderne tyd? Tienderjariges en jong volwassenes 

– presies hulle wat te midde van oneweredigheid lewe op die surplus van hulle ouers 

se geswoeg in die maag van die moderne masjien. En op wie is die postmoderne tyd 

die minste van toepassing? Enigeen wat werk soek. (Sweet 2000:72) 

Volgens Crouch (Sweet 2003:72) is die postmoderne tyd beslis die resultaat van 

voorspoed, maar dit is ook die produk van moderniteit se teleurstelling met die 

grootste beloftes.  In hierdie opsig is die postmoderne profete korrek. Die ruimte 

program en die ander moderne ondernemings het nie die verwagte ‘kennis en vrede’ 

gebring waarvan Kennedy gepraat het nie. Ver daarvan. Maar dit het voorspoed 

gebring, en dit wat geld kan koop het die leemte gevul.  

 

Dit is ook nie moeilik om die twee basiese kerkbewegings van die 20ste eeu in 

hierdie beskrywing te plaas nie. Die konfensionele Protestantisme is die ‘Vehicle 

Assembly Building’ – ‘n massiewe, geïntegreerde, bevel en beheer struktuur wie se 

grootste beloftes nou vaagweg ‘n verleentheid is, maar wat vandag nog die grootste 

aandeel beheer van hulpbronne en produksiekapasiteit. Daardie beweging het die 

lojaliteit van ‘n groot persentasie van die Amerikaanse populasie in die 50s en 60s 

getrek, en dit het hulle kultuur beïnvloed met sekere basiese christelike taal en 

beginsels wat selfs vandag wyer uitkring. Daarteenoor is die megakerk-beweging die 

‘Mall of Amerika’ – ‘n horisontale, voorkeur-gedrewe baksteengebou waarin 

verbruikers se keuses versigtig gekultiveer en bevredig word deur ‘n swerm versigtig 

uitgesoekte praktyke (klein groepe, spesiale aanbiddings dienste en ander 

aanbiedings). Net soos wat die groot getal van sy lede een generasie is, of 

verwyderd is van denominasies, is die megakerk tog afhanklik van denominasies, 

net soos die postmoderne tyd afhanklik is van  modernisme: dit tap die denominasies 

se latente surplus van religieuse instruksie en kultuur, terwyl hulle ook kapitaliseer op 

‘n breë vlak van ontnugtering met daardie instansies. Soos die ‘Mall of America’ of 

enige postmoderne omgewing van verkope en  onthaal, genereer die megakerk 

ekonomieë op kleiner skaal deur baie klein dinge onder een dak goed te doen. 

(Sweet 2003:73) 

 

McLaren stel die saak dat nie almal wat probeer oorleef, almal megakerke is nie. 

(Sweet 2003:73)  

 

 

 

8.2 Die postmoderne tyd volgens Leonard Sweet 
 

Prof. Leonard Sweet het lesings in Suid-Afrika aangebied in September 2004 en hy 

het hierdie geweldige aksentverandering vir ons baie duidelik kom uitspel. Dat die 

kerk agter is en dat die Protestante kerke nie kan hoop op oorlewing as hulle 

aangaan soos hulle tans aangaan nie, het hy baie sterk uitgespreek. 

 

Hy sê: Ons moet ware dissipels wees. Daar word 269 keer na dissipel verwys in die 

Nuwe Testament. Die essensie van dissipelskap is om student te wees. Word ‘n 

lewenslange groeier! Word ‘n lewenslange leerder van Jesus. 

 

Leonard sê dat die kind se brein anders bedraad (wired) is as myne. Ons wil hulle 

brein oorbedraad (rewire) om ‘n boek persoon te word. Dit is die grootste rede vir 

negatiwiteit in die proses om te verstaan. 

 

Ons verloor die jeug vir die kultuur! Hulle wil niks te doen hê met die kerk in die 

huidige vorm nie! 

 

Wat behels tradisionele aanbidding?  Alles is voorspelbaar. Orrel musiek, goeie 

boodskap, ‘n onttrekking uit die wêreld en orde. Hedendaagse aanbidding 

daarteenoor is onvoorspelbaar. 

 

As iemand deur die ‘wired’ kultuur gevorm is, is enigiets ‘n skok. Dit moet alles 

volgens ‘n sekere orde wees. Moderne aanbidding is nuut: liedere word vir God 

gesing. Tradisionele aanbidding sing liedere oor God! 

 

Hy sê dat kontemporêre aanbidding spontaan, misterieus, energiek en vry is. Dit 

beteken ook dat die aanbidders tot op die minuut sal aanhou sing en dan oorgaan na 

die volgende aspek: konstante beweging; ‘n hoë vlak van deelname; multisensoriese 

deelname. Alles gaan oor ervaring. 

 

Ons gaan nou meer spesifiek in sy skrywe sy insig en benadering probeer verstaan. 

 

Leonard Sweet (Sweet 1999:20,21) hou vol dat ons geroep is om ‘in die wêreld’ te 

lewe sonder om ‘van die wêreld’ te lewe; of om onsself ‘uit-die-wêreld’ te verwyder. 

(Joh 17) Vervang die woord ‘water’ met wêreld en ‘boot’ vir ‘kerk’. Die boot behoort 

‘in’ die water. Wanneer die boot egter te veel water inkry sink dit vinnig en word dit 

‘van’ die water. Maar die skip se lugdigtheid kan dit ook verhef tot ‘uit die water’; so is 

die kerk – soos ‘n lugkussingboot (hovercraft), trots verhef bo die realiteite waarin 

ons die missie van God moet uitlewe. 

Die valsheid van afbakening is dat dit Jesus ‘n Redder maak vanuit (from) die wêreld 

en nie Redder van (of) die wêreld nie. ‘Gated churches’ – Kerke met hekke - is 

ontwerp om mense in te hou en die realiteit buite. Verdeling en betrokkenheid gaan 

saam. Die beste manier om die beginsels en die krag van die postmoderne kultuur te 

ontlont is nie om daarvan weg te vlug nie, maar om die taal te leer, die media te 

bemeester en betrokke te raak op ‘n hoër vlak. (Sweet 1999 :21) 

 

Sweet verwys in elke hoofstuk van sy boek na ‘n ‘dubbele ring’. Een van die 

eienskappe van die postmoderne kultuur is dat teenoorgestelde dinge op dieselfde 

tyd gebeur, sonder dat dit teenstrydig is. Enigeen wat nie voel dat hy/sy in twee 

teenstrydige rigtings getrek word nie, verstaan nie die postmoderne tyd nie. Waar die 

moderne tydperk hoofsaaklik ‘dit-of-dat’ was, is die postmoderne wêreld ‘en-ook’. 

Hierdie is ‘n in-jou-gesig-gemeenskap. Dit is ‘n kom-net-uit-my-gesig-gemeenskap. 

Dit is ‘n kultuur waar jy wil hê dit moet ophou en jy wil hê dit moet aangaan. Dit is ‘n 

kultuur van uitplaas en verplaas, aanstelling en werkloosheid, hoë vet en lae vet, 

geen vet en nagemaakte vet. (Sweet 2003:27) 

 

Hy gaan verder om te bevestig dat daar vanuit die postmoderne tydvak gepraat word 

van tegnologie. Tegnologie word gevorm en verander deur ‘n hele klomp faktore. 

Vanweë die sosiale konstruksie van tegnologie, moet ons eintlik praat van tegno-

kultuur, en nie kultuur nie. Tegnologie is verder vooruit as selfs kultuur. Dit deurdring 

ons as mense. Ons is tegnologie. Ons is nie meer natuur nie. Ons verhouding met 

tegnologie, van antibiotika tot ortodontis tot prostese tot atletiek, is so intiem dat dit 

moeilik is om te sê waar ons begin en waar tegnologie eindig. Niemand kan 

tegnologie vryspring nie. (Sweet 1999:29) 

 

Die ironie van die kerk se respons tot postmoderne tegnologie is dat christene aan 

die boekrol gewoond was en dus die kodeks gevrees het. Toe vrees die kerk die 

gedrukte bladsy en hou die kodeks vas. Nou opponeer ons die skerm (‘n 

opgedateerde boekrol) en klou ons aan die bladsy (die opgedateerde kodeks.)  

(Sweet 1999:31,32) 

 

Die saak vandag is nie ‘of’ die Evangelie opgeneem sal word in die kultuur van die 

elektroniese tydperk nie, maar ‘hoe’; nie ‘of’ ons sosiale konteks die ervaring van die 

Evangelie vorm nie, maar ‘hoe’. Die moderne wêreld het ons teks-geleerd gemaak, 

met die boek ons primêre ikoon. Die postmoderne wêreld verwag van ons om lig-

geleerd te wees, met die skerm ons hoof ikoon.  (Sweet 1999:32) 

As die tegnologie wat die Protestante Reformasie aangevuur het die drukpers was, 

en die produk die ‘boek’ was, dan is die tegnologie wat die Postmoderne Reformasie 

aanvuur die mikroprosesseerder, en die produk is ‘die Net’. Wanneer ‘n kerk uitgaan 

om ‘n Web-werf bediening te konstrueer, dan is dit eintlik besig om ‘n postmoderne 

katedraal te bou. As katedrale hemel en aarde verbind, dan is die postmoderne 

katedraal die Web. (Sweet 1999:32) 

 

Digitale tegnologie verdeel christene op wyses wat nog nie ten volle waardeer is nie. 

Die mees basiese sosiale verdeling is ekonomie en tegnologie: die wat het en die-

wat nie-het-nie, in die ekonomiese wêreld. In die wêreld van die tegnologie is dit die-

wat-het, en die wat-nie-wil-hê-nie; hier is die saak nie geld nie. Die saak is slegs dat 

ouer generasies geen plek vir tegnologie sien nie, terwyl jonger generasies – wat 

blykbaar die ‘Net-Gens’ genoem word – hulle nie kan indink om daarsonder te lewe 

nie. (Sweet 1999:32) 

 

Chaos is die woord van die 21ste eeu. Dit word geassosieer met water. Dit het tyd 

geword dat die kerk nat word! Om die waarheid te sê, as die kerk wil oorleef, is dit 

noodsaaklik dat dit nat word op maniere waarvan tot nou toe nog nie eers gedroom is 

nie. Dit is slegs water wat mense se ewige dors les. In die Hebreeuse Skriftuur, en in 

baie ander kulture, is water die simbool van chaos. En tog beskryf al die tradisies wat 

Jesus met water verbind dit op ‘n positiewe wyse. (Sweet 1999:72) 

 

Die sentrale misterie van die Evangelie is die noodsaak van water en die noodsaak 

van chaos. Dit is die simbool van die fontein:  

Ons verander altyd.  

Ons is altyd dieselfde. 

Ons is die chaos kerk van Jesus Christus. 

Ons is altyd in beweging, oppad na êrens.  

Ons is altyd in rus, oppad na nêrens. 

Ons is die chaos kerk van Jesus Christus.  

(Sweet 1999:72) 

 

Beide kontinuiteit en verandering is noodsaaklik vir ‘n instansie. Hoe kan die kerk 

kontinuiteit uitdruk deur verandering? Hoe kan die kerk die golf van verandering vang 

sonder om die gety van kontinuiteit te verlaat? 

Die evangelie is die ‘lewende water’. Jesus vertel dit vir die Samaritaanse vrou. 

Water vul enige houer sonder om die vorm van enigeen te behou. Die houer maak 

nie saak nie. Die inhoud bly dieselfde, die houers verander. Om 21ste eeu se houers 

te gebruik is niks anders as die eertse eeu se imperatiewe nie. (Sweet 1999:72) 

 

Jesus sê vir ons wat ons behoort te doen: ‘Gaan uit, die hele wêreld in, en verkondig 

die evangelie aan die hele mensdom.’ (Mark 16:15) Hy sê nie hoe dit gedoen moet 

word nie. Die ‘hoe’ van bediening het verander. Die ‘wat’ van bediening het dieselfde 

gebly. In die verlede is studente geleer om kategoriëe skoon en waterdig te hou. Ons 

is geleer om versigtig te wees om nie ons insig ‘af te water’ nie. Die basis waarop 

ons gelewe het was solied, gevestig en voorspelbaar. Ons kon die uitleg waarneem, 

die rigting wat ons inslaan afmerk, en kaarte volg, sowel as bloudrukke en formules, 

om te kom waar ons moet wees. Baie tyd was spandeer aan die onderhoud van 

randakkers en grense. Die postmoderne kultuur het van alle kaarte afgemasjeer. Dit 

het ‘n see geword - sy oppervlakte is vloeistof, nie vasgemaak nie, en verander met 

elke vlaag van golf en wind; altyd onvoorspelbaar. Landkaarte en bloudrukke is van 

geen waarde in die water nie; dit is nooit dieselfde nie. Die see ken geen grense nie. 

Die enigste wyse waarop ‘n mens êrens kom op water is nie deur afgebakende 

roetes wat gevolg moet word nie, maar deur navigasie vermoëns en seevaart 

trajekte. (Sweet 1999:72) 

 

Wat is die verskil tussen ‘n lewende ding en ‘n dooie ding? In die mediese wetenskap 

is ‘n kliniese definisie van die dood van ‘n liggaam dat die liggaam nie meer verander 

nie. Verandering is lewe. Stagnasie is dood. As jy nie verander nie, sterf jy. Dit is sò 

eenvoudig. Dit is sò verskriklik. (Sweet 1999:73) 

 

In die ou ekologie van die natuur is verandering gesien as abnormaal. In die nuwe 

ekologie van die natuur, is verandering die lewe se natuurlike, normatiewe staat. 

(Sweet 1999:74) 

 

Wat vandag werk, werk nie mòre nie. Of soos ‘n vriend dit stel: Elke keer wanneer ek 

uitgewerk het waar dit is, dan beweeg hulle dit weer. 

 

‘n Boek oor veranderingsbestuur teorie begin met ‘n vraag: ‘Dink aan ‘n belangrike 

maatskappy (in die 90s) wat nie diepgaande omwenteling ondervind nie.’ Die wonder 

is dat die kerke nie totale wanorde beleef nie. Die probleem is dat meeste kerke nie 

genoeg omwenteling beleef nie. Hulle bly onversetlik, hulle staan pal, hulle besluit 

om die status quo te hou, eerder as om die omwenteling te ondergaan. Hoe meer 

ons in beskroomdheid en bedeesdheid wegsink, hoe meer rigied raak ons en kruip 

ons weg agter ‘n verouderde regime wat  weggevee word. (Sweet 1999:75) 

 

Daarom is dit geen wonder dat 85% van die hoofstroom kerke ‘n ernstige afname 

toon nie. Kenneth Woodward (Sweet 1999:75) skryf dat Protestantisme van elke 

hoek deur ‘n krisis gegryp word: van identiteit en lojaliteit, lidmaatskap en geld, 

leierskap en organisasie, kultuur en geloof. Die postmoderne kultuur is ‘n verander-

of-word-verander wêreld. Die woord is uit: herontwerp jouself vir die 21ste eeu of 

sterf. Sommige wil liewer sterf as verander. 

 

Dit is nie maklik vir die kerk om veranderings te maak nie. Maar Jesus het ons nie 

geroep om maklik en pynloos te lewe nie. Alle ontdekkings, elke geboorte, is 

wanordelik, onreëlmatig en morsig. Die dood is netjies en ordelik. Maar geboorte is 

slymerig, bloedig, sweterig, en deursyfer van fundamentele sappe en elemente. 

Verandering is morsig – nooit netjies nie. Verandering is nie vooraf gemediteer nie. 

Verandering volg nie presies vooraf gemediteerde paaie of rasionele roetes nie. 

(Sweet 1999:76) 

 

Ons lewe in ‘n wêreld van omvangryke verandering; van makro verandering. Die hele 

wêreld verander. En die kerk sukkel daarmee. 

 

Ons leef alreeds in die 21ste eeu. Ons 22ste eeuse kinders sal veranderinge sien in 

hulle leeftyd wat ver bo ons begrip is. Die verandering wat ons laat ontplof het tot 

waar ons nou is, is net so belangrik soos die kommersiële revolusie van die 13de 

eeu was; die intelektuele revolusie van die Renaissance; die Reformasie; en die 

industriële revolusie van die 18de eeu. Inderwaarheid mag die veranderinge wat ons 

nou ondergaan meer belangrik wees as die vorige omwentelinge omdat hulle nie net 

die weste affekteer nie. Hierdie verandering is globaal. (Sweet 1999:76)  

 

Daar moet egter ook onderskei word tussen verandering en oorgang (transition). 

William Bridges (Sweet 1999:77) is bekend vir sy onderskeiding tussen verandering 

en oorgang. Volgens sy siening is die verskil tussen die twee dat verandering te doen 

het met die eksterne - die ligging of stand: die nuwe terrein, die nuwe baas, die nuwe 

span rolle, die nuwe politiek. Oorgang is die sielkundige proses (intern) waardeur 

mense moet gaan om die nuwe situasie te aanvaar of vrede te maak daarmee. 

Verandering is wanneer jy dit wat jy weet, beter moet doen. Oorgang is wanneer jy  

dit moet doen wat jy nie weet hoe om te doen nie. 

 

Verandering was nog altyd by ons gewees as die een ‘onveranderlike van die 

geskiedenis’. Die gemeenskap skilders van die 1770s en 1780s, byvoorbeeld, was 

gekonfronteer met ‘n voordurende uitdaging: Haarmodes het sò vinnig en wild 

verander dat kliënte hulle skilderye teruggebring het en gevra het dat hulle hare ‘op 

datum gebring word’. Oorgang is wanneer verandering verander; wanneer 

verandering nie meer geleidelik of stelselmatig gebeur nie, maar met rasse skrede / 

eksponensieel plaasvind. Een van die kenmerkendste dinge van die dag waarin ons 

lewe is die versnellende pas van verandering self. Uitvindings het gewoonlik groot 

winste vir dekades opgelewer. Vandag het baie uitvindings, veral in elektronika ‘n 

tipiese lewenspan van twee maande. Die pas van verandering is sò vinnig op die 

Internet dat daar gesê word dat ‘cyberspace’ tyd gereken moet word in honde jare. 

Net soos een jaar in ‘n hond se lewe gereken word op sewe menslike jare, so moet 

een jaar op die Internet gesien word as sewe jare in die werklike lewe. (Sweet 

1999:77) 

 

Die postmoderne jeug lewe op ‘n ander planeet as hulle moderne ouers en 

grootouers.  Die lewe spoed verby. Wetenskaplike informasie verdubbel elke twaalf 

jaar. Algemene informasie verdubbel elke twee en ‘n halwe jaar. Ons ken die eerste 

wet van rekenaar programmering: “Enige gegewe rekenaar program, wanneer dit 

klaar geskryf is, is reeds verouderd.” Moore’s Law (genoem na Gordon Moore, 

mede-uitvinder van Intel Corporation) sê dat die krag van rekenaar skywe (chips) 

elke 18 maande verdubbel, en dit is konserwatief bereken. Om die waarheid te sê, 

Intel spog daarmee dat hulle die rekenaar krag van die wêreld elke jaar verdubbel. 

(Sweet 1999: 77) 

 

Hier is die verskil tussen verandering en oorgang. Veronderstel jy is ‘n fotograaf. Om 

meer raampies (frames) per sekonde by te voeg bespoedig net jou werk. Tien 

raampies per sekonde – fotografie. Vyftien raampies per sekonde – fotografie. 

Twintig raampies per sekonde – fotografie. Maar daar kom ‘n tyd – 21, 22, 23 – 

wanneer ek die drumpel betree – 24 raampies per sekonde en ek begewe my in ‘n 

hele nuwe wêreld. Verandering het oorgang geword. Fotografie het verfilming 

geword: die rolprent. Stil het rolprent geword. Wat goeie rolprente is verskil van wat 

goeie fotografie is. ‘n Mens evalueer elke genre op sy eie terme, wat dit beteken, sy 

verwysings, hoe dit materieël beliggaam is en hoe dit verstaan moet word. Om die 

kuns van rolprentwese deur die standaarde van fotografie te evalueer is om betrokke 

te raak by kategoriese imperialisme. Daar is baie druk-kultuur imperialistiese skrywes 

in die kerk vandag. Hulle oordeel wat goeie bediening in die postmoderne, 

elektroniese kultuur is deur dit te vergelyk met wat goeie bediening in die moderne, 

gedrukte kultuur was. (Sweet 1999:79) 

 

Hy gaan verder en sê: Die christelike tradisie is oop vir verandering. Om die 

waarheid te sê: dit is een van die dinge wat dit onderskei van ander religieuse 

tradisies. Die vraag is egter: Hoe help ons die kerk om eg te wees teenoor sy eie 

erfenis en om tog die kerk te lei na Postmoderne Reformasie. Hoe berei jy christene 

voor om positief te reageer op verandering, om goed te voel oor verandering, om ‘n 

oorgang-agende te aanvaar? Hoe kan ons die kerk help om weg te beweeg van ‘n 

onderhoudings kultuur na ‘n missionêre innoverende kultuur? Om voor te berei en 

om voortdurende aanpasbare verandering  daar te stel moet die kerk nuwe 

bedieninge skep vanuit ou wortels. Die kerk lewe vanuit tradisie, nie op tradisie nie. 

Die kerk bou op tradisie; dit lewe nie vanuit tradisie nie. Kerke wat op tradisie lewe, 

sterf op tradisie. Tradisie is belangrik, maar dit is nie God nie; dit is die weg na God. 

(Sweet 1999:91) 

 

Godsdienstige leierskap het minder te doen met omkeer of om vorentoe te gaan, dit 

het alles te doen met ‘na God keer’. (Sweet 1999:91) 

 

Hy praat van ‘n W3 bediening. In die media wêreld beteken W3 – wat ook al, waar 

ook al en wanneer ook al. In die religieuse wêreld beteken W3 dat die Evangelie 

verkondig word in watter vorm ook al, waar ook al en wanneer ook al. Jesus gee aan 

ons die opdrag: ‘Gaan die hele wêreld in en vertel My storie.’ Jesus het ons nooit 

vertel ‘hoe’ ons dit moet doen nie. As Jesus vandag op aarde was, wat sou Hy gesê 

het om ander te nooi om Hom te volg? Sou Hy sê: ‘Volg my en dan gaan ons 

visvang?’  In elk geval sal Jesus baie dinge sê vir postmoderne kulture. Hy sal heel 

moontlik aan die wêreld populasie  sê: “Log on!” 10% van die populasie gebruik ‘n 

rekenaar in een of ander vorm. Hy sal sê: “Moenie op My ‘click’ nie. ‘Log on’ aan my 

lewe, en jy sal ‘Web-casting’ gaan.” (Sweet 1999:93) 

 

8.2.1 Van visnet tot Internet 
 

Sweet sê: Die webwerf is nie tegnologie nie. Die Webwerf gaan alles oor 

verhoudings en kommunikasie. Daarom benodig kerke Webtuistes en Web-

bedienings – nie om die nuutste tegnologie te hê nie, maar om die hoogste vlak van 

verbinding en kommunikasie moontlik te hê. Dit is nie die interaktiewe tegnologie wat 

besonders is nie; dit is die interaksie van gelowiges wat nuwe weë vind om te 

ontmoet, te bid, om besluite te maak,om Bybelstudie te doen, en om kerk te ‘doen’. 

Hierdie omvattende tegnologie skep nuwe weë van bedienings waarvan ons nie eens 

gedroom het nie.  (Sweet 1999:93) 

 

Vir die eerste keer in die geskiedenis van die kerk, het Rick Warren van die 

Saddleback gemeente, dit sy sending projek gemaak om elke lid van kerk deel te 

maak van ‘n wagwoord beskermde intranet. Die intranet is ‘n veilige slegs-lede diens 

wat net gerig is op die Saddleback Kerk. ‘n Mens kan net dink aan die hoë hoogtes 

van kommunikasie en diens wat aan die gemeente hier na vore sal kom, noudat 

9000 lidmate sò verbind is met mekaar en die kerkpersoneel. (Sweet 1999:94) 

 

Dit is nie moontlik om Sweet in hierdie studie volledig te omskryf nie, maar hy is ‘n 

profeet van die postmoderne kind. 

 

8.3 Die postmoderne tyd volgens Rick Warren 
 
Rick Warren skryf dat daar in die bediening, sommige dinge nooit moet verander nie, 

terwyl ander konstant moet verander. (Warren 2004:1) God het aan die kerk vyf 

doelwitte gegee wat nie verander nie. Wanneer die kerk nie daarin slaag om die vyf 

doelwitte van aanbidding te balanseer nie nl., aanbidding, gemeenskap, dissipelskap, 

bediening en evangelisasie, dan is dit nie meer ‘n gesonde kerk nie, en bestaan die 

gevaar dat dit net ‘n sosiale klub kan word. Aan die ander kant, moet die manier of 

die styl waarmee ons hierdie ewige doelwitte vervul, voortdurend aangepas en 

verander word, omdat die menslike natuur altyd aan die verander is. 

 

Warren sê dat toe hy Saddleback Church begin het, vars uit die Southwestern 

Seminary, was persoonlike rekenaars in hulle babastadium. Vandag sit hy in sy 

slaapklere en hou e-pos gesprekke met mense reg oor die aarde. Daarom, sê hy, 

word daar by Saddleback nuwe tegnologie aangegryp sodra dit van die lyn afkom. 

(Warren 2004:1) 

 

Die ding is: ons het verby die MTV generasie beweeg na die Internet generasie, 

terwyl baie van ons nou eers reageer op die TV generasie! Ons boodskap moet nooit 

verander nie, maar die manier waarop ons dit lewer moet voortdurend opgedateer 

word om die nuwe elektroniese generasie te bereik. 

 

Met ander woorde: ons boodskap van transformasie moet nooit verander nie terwyl 

die transformasie van ons aanbieding voortdurend moet aanpas tot die nuwe taal van 

ons kultuur. 

 

Wat ookal nou mode is sal onvermydelik binnekort nie meer mode wees nie, en die 

sirkels van verandering word korter en korter, ondersteun deur die tegnologie en die 

media. Nuwe style en voorkeure, soos modes, kom altyd na vore. (Warren 2004:1) 
 
Warren gee die volgende raad:  

 

Moet nooit jou kerk bind aan ‘n vaste styl nie – jy sal binnekort uit 

datum wees. Een van die geheime sterkpunte by Saddleback 

Church is dat ons voortdurend aanpas; ons het baie style van 

aanbidding, programme en uitreik aksies, maar baie kere het dit 

verander in die laaste 24 jaar, en ons sal aanhou om dit te doen 

omdat die wêreld aanhou verander. Die enigste manier om 

relevant te bly is om jou bediening te anker aan die vaste 

waarhede en die ewigheidsdoelwitte, maar om gewillig te wees 

om voortdurend aan te pas oor hoe jy daardie waarhede en 

doelwitte kommunikeer. 

Ons lidmate is voordurend op ‘n sending uit om hulle vriende en 

bure te nooi na ons naweek dienste, waar ons uitreik na 

ongelowiges – veral na hulle wat geen kerk agtergrond het nie – 

deur liedere te sing wat hulle kan aangryp, deur gebede op te 

stuur wat hulle help om ‘n verband te sien, en deur boodskappe 

te preek wat hulle verstaan. Ons maak christenskap beskikbaar 

op ‘n inleidingsvlak aan elke besoeker aan Saddleback. Jy mag 

dink dat ons hierdie besoekers trek deur die evangelie af te 

water, maar ons doen dit nie; ons kommunikeer dit slegs op 

wyses wat nie-gelowiges sal verstaan! Jesus het groot skares 

(menigtes) getrek sonder om die boodskap in gevaar te bring. Hy 

was duidelik, prakties, liefdevol en Hy het sy tydlose boodskap in 

hedendaagse styl aangebied. (Warren 2004:2) 

In ‘n sekere sin, het ons die evangelie te moeilik gemaak vir ‘n veranderende kultuur 

om te verstaan, sê Warren (Warren 2004:2). Hy maak die volgende vergelyking: 

Veronderstel ‘n sendeling gaan oorsee en sê: ‘Ek is hier om die Goeie Nuus met julle 

te deel, maar eers moet julle my taal leer praat, my gewoontes leer en my tipe 

musiek speel.’ Jy kan onmiddellik sien waarom hierdie strategie gaan faal! (Dit was 

die ou manier van sending!)  

 

En tog doen ons dit aanhoudend in ‘n kultuur wat radikaal fluktueerbaar is. As ons 

mense in die 21ste eeu wil bereik, moet ons begin om anders te dink. Paulus sê in 1 

Kor 9:22: “Vir die swakkes het ek swak geword om die swakkes te wen. Vir almal het 

ek alles geword om in elk geval sommige te red.” 

 

Ek dink dit beteken as jy in Kalifornia is, dan moet jy ‘n kerk hê met ‘n Kaliforniese 

kerk kultuur…ens. 

 

Ek dink ook dit beteken dat as jy in die 21ste eeu lewe jy ‘n 21ste eeu kerk moet hê. 

Ek glo die vereiste vir die kerk wat die meeste oor die hoof gesien word is om 

geestelike volwasse lidmate te hê – lidmate wat doelbewus hulle eie voorkeure oor 

hoe ‘n kerk moet lyk inperk sodat verloregaande mense vir Jesus bereik kan word. 

Soos Jesus in Luk 5:38 sê: ‘Nuwe wyn moet in nuwe wynsakke gegooi word.’ 

(Warren 2004:3) 

 

Die kerk moet aangebied word as ‘n plek waar ‘n mens wil behoort, ‘n familie waar 

elkeen jou naam ken. Ek en jy weet dat die kerk ‘n gemeenskap is, maar die 

opkomende generasies sien dit nie so nie. Hulle sien ‘n lys met reëls, nie ‘n 

liefdevolle gemeenskap nie. Opkomende geslagte is ook gefokus op die 

eksperimentele, en daarom moet ons die wyse waarop ons onderrig en preek 

aanpas. Vandag is soekers honger na simbole en metafore en ondervindings en 

stories wat die grootheid van God openbaar. Omdat soekers gedurig verander, moet 

ons sensitief wees soos Jesus was, gereed wees om hulle op hulle eie grond te 

ontmoet, en met hulle praat op ‘n manier wat hulle sal verstaan. Ons het kerke nodig 

wat doelgerig is en postmodern is; terselfdertyd tydloos en tydig. (Warren 2004:3) 

9. SLOTOPMERKINGS 
 

Die kind in die kerk is die kerk van môre. Die syfers wat in 2004 deur Kerkspieël 

bekend gestel is is skokkend. Die moederkerke in Europa se deure is baie al toe, en 

as ons nie met die genade van ons Here Jesus Christus wakker gemaak word nie, 

gaan ons met sulke afname in kindergetalle ook binnnekort deure sluit. 

 

Die spoed waarteen tegnologie verbeter, is deur die Amerikaanse gelowige skrywers 

aan ons uitgebeeld. Ons in Suid-Afrika staan nie meer tien jaar agter die 

modernisering en die postmodernisering nie, vanweë globalisasie. 

 

Die wêreld kommunikasie maak ook dat die ‘postmoderne’ kultuur alreeds in ons huis 

en kerke aangetref word. Moet nie vir hulle met streng kategese feite probeer oortuig 

van die Verlossing in Jesus Christus nie. Hulle wil vandag ook hier in ons kerk praat 

en eksperimenteer en hulle eie self volg. Jy kry net niks anders uit hulle nie. Jy kan 

probeer forseer, maar jy kom nêrens.  

 

Die kerk is nie meer ‘n lekker plek om heen te gaan nie, het die ma van ‘n graad 3 

leerling nou die dag vir my gesê: daar is net ‘n oom wat praat. Wat hy eintlik wil sê is 

dat daar geen vermaak in die kerk is nie - dit is net outyds. Die geweldige impak van 

die postmoderne kultuur verras jou elke dag. Geen respek meer vir enigiemand nie, 

behalwe as jy vir my iets beteken. En dit verander ook oornag. Getuienis van 

skoolhoofde en departementshoofde by ons skole en die geweldige spanning 

waardeur hulle moet gaan om seker te maak dat menseregte nie geskenk word nie, 

is skrikwekkend. Daar is net geen besef meer van gesag nie. Die gryp na 

menseregte weerspieël onomwonde  die postmoderne tyd. 

 

In hierdie kultuur moet ons die kind in die kerk probeer hou! 

 

Maar hoe? 

Ek het nie ‘n antwoord nie. Ek volstaan met die volgende stellings: 

 

1. SANG 

Sang met enigiets anders as die orrel. Ned.Geref. Gemeente Moreletta Park, 

Pretoria het al jare lank die charismatiese manier van sang ingestel in hulle 

eredienste. Alhoewel die makrogemeente die nuwe mens maklik trek, is dit 

tog ‘n baie belangrike saak: sang in die erediens. Die geweldige impak wat 

musiek op die tiener het, moet dan hier nie misgekyk word nie. Prof Leonard 

Sweet het tydens sy lesing by die Ned.Geref. Gemeente Weltevrede, 

Roodepoort verwys na die sang wat die kinders tydens die aanvang van sy 

lesings gemaak het. Daar was die tromman, die ghitaarman, die blokfluitman, 

die klawerbordmeisie en die sangers. Hy het hulle gelukgewens en vir ons 

gesê: Dit is hoe hulle hulself ook in die kerk kan uitlewe. Die liedere was 

onbekend vir meeste van ons, maar hy bevestig toe dat een van hulle die 

skrywer is, wat dit nog meer effektief maak! Ons is tog seker nie gebonde aan 

die Liedboek as die spesifieke kultuur van die dag uitwyk en uitreik na alles 

wat hedensdaags is nie! 

 

2. LITURGIE 

Ek glo dat die liturgie ook ‘n groot aanpassing moet ondergaan. Dit is tydens 

ons lesings die afgelope twee jaar dat ek in ‘n gesprek tot die besef gekom 

het dat ek ook selfs meer kan afwyk van die bekende liturgie. Ons sal nog 

meer moet doen om die jeug te behou. Daar kan nie maar net een ‘omie’ 

wees wat daar bo staan en praat nie. Gelukkig is in verskeie kerke al die 

kanselruimte vergroot en is die hele persoon van die prediker sigbaar. In baie 

gemeentes klou lidmate aan die kansel en die argitektoniese skoonheid vas 

asof dit goud in die hemel gaan wees. 

 

3. MULTIMEDIA 

Multimedia word noodsaaklik om die postmoderne kind in die erediens te 

betrek. Die gebruik van die multimedia daagliks is duidelik uitgespel op die 

Amerikaanse mark. Weer eens, vanweë globalisasie is ek oortuig dat ons 

byna op gelyke voet met hulle kan kompeteer as ons na die lidmate van die 

Ned.Geref.Kerk in Suid-Afrika verwys. 

 

Die daaglikse gebruik van die rekenaar en Internet vir huiswerk projekte is 

algemeen. Vanweë al die tegnologiese inligting kan kinders nie sommer meer 

voorgesê word nie. Hulle word amper oordonder met al die inligting en vanuit 

hierdie magdom van inligting moet hulle daagliks duisende keuses en besluite 

uitoefen. As dit die normale reëlmaat tydens die week is, kan verstaan word 

dat die een vaal omie op die preekstoel vir hulle niks inhou nie.  

 

Die regte gebruik van die dataprojektor in die kerk is ook van groot belang. Dit 

is ‘n tegnologiese en kuns instrument wat weereens of kan bou of kan breek. 

Die behoud van die aandagspan en kontinïuteit is van groot belang. 

 

4. VRIENDELIKHEID 

Barna beklemtoon dat dit vir die jongmense baie belangrik is hoe vriendelik 

die mense in die kerk teenoor besoekers is. Ons sal maar ‘n breuk met ons 

ou verstarde en doodse stilte voor die kerk moet teweeg bring en ‘n 

spontanïteit moet ontwikkel dat die kerk met sy rye banke nie doodheid 

uitspel nie, maar dat daar lekker gesels en gepraat word voor die diens. 

 

5. OMGEE 

Die sigwaarde is ook vir die jongmense belangrik: hoeveel gee kerkmense vir 

ander mense om. Dit is asof die moderniste vasgeval het in die neiging om 

net na hulleself en hulle besittings te kyk, terwyl die postmoderne jeug na ons 

kyk om te sien of ons omgee vir ander. 

 

6. KWALITEIT PREKE 

Myns insiens moet die persoon wat die prediking bring op hoogte van sake 

wees. Enige kerkkind of mens kan baie vinnig ‘n evaluering maak oor die 

prediker se bevoegdheid om die Woord van God te verkondig. Die prediking 

sal dan of geslaagd of misluk na aanleiding van die deeglike studiewerk wat 

gedoen moet word. Dat die moderne tegnologie baie meer werk vereis is ook 

nie te betwyfel nie. 

 

Dat ons aan die hardloop moet kom en nie aan die slaap gevang moet word 

nie, is baie duidelik. Mag die Kerkspieël syfers elke bedienaar van die Woord 

dryf om nog die kinders wat daar is bekend te stel aan die lewende Persoon 

van Jesus Christus. Dit sal onomwonde verg dat die postmoderne kind se 

kultuur verstaan moet word en dat oorgange gemaak sal moet word. 

 

SKRYWER SE GEMEENTE 

Die skrywer bedien die Woord in ‘n kerkgebou wat in 1950 opgerig is. Die 

struktuur is dus bekend. Vanweë die liefde vir die kind sowel as die studies 

het dit baie preke en geduld en die hantering van besware gekos om te kan 

bevestig dat ons DV in die nuwe jaar en met die nuwe kwartaal met twee 

oggenddienste begin. Die tradisionele diens sal om nege uur plaasvind, en 

die tweede diens wat ons op die kalender aangebring het as ‘n 

gesins/jeugdiens sal die nuwe vorm aanneem. Ons sal dan ook eers begin 

sing vir ongeveer 15 minute, waarna die prediking gebring sal word met die 

hulp van die dataprojektor. Variasie is ook ‘n belangrike punt en die diens sal 

telkens ‘n tema hê wat dan ook in die plaaslike koerant se 

gemeenskapsdagboek sal verskyn. Ons vertrou om ook op hierdie manier die 

postmoderne kind te trek en sodoende die Evangelie aan hulle te bring. 

 
So graag wil ons te alle tye ons vroomheid behou en tog vertel die syfers vir 

ons ‘n lelike storie. Eintlik moet ‘n noodtoestand in die Ned.Geref.Kerk 

afgekondig word en moet daar tot op die hoogste vlak nood-samesprekings 

gehou word oor die toestand. Intussen gaan ons rustig voort. 

11. SUMMARY 
 

The scrip involves a literature study to determine how the covenant child / teenager is 
accommodated in the Reformed church today versus his/her actual need. The 
question is posed: Is the covenant child accommodated in any way in our current 
format of church liturgy, or not?  
 
Globalisation has made such an impact on the youth of today (postmodern youth or 
Mosaics) that digital technology has become their focus. Has the church adapted to 
this? The findings in this script show that the Reformed churches are losing 
particularly the youth because they have not adapted fast enough to this technology 
and to the cultural change that is evident in the postmodern child / teenager. 
 
The study is not only about the child in the church, but what the child looks like (his / 
her postmodern attitude / lifestyle) that we want in the church service and what 
change we need to make to the liturgy of the Reformed church in order to 
accommodate them.   
 
During this study it was also very evident that we need to change the way in which 
we spread the Word, and not the Word itself. The Truth remains the same – the 
culture, technology, attitudes, communication methods and intellectual and emotional 
needs change constantly. And the change is happening at such an alarming rate that 
we cannot ever think that we have reached the perfect solution. Before we have 
found the answer, it has changed. We therefore need to constantly relook at our 
presentation style. This however does not excuse us from making changes. We need 
to change with the times and much faster than is currently the norm. 
 
The study reveals that the Reformed church currently has a mono-perspective of the 
liturgy.  What is needed is a multi-disciplinary approach when we worship God. It is 
not only about the child in the church, it is about the place of the church service in the 
child’s life amidst the enormous impact of culture and digital technology that they are 
faced with everyday. How can we attempt to be relevant if we still preach as we did 
100 years ago? 
 
Although the majority of the information that is available on this subject comes from 
America, the writer believes that it is very relevant to the Reformed churches in South 
Africa. Further study and research will be needed to determine the exact needs of the 
South African child / teenager and how to address this. 

12. KEY TERMS     SLEUTELWOORDE 
 

The Covenant Child in the church  Verbondskind in die kerk 

Postmodernism    Postmodernisme 

The postmodern time    Die postmoderne tyd 

The postmodern child / teenager  Die postmoderne kind / tiener 

Digital technology    Digitale tegnologie 

Postmodern Reformation   Postmoderne Reformasie 

Church transformation   Kerk transformasie 

Technology in postmodern times  Tegnologie in die postmoderne tyd 

Culture of the postmodern time  Kultuur van die postmoderne tyd 

Church in modern times   Kerk in moderne tyd 

